
ᐊᑐᐊᒐᑦ ᑎᑎᕋᖅᓯᒪᓂᖏᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ("EDT" ᐅᕙᓗ ᐱᓕᕆᕝᕕᒃ) ᒐᕙᒪᒃᑯᑦ ᓄᓇᕗᒻᒥᑦ 
("ᒐᕙᒪᒃᑯᑦ") ᐱᔭᒃᓴᖃᖅᑐᑦ ᐊᐃᑦᑑᑎᓂᒃ ᐃᑲᔫᑎᓂᒡᓗ ᐊᖏᕈᑎᖃᕆᐊᖃᖅᐸᒃᖢᑎᒃ 
ᐊᐅᓚᓂᖓᓐᓄᑦ ᓵᑕᐅᓕᕈᓐᓇᕐᓗᓂᓗ, ᑐᑭᓯᓇᕐᓗᓂ, ᓈᒻᒪᓈᖅᓯᒪᓗᓂ, ᑕᑯᒃᓴᐅᓗᓂ ᐊᒻᒪᓗ 
ᑕᑯᒃᓴᐅᑎᑦᑎᓗᓂ ᓄᓇᓕᖕᓂ ᑭᙴᒪᔭᐅᔪᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
 
ᐊᐅᓚᓂᐅᔪᓄᑦ ᑮᓇᐅᔭᖃᖅᑎᑦᑎᓂᖅ ᐊᑐᐊᒐᕐᒥ ᐃᑲᔪᖅᓯᔪᖅ ᑎᓕᓯᔾᔪᑕᐅᔪᒥᒃ, ᐊᐅᓚᓂᐅᔪᓂᒃ, 
ᑐᕌᒐᖏᓐᓂᓪᓗ ᐱᓕᕆᕝᕕᐅᔪᒧᑦ. 
 
ᐃᓄᐃᑦ ᖃᐅᔨᒪᔭᑐᖃᖏᑕ ᑐᙵᕕᖏᑦ 
ᐅᓇ ᐊᑐᐊᒐᖅ ᑐᑭᒧᐊᒍᑕᐅᕗᖅ ᐅᑯᓇᙵᑦ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ: 

a) ᖃᓄᖅᑑᕐᓂᖅ — ᐃᓱᒪᒃᓴᖅᓯᐅᕐᓂᖅ ᓴᓇᑐᓗᓂ ᐋᖅᑭᒋᐊᓕᖕᒥᑦ ᐋᖅᑭᒃᓯᓇᓱᒡᓗᓂ: ᑖᓐᓇ 
ᐊᑐᐊᒐᖅ ᓴᖅᑭᔮᖅᑎᑦᑎᕗᖅ ᐱᓕᕆᕝᕕᐅᑉ ᐊᖏᖅᓯᒪᓂᖓᓂ ᐃᑲᔪᖅᑐᐃᓂᖅ 
ᐃᓚᐅᑎᑦᑎᓂᖕᓂᑦ ᓄᓇᕗᒻᒥᐅᓂᑦ ᐱᕙᓪᓕᐊᑎᓪᓗᒋᑦ ᐱᕈᖅᐸᓪᓕᐊᑎᓪᓗᒍᓗ ᓄᓇᕘᑉ 
ᑮᓇᐅᔭᓕᐅᕈᑎᒃᓴᖏᑦ. 

b) ᐃᓅᖃᑎᒌᑦᓯᐊᕐᓂᖅ— ᐃᒃᐱᒍᓱᑦᓯᐊᕐᓂᖅ ᐃᓚᒌᑦᑎᐊᖕᓂᕐᓗ, ᐱᑦᑎᐊᕐᓂᕐᓗ 
ᐃᓅᖃᑎᑦᑎᓐᓂᒃ: ᐊᐃᑦᑑᑎᑦ ᐃᑲᔫᓯᐊᓪᓗ ᐊᑐᐃᓐᓇᐅᔪᑦ ᐅᕙᓂ ᐊᑐᐊᒐᒥᑦ ᐃᑲᔪᖅᑐᐃᔪᑦ 
ᐱᒻᒪᕆᐅᒋᔭᓂᑦ, ᖃᐅᔨᒪᔭᓂᑦ, ᐅᐱᒋᔭᓂᑦ ᐃᓕᖅᑯᓯᐅᓪᓗ ᐊᔾᔨᐅᙱᓐᓂᖓᓂ 
ᓄᓇᕗᒻᒥᐅᑦ; 

c) ᑐᙵᓇᕐᓂᖅ— ᒪᑐᐃᖓᓂᖅ, ᐃᓚᐅᑎᑦᑎᓂᖅ, ᐃᓕᕋᓇᙱᓐᓂᖅ: ᐅᓇ ᐊᑐᐊᒐᖅ 
ᓴᖅᑭᔮᖅᑎᑦᑎᓇᓱᐊᖅᐳᑦ ᐱᓕᕆᐊᓕᒫᓂᑦ ᑲᒪᒋᔭᒃᓴᓂᒡᓗ, ᑮᓇᐅᔭᑦ ᖃᐅᔨᓴᖅᑕᐅᓂᖏᑦ, 
ᑐᓐᓂᖁᑎᖃᖕᓂᕐᓗ ᓇᓗᓇᐃᔭᑦᑎᐊᖅᓯᒪᕗᑦ; 

d) ᐱᓕᕆᖃᑎᒌᖕᓂᖅ/ᐃᑲᔪᖅᑎᒌᖕᓂᖅ— ᐃᓄᑑᔾᔨᖏᓪᓗᓂ ᐱᓕᕆᔭᕆᐊᓕᖕᓂᑦ 
ᐃᖅᑲᓇᐃᔭᖃᑎᖃᕐᓗᓂ: ᑮᓇᐅᔭᑦ ᐊᐅᓚᑕᐅᓂᐊᖅᐳᑦ ᒪᓕᒡᓗᑎᒃ ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᐱᖁᔭᖓᓂ ᑖᒃᑯᐊᓗ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓕᖕᓂᑦ, 
ᓵᑕᐅᔪᓐᓇᖁᓪᓗᒋᑦ ᒐᕙᒪᒃᑯᖏᑦ ᑮᓇᐅᔭᖁᑎᖏᓐᓄᑦ; 

e) ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ— ᐊᔪᕈᓐᓃᖅᓴᓂᖅ ᓱᓇᓕᕆᓗᓂ ᑕᑯᓐᓇᖕᓂᒃᑯᑦ, 
ᑲᔪᖏᖅᓴᐃᓂᒃᑯᑦ, ᐱᓇᓱᖕᓂᒃᑯᑦ, ᐆᒃᑐᕋᖕᓂᒃᑯᑦ: ᐱᓕᕆᖃᑎᒌᑐᑦ ᐃᓱᒪᒋᔭᖃᖃᑦᑕᖅᐳᑦ 
ᑮᓇᐅᔭᓕᐅᕈᑎᒃᓴᓂᑦ, ᓈᒻᒪᖕᓂᖏᓐᓂᑦ ᐊᑑᑎᖃᖕᓂᖏᓐᓂᒡᓗ ᐃᒃᐱᒍᓱᑦᑎᐊᖕᓂᐊᖅᖢᑎᒃᓗ 
ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᓴᙱᒃᑎᓐᓇᓱᒡᓗᒍ ᓄᓇᕘᑉ ᑮᓇᐅᔭᓕᐅᕋᓱᐊᖕᓂᖏᑦ; 
ᐊᒻᒪᓗ 

f) ᐱᔨᑦᓯᕐᓂᖅ— ᐃᓚᑎᓐᓂᒃ, ᐃᓅᖃᑎᑦᑎᓂᓐᓂᒃ ᓄᓇᑲᑎᑦᑎᓐᓂᒡᓗ ᐱᔨᑦᑎᕈᑎᖃᕐᓗᓂ: 
ᐱᓕᕆᖃᑎᒌᒃᐸᒃᐳᑦ ᓵᑕᐅᔪᓐᓇᖁᓪᓗᒋᑦ, ᐃᖏᕐᕋᐃᓐᓇᖁᓪᓗᒋᑦ ᑭᐅᔪᓐᓇᕐᓗᑎᒡᓗ 
ᐱᔭᐅᔭᕆᐊᓕᖕᓂᑦ ᓄᓇᕗᒻᒥᐅᓂᑦ. 

 
ᐊᑐᖅᑎᑕᐅᓂᖓ 
ᑖᓐᓇ ᐊᑐᐊᒐᒻ ᐊᑐᖅᑐᖅ ᑮᓇᐅᔭᖅᑖᕈᓯᐊᖃᑦᑕᕐᓂᐊᖅᑐᓄᑦ ᑖᔅᓱᒨᓇ ᐊᑐᐊᒐᖅᑎᒍᑦ, ᐊᒻᒪ 
ᒐᕙᒪᒃᑯᓐᓃᑦᑐᑦ ᐃᑲᔪᖅᑐᐃᓂᖃᖅᑐᑦ ᑐᕌᒐᕆᔭᖓᓐᓂᓪᓗ ᑎᑭᑕᐅᓇᓱᐊᖅᑐᖓᓐᓂᓪᓗ ᑖᔅᓱᒪ 
ᐱᓕᕆᕝᕕᐅᑉ. 
 
ᑐᑭᖏᑦ 
ᑮᓇᐅᔭᑦ ᐅᓂᒃᑳᖅᓯᒪᓂᖏᑦ ᖃᐅᔨᓴᖅᑕᐅᓯᒪᔪᑦ − ᑮᓇᐅᔭᑦ ᐅᓂᒃᑲᐅᓯᕆᔭᐅᓂᖏᑦ 
ᐋᖅᑭᓱᖅᑕᐅᓯᒪᔪᑦ ᑮᓇᐅᔭᓕᕆᔨᒧᑦ ᐊᑎᖃᖃᑕᐅᔪᒧᑦ ᑖᒃᑯᑎᒎᓇ ᐃᓕᓴᕆᔭᐅᓯᒪᔪᑦ ᓈᓴᐃᔨᒻᒪᕇᑦ 
ᐱᖁᔭᖅ. 
 
ᐊᐃᑦᑑᑎᑦ - ᒪᓕᒐᖃᖅᖢᑎᒃ ᓅᑦᑕᕆᐊᓕᖕᓂᒃ ᐊᑭᓕᐅᑎᓂᒃ ᐊᑭᓕᖅᑕᐅᒋᐊᓕᖕᒧᑦ ᒐᕙᒪᒃᑯᑦ 
ᐱᖁᑎᓂᒃ ᐱᔨᑦᑎᕋᐅᑎᓂᒡᓘᓐᓃᑦ ᐅᑎᖅᑎᕝᕕᐅᓇᔭᙱᑦᑐᑦ, ᑭᓯᐊᓂ ᐊᑭᓕᖅᑕᐅᒃᑲᓐᓂᕐᓗᑎᒃ, 
ᐅᕝᕙᓘᓐᓃᑦ ᓂᕆᐅᒡᓗᑎᒃ ᖃᓄᐃᑦᑐᒥᐊᓂᒃ ᑮᓇᐅᔭᑎᒍᑦ ᐅᑎᑦᑎᕕᐅᓗᑎᒃ 
ᑕᐃᒪᐃᑦᑕᕆᐊᖃᕐᓂᖏᓐᓄᑦ ᑮᓇᐅᔭᓕᐊᖑᕙᓪᓕᐊᔪᑦ. ᐊᐃᑦᑑᑎᑦ ᐊᑭᓕᐅᑎᐅᖃᑦᑕᖅᑐᑦ 
ᖃᓄᐃᓕᖕᓂᖓ ᐱᓕᕆᐅᖑᔪᒥᑦ ᐅᕝᕙᓘᓐᓃᑦ ᐊᓂᒍᖅᑎᑕᐅᔪᓂᒃ ᑕᒻᒪᓴᖅᓯᒪᔪᖅᓯᐅᖅᑕᐅᔪᓂᒃ 
ᐊᓯᐊᒍᓪᓘᓐᓃᑦ ᐅᓂᒃᑳᕆᖁᔭᐅᔪᒃᑯᑦ. 
 
ᐊᐃᑦᑑᑎᓄᑦ ᐊᖏᖃᑎᒌᒍᑎᑦ − ᑳᓐᑐᓛᒃᑎᒍᑦ ᐊᖏᖃᑎᒌᒍᑎᑦ ᓇᓗᓇᐃᔭᐃᔪᖅ ᑐᑭᖏᓐᓂᒃ 
ᒪᓕᒋᐊᓕᖕᓂᓪᓗ ᒪᓕᒐᖃᖅᖢᑎᒃ ᐊᐅᓪᓛᖅᑎᑕᐅᔫᑉ ᐊᑭᓕᐅᑎᒧᑦ ᑐᒃᓯᕋᖅᓯᒪᔪᒧᑦ ᒐᕙᒪᒃᑯᑦ 
ᐱᕕᒋᔾᔮᙱᑕᖓᓂᒃ ᓱᓇᑐᐃᓐᓇᕐᓂᒃ ᐱᔨᑦᑎᕋᐅᑎᓂᒡᓘᓐᓃᑦ. 
 
ᐊᐃᑦᑑᑎᑦ − ᓅᑕᐅᓯᒪᔪᑦ ᐊᑭᓕᖅᑕᐅᔪᖅ ᑭᒡᒐᖅᑐᐃᔨᒧᑦ ᒐᕙᒪᒃᑯᑦ ᐱᓚᐅᖏᑕᖓᓂ 
ᓇᓕᐊᖕᓂᑐᐃᓐᓇᖅ ᐱᖁᑎᓂᒃ ᐅᕝᕙᓘᓐᓃᑦ ᐱᔨᑦᑎᐅᑎᓂᒃ ᓇᖕᒥᓂᖅ ᐅᑎᖅᑎᑕᐅᑎᓪᓗᒋᑦ. 
ᐊᐃᑦᑑᑎᑦ ᐃᓱᒪᖅᓲᑕᐅᓪᓗᑎᒃ ᐊᑭᓕᖅᑕᐅᔪᑦ ᑮᓇᐅᔭᑎᒎᖅᑐᓂᒃ ᓵᑖᔅᓴᐅᔪᓐᓇᖏᑦᑐᑦ, ᑭᓯᐊᓂᓕ 
ᐊᑐᕇᕐᒪᑕ ᖃᓄᐃᓯᒪᒻᒪᖔᑦ ᐅᓂᒃᑳᓕᐅᖅᑐᖃᕆᐊᖃᑐᐃᓐᓇᕆᐊᓕᒃ. 
 
ᓄᓇᓖᑦ ᑎᒥᖓᑦ − ᓄᓇᓕᖕᓂ ᐊᐅᓚᑦᑎᔨᐅᔪᖅ ᑎᒥᐅᔪᖅ ᑎᒥᙳᖅᑎᑕᐅᓯᒪᔪᖅ ᓄᓇᓕᐸᐅᔭᕐᓄᑦ, 
ᓄᓇᓕᒡᔪᐊᓄᑦ ᓄᓇᓕᖕᓄᓪᓗ ᐱᖁᔭᖅ (ᑖᒃᓰᔭᖅᑐᓂᒃ ᑐᙵᕕᖃᖅᑐᑦ) ᐅᕝᕙᓘᓐᓃᑦ ᕼᐋᒻᒪᓚᒃᑯᑦ 
ᐱᖁᔭᖓ (ᑖᒃᓰᔭᙱᑦᑐᑦ). 
 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᒪᓕᒐᑦ − ᑲᑎᔅᓯᒪᔪᑦ ᐊᑕᐅᑦᑎᒥᑦ ᑖᒃᑯᐊ ᒪᓕᓪᓗᒋᑦ 
ᐃᓚᐃᓐᓇᖏᓐᓄᑦ ᐃᓄᓐᓂᑦ ᑐᕌᖓᑎᑕᐅᔪᑦ ᓂᐅᕕᐅᔾᔨᖃᑦᑕᓂᕐᒥᑦ ᐃᓄᐃᑦ ᓇᒻᒥᓂᖁᑎᖏᓐᓄᑦ, 
ᓄᓇᕗᒻᒥᑦ ᓇᒻᒥᓂᖁᑎᒋᔭᐅᔪᓄᑦ ᐊᒻᒪ ᓇᒻᒥᓂᖁᑎᓕᓐᓂᑦ ᐃᓄᓐᓂᑦ ᐃᖅᑲᓇᐃᔮᖃᖅᑎᑦᑎᔪᓂᑦ, 
ᓄᓇᓕᓐᓂᑦ ᐅᕙᓗ ᓄᓇᕗᒻᒥᑦ ᐃᖅᑲᓇᐃᔭᖅᑎᒋᔭᐅᔪᓂᑦ ᐋᖅᑭᓱᖅᑕᐅᓱᒪᔪᓂᑦ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎ ᒪᓕᒐᖏᓐᓂᑦ R-023-2017. 

ᓄᓇᕗᒻᒥᑦ ᓄᓇᖃᖅᑏᑦ − ᐃᓄᒃ ᑖᓐᓇ ᓄᓇᖃᖅᓯᒪᒍᓂᑦ ᑕᖅᑭᓄᑦ 12ᓄᑦ ᓄᓇᕗᒻᒥ, 
ᓄᓇᕗᒻᒥᐅᑕᐃᖏᓐᓇᕐᓗᓂᓗ, ᑕᑯᑎᑦᑎᖁᔭᐅᑉᐸᓪᓗ ᑎᑎᖅᑲᓂᑦ ᐃᑲᔪᕈᓐᓇᖅᑐᓂᑦ 
ᑕᑯᔅᓴᐅᑎᑦᑎᔪᓂᑦ ᓄᓇᖃᕐᓂᕐᒥᓂᒃ ᐱᑎᑦᑎᓗᓂ. ᓇᓗᓇᐃᖅᓯᔪᑎᐅᔪᓐᓇᖅᑐᑦ ᓄᓇᖃᕐᓂᕐᒥᓂᒃ 
ᒪᑯᓂᖓ ᐃᓚᖃᖅᑐᑦ, ᑭᓪᓕᖃᖅᑎᑕᐅᙱᑦᑐᑦ ᑖᒃᑯᓄᖓᑐᐊᖅ, ᓄᓇᕗᒻᒥᑦ 
ᐋᓐᓂᐊᕕᓕᐊᖅᑐᖅᓯᐅᑎ ᐊᒻᒪᓗ/ᐅᕝᕙᓗᓃᑦ ᓇᓗᓇᐃᒃᑯᑏᑦ ᓄᓇᕗᒻᒥ ᐊᓯᕙᖅᑎᐅᓂᕐᒧᑦ ᓚᐃᓴ, 
ᓄᓇᕗᒻᒥ ᐊᖁᑦᑐᖅᓯᐅᑎ ᐊᒻᒪ ᐃᓪᓗᖃᕐᓂᕐᒧᑦ ᐅᕙᓗ ᐊᑐᖅᑐᐊᕐᓂᕐᒧᑦ ᓇᓕᖅᑲᖏᓐᓂᑦ. 
 
ᑎᑎᕋᖅᑕᐅᓯᒪᔪᑦ ᑮᓇᐅᔾᔭᒃᓴᖅᑕᐅᔪᑦ ᐊᑭᓕᒐᒃᓴᓪᓗ − ᓈᓴᖅᑕᐅᓯᒪᙱᑦᑐᑦ ᑮᓇᐅᔭᓕᕆᓂᕐᒧᑦ 
ᐅᓂᒃᑳᓕᐊᓂᒃ ᑮᓇᐅᔾᔭᒃᓴᖅᑕᐅᔪᑦ ᐊᒻᒪ ᐊᐅᓚᓂᕐᒧᑦ ᐊᑭᓕᐅᑎᑦ ᐱᓕᕆᐊᒃᓴᒧᑦ 
ᐊᑎᓕᐅᖅᑕᐅᓯᒪᔪᓪᓗ ᑮᓇᐅᔭᕐᓄᑦ ᑭᒡᒐᖅᑐᐃᔪᒧᑦ. 

 
ᑲᑐᔾᔨᖃᑎᒌᑦ − ᑲᑐᔾᔨᖃᑎᒌᑦ ᐊᑎᖃᖃᑕᐅᔪᑦ ᐅᕘᓇ ᑲᑐᔾᔨᖃᑎᒌᓄᑦ ᐱᖁᔭᖅ (ᓄᓇᕗᑦ) ᐅᕙᓗ 
ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑲᑐᔾᔨᖃᑎᒌᑦ ᑯᐊᐳᕇᓴᑦ ᐊᑎᖃᖃᑕᐅᔪᑦ ᐅᕘᓇ ᑳᓇᑕᒥᑦ 
ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑯᐊᐳᕇᓴᓄᑦ ᐱᖁᔭᖅ.  
 
ᐱᓕᕆᐊᒃᓴᑦ ᑲᒪᒋᔭᒃᓴᓪᓗ 
ᒥᓂᔅᑕ 
ᒥᓂᔅᑕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᑭᐅᔪᓐᓇᕆᐊᓕᒃ ᓯᕗᓕᖅᑏᑦ 
ᑲᑎᒪᔨᖏᓐᓄᑦ ᐊᑐᓕᖅᑎᑕᐅᓂᖓᓄᑦ ᐊᑐᐊᒐᖅ.  
 
ᒥᓂᔅᑕ ᓴᖅᑭᑦᑎᖃᑦᑕᖅᐳᖅ ᐊᕐᕌᒍᑕᒫᑦ ᒪᓕᒐᓕᐅᕐᕕᖕᒥᑦ ᓇᐃᓈᖅᓯᒪᔪᓂᑦ ᐃᑲᔫᓯᐊᓂᑦ 
ᐊᐃᑦᑑᑎᓂᒡᓗ ᓇᓗᓇᐃᖅᓯᒪᓪᓗᑎᒃ ᐊᑎᖏᑦ ᐱᑎᑕᐅᓯᒪᔪᑦ, ᖃᔅᓯᐅᓂᖏᑦ ᐃᑲᔫᓯᐊᑦ, 
ᖃᓄᐃᑦᑐᓂᒡᓗ ᐱᓕᕆᐊᖃᖕᒪᖔᖏᑦ ᐃᑲᔪᖅᑐᖅᑕᐅᔪᑦ, ᓄᓇᖓᓐᓂᓪᓗ. 
 
 
ᒥᓂᔅᑕᐅᑉ ᑐᒡᓕᐊ 
ᒥᓂᔅᑕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᑭᐅᔪᓐᓇᕆᐊᓕᒃ ᓯᕗᓕᖅᑏᑦ 
ᑲᑎᒪᔨᖏᓐᓄᑦ ᐊᑐᓕᖅᑎᑕᐅᓂᖓᓄᑦ ᐊᑐᐊᒐᖅ. 
 
ᐅᓐᓂᕐᓗᒍᑕᐅᔪᑦ ᕿᒥᕐᕈᔭᐅᖃᑦᑕᖅᑐᑦ ᒥᓂᔅᑕᐅᑉ ᑐᒡᓕᐊᓄᑦ ᐅᕙᓗ ᑎᓕᔭᐅᓯᒪᔪᒧᑦ. ᒥᓂᔅᑕᐅᑉ 
ᑐᒡᓕᐊ ᑐᓂᓯᔪᓐᓇᖏᑦᑐᖅ ᐅᕙᓗ ᑎᓕᓯᔪᓐᓇᖏᑦᑐᖅ, ᐅᕙᓗ ᐊᖓᔪᖅᑳᖃᖃᕈᓐᓇᖏᑦᑐᖅ 
ᐃᓱᒪᓕᐅᖅᑎᐅᒋᐊᙵᖅᓯᒪᔪᓂᑦ ᐱᔪᓐᓇᐅᑎᓕᓐᓂᑦ.  ᒥᓂᔅᑕᐅᑉ ᑐᒡᓕᐊ ᐅᕙᓗ ᑎᓕᓯᓗᓂ 
ᐃᓱᒪᓕᐅᕆᓂᐊᖅᐳᑦ ᐅᓐᓂᕐᓗᒍᑕᐅᓯᒪᔪᓂᑦ ᑕᕘᓇ ᐊᑐᐊᒐᖅᑎᒍᑦ. 
 
ᒥᓂᔅᑕᐅᑉ ᑐᒡᓕᐊ ᓴᖅᑭᑦᑎᓗᓂ ᑐᑭᓯᓇᑦᑎᐊᖅᑐᓂᒃ ᑕᑯᒃᓴᐅᔪᓂᒡᓗ ᐱᓕᕆᔾᔪᓯᕆᔭᖏᑦ ᐊᒻᒪ 
ᓈᒻᒥᒋᔭᐅᔪᑦ ᓴᓂᕐᕙᒃᑕᐅᓂᕆᔭᖏᑦ ᑮᓇᐅᔭᑦ ᑖᒃᑯᑎᒎᓇ ᐊᑐᐊᒐᖅᑎᒍᑦ, ᐃᓚᓕᐅᔾᔭᐅᓗᑎᒃ 
ᑭᓲᓂᖏᑦ ᐅᑯᓄᖓ: 

• ᑐᒃᓯᕋᕐᓂᕐᒧᑦ ᐱᓕᕆᔾᔪᓰᑦ 
• ᑮᓇᐅᔭᖃᖅᑎᑕᐅᓂᕐᒧᑦ ᒪᓕᒐᒋᐊᓖᑦ 
• ᑐᑭᖏᑦ ᒪᓕᒐᖏᓪᓗ 

• ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ ᐱᓕᕆᔾᔪᓯᖓ 
 
ᑐᑭᒧᐊᒃᑎᑦᑎᔩᑦ 
ᑐᑭᒧᐊᒃᑎᑦᑎᔨ ᒪᓕᒐᓕᕆᔨᒃᑯᑦ ᐊᐅᓚᑦᑎᕕᖓ ᐱᓕᕆᕝᕕᖕᒥᑦ ᑲᒪᒋᔭᓕᒃ ᑮᓇᐅᔭᓕᕆᓂᖕᒥᑦ 
ᐊᐃᑦᑑᑎᓕᒫᓂᑦ ᐃᑲᔫᓯᐊᓄᓪᓗ ᐱᓕᕆᐊᓄᑦ. ᐃᓗᐊᓐᓂ ᑎᓕᔭᐅᔾᔪᑎᒋᓯᒪᔭᖓᑦᑕ, ᐊᐅᓚᓂᐅᔪᓂᒃ 
ᐊᐅᓚᑦᓯᔩᑦ ᐊᖏᓲᑦ ᕿᐱᓗᓲᖑᑦᓱᑎᓪᓘᓐᓃᑦ ᐃᓘᓐᓇᖏᓐᓂᒃ ᐊᐃᑦᑑᑕᐅᔪᓄᑦ 
ᐃᑲᔪᖅᓯᒍᑕᐅᔪᓄᓪᓘᓐᓃᑦ ᑐᑦᓯᕋᐅᑎᓂᒃ. 
 
ᒪᓕᒋᐊᓖᑦ 
ᑮᓇᐅᔭᓕᕆᔾᔪᑕᐅᔪᑦ 

(a) ᒪᓕᒐᖅᑎᒎᖅᑐᓕᒫᑦ ᑕᐃᑯᓇ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ ᐊᒻᒪ  
ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑎᑎᕋᖅᓯᒪᔪᑦ ᑐᕌᒐᖃᕆᐊᓖᑦ ᐊᐅᓚᑕᐅᔪᓂ 
ᑕᒪᕐᒥᑦ ᐊᐃᑦᑑᑎᓂ ᐃᑲᔫᑎᓂᒡᓗ ᐱᓕᕆᕝᕕᐅᔪᒧᑦ. 

 
(b) ᐊᑭᓕᖅᑕᐅᓚᐅᙱᑎᓪᓗᒋᑦ, ᐱᑎᑕᐅᔪᖅ ᐃᑲᔫᓯᐊᓂᑦ ᐊᑎᓕᐅᕆᐊᓕᒃ ᒪᓕᒐᓕᒻᒥᒃ 

ᐃᑲᔫᓯᐊᒧᑦ ᐊᖏᖃᑎᒌᒍᑎᒥᒃ ᐃᓗᓕᖃᖅᑐᖅ ᐊᐅᓚᓂᖓᑦᑕ ᑐᕌᒐᖏᓐᓂᒃ 
ᑎᑭᐅᑎᔪᒪᔭᖏᓐᓂᓪᓗ, ᒪᓕᒐᕐᓂᒃ ᐊᑭᓕᖅᑐᖅᑕᐅᔪᓐᓇᖅᑐᓄᑦ, ᐱᔭᕇᕐᓂᐅᒐᔭᖅᑐᖅ 
ᐱᕕᒋᑎᑕᐅᔪᒃᑯᑦ, ᐅᓂᒃᑳᓕᐅᕆᐊᖃᕐᓂᖅ ᑭᐅᔾᔪᑎᖃᕈᓐᓇᕆᐊᖃᕐᓂᕐᓗ, ᐊᓯᓕᒫᖏᓪᓗ 
ᑐᓴᒐᒃᓴᐃᑦ ᑐᒃᓯᕌᖑᔪᑦ ᐊᑕᔪᓂ ᐅᐃᒍᓂ ᑕᒪᐃᓐᓄᑦ ᐃᑲᔫᑎᓅᖓᔪᓄᑦ. 
 

(c) ᑮᓇᐅᔭᕐᓂᑦ ᐅᓂᒃᑳᓕᐅᖁᔭᐅᓯᒪᔪᖃᖅᑎᓪᓗᒍ ᐅᓂᒃᑳᖅᑐᖃᕐᓂᙱᑎᓪᓗᒍ, ᑭᒡᒐᖅᑐᐃᔪᖅ 
ᑮᓇᐅᔭᖅᑖᒃᑲᓐᓂᖏᑐᐃᓐᓇᕆᐊᓕᒃ ᑭᓯᐊᓂ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖓᑦ 
ᓇᓗᓇᐃᖅᓯᒪᓗᓂ ᑐᓂᕐᕈᑎᒋᔭᐅᔪᒥᒃ ᐅᖓᕙᕆᐊᖅᑕᐅᓐᓂᕐᓗᓂ ᑐᓂᔭᐅᓂᖓ, 
ᐅᕝᕙᓘᓐᓃᑦ ᐊᑭᖓᑦ ᓈᒻᒪᒋᔭᐅᖏᓪᓗᓂ ᐊᑭᓕᖅᑕᐅᒃᑲᓐᓂᕋᓱᐊᖅᑎᓪᓗᒍ. 
 

(d) ᐱᑎᑕᐅᓯᒪᔪᑦ ᐅᑎᖅᑎᑦᑎᒋᐊᓖᑦ ᐊᒥᐊᒃᑯᓂᒃ ᐊᐅᓚᓂᕐᒥᒃ ᑮᓇᐅᔭᓂᒃ, 
ᐊᑭᓕᐅᑕᐅᓯᒪᙱᑦᑐᓂᒃ, ᐊᑭᓖᓗᐊᕈᑕᐅᓯᒪᔪᓂᒃ ᐅᕝᕙᓘᓐᓃᑦ 
ᐊᑭᓖᙱᓗᐊᕈᑕᐅᓯᒪᔪᓂᒃ ᓄᓇᕗᑦ ᒐᕙᒪᒃᑯᓐᓄᑦ ᐅᓪᓗᐃᑦ 30 ᐃᓗᐊᓐᓂ ᐊᑭᓕᒐᒃᓴᒥᒃ 
ᐱᑎᑕᐅᓚᐅᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᓐᓂ. ᑖᒃᑯᐊ ᖃᔅᓯᐅᓂᖏᑦ ᐊᑭᓕᒃᓴᐃᑦ 
ᐊᑭᓕᕆᐊᓖᑦ ᒐᕙᒪᒃᑯᓐᓄᑦ. 
 

(e) ᐱᑎᑕᐅᓯᒪᔪᑦ ᐊᐅᓪᓛᑎᑦᑎᔪᓐᓇᙱᑦᑐᑦ ᐊᒥᐊᒃᑯᖏᑦ ᑭᖑᓪᓕᕐᒧᑦ ᐊᕐᕌᒍᒧᑦ ᑭᓯᐊᓂ 
ᑎᑎᕋᖅᓯᒪᒃᐸᑦ. 
 

(f) ᐊᑕᓃ ᑐᑭᖏᑦᑕ ᐊᑐᐊᒐᕐᒥ ᒐᕙᒪᒃᑯᑦ ᐊᑭᓖᒋᐊᖃᕐᓂᖓ ᑭᓪᓕᖃᖅᑐᖅ ᖃᔅᓯᐅᓂᖏᓐᓂᒃ 
ᑮᓇᐅᔭᓂᒃ ᐱᔪᓐᓇᖅᑎᑕᐅᔪᑦ. ᑕᐃᒪᐃᒻᒪᑦ ᒐᕙᒪᒃᑯᑦ ᑎᒍᒥᐊᔾᔮᙱᑦᑐᑦ 
ᐊᒥᒐᖅᓯᔪᖃᓕᕐᓂᖅᐸᑦ ᐊᑭᓕᒃᓴᙳᖅᑐᖃᓂᖅᐸᓪᓘᓐᓃᑦ ᑮᓇᐅᔭᓂᒃ ᐊᐃᑦᑐᖅᑕᐅᓯᒪᔪᒧᑦ. 

 
(g) ᑮᓇᐅᔭᖅᑖᖑᔪᑦ ᐊᑕᐅᓯᕐᒧᑦ ᐅᑭᐅᒧᑦ ᑮᓇᐅᔭᖅᑖᖅᑎᑕᐅᑲᓐᓂᕋᔭᙱᑦᑐᖅ ᐅᑭᐅᓂᒃ 

ᐊᒡᒋᖅᑐᓂᒃ. 

(h) ᒐᕙᒪᒃᑯᑦ ᐱᔪᓐᓇᕐᓂᓖᑦ ᐊᐅᓚᑦᑎᓂᕐᒥᒃ ᑕᒻᒪᖅᓯᒪᔪᖅᓯᐅᕐᓂᕐᒥᒃ ᐊᐅᓚᓂᕐᒥᒃ 

ᑮᓇᐅᔭᖃᖅᑎᑕᐅᓯᒪᔪᒥᒃ ᐊᐃᑦᑑᓯᐊᕐᓂᒃᑯᑦ. 
 

(i) ᑐᓂᕐᕈᓯᐊᖅᑖᖅᑐᓗᒃᑖᑦ ᐱᔪᖕᓇᖅᑎᑦᑎᔭᕆᐊᖃᖅᑐᑦ ᐱᕙᓪᓕᐊᔪᓕᕆᔨᒃᑯᓐᓂᑦ ᐱᓕᕆᐊᑉ 
ᐃᓂᖓᓄᐊᕈᖕᓇᕐᓂᕐᒧᑦ, ᖃᐅᔨᓴᐃᓂᐊᕐᓗᑎᒃ ᑮᓇᐅᔭᓕᕆᔾᔪᑎᓗᒃᑖᓂᒃ ᐊᒻᒪᓗ 
ᐊᓯᖏᓐᓂᒃ ᑮᓇᐅᔭᐃᑦ ᒥᒃᓵᓅᖓᔪᓂᒃ ᑎᑎᖅᑲᓂᒃ, ᐊᒻᒪᓗ ᐊᓯᖏᓐᓂᒃ ᑐᑭᓯᐅᒪᔾᔪᑎᓂᒃ 
ᐱᓕᕆᐊᑉ ᒥᒃᓵᓅᖓᔪᓂᒃ ᒪᓕᑦᑎᐊᕋᓗᐊᕆᐊᒃᓴᖏᓐᓂᑦ ᐃᑲᔫᓯᐊᒧᑦ ᐊᖏᕈᑎᒥᑦ 
ᖃᐅᔨᓴᖅᑕᐅᓂᖓᓘᓐᓃᑦ ᑲᔪᓯᑦᑎᐊᖕᒪᖔᑦ ᐱᓕᕆᐊᖅ.  

 
(j) ᑮᓇᐅᔭᖅᑖᖅᑎᑕᐅᓲᑦ ᐱᔪᓐᓇᖕᓂᖏᑦ ᒪᓕᒃᖢᒋᑦ ᐊᑑᑎᖃᖕᒪᖔᓪᓗ ᐱᓕᕆᐊᒃᓴᖅ 

ᑲᑐᔾᔨᖃᑎᒌᖑᔪᓪᓗ. ᑮᓇᐅᔭᖅᑑᑎᒃᓴᖅᑖᖑᔪᑦ ᐱᓕᕆᐊᒧᑦ ᑲᑐᔾᔨᖃᑎᒌᓄᓪᓘᓐᓃᑦ 
ᐅᖓᑖᓅᕈᓐᓇᙱᓚᖅ ᐱᓕᕆᐊᑉ ᑮᓇᐅᔭᖅᑑᑎᒃᓴᖏᓐᓂᑦ ᑐᓂᔭᑦ ᐱᓕᕆᕝᕕᖕᒧᑦ. 

 
ᑕᒪᐃᓐᓂᒃ ᖃᓄᐃᓕᖓᓂᖏᑦ 

(a) ᑐᒃᓯᕋᐅᑎᓗᒃᑖ ᑮᓇᐅᔭᓄᑦ ᐅᖃᖅᓯᒪᔭᕆᐊᖃᖅᑐᑦ ᐱᓕᕆᐊᒧᑦᑕᐃᓐᓇᖅ 
ᑐᒃᓯᕋᐅᓯᐅᖅᓯᒪᖕᒪᖔᑕ ᐊᓯᖏᓐᓄᑦ, ᑮᓇᐅᔭᑦ ᐱᓕᕆᐊᒧᑦ ᐅᖓᑖᓅᔾᔮᙱᓚᑦ 100 
ᐳᓴᓐᑎᐅᑉ ᐱᓕᕆᐊᑉ ᐊᑭᒋᔪᓐᓇᖅᑕᖏᓐᓄᑦ.  

 
(b) ᑐᒃᓯᕋᖅᑐᓕᒫᑦ ᑮᓇᐅᔭᖅᑖᕈᓯᐊᓂᑦ ᐱᓕᕆᕝᕕᒻᒥᑦ ᖃᐅᔨᒪᑎᑦᑎᔭᕆᐊᖃᕋᔭᖅᑐᑦ  

ᒐᕙᒪᒃᑯᖏᓐᓄᑦ ᐊᑭᓕᒃᓴᒥᓂᑦ, ᒪᓕᒐᖅᑎᒍᑦ ᐅᕝᕙᓗᓃᑦ ᐊᖏᕈᑎᒃᑯᑦ ᑕᐃᒪᐃᑦᑐᑦ 
ᑮᓇᐅᔭᑦ ᐋᖅᑭᐅᒪᔪᓐᓃᕈᑕᐅᑐᐃᓐᓇᕆᐊᓕᑦ ᐊᑭᓕᒃᓴᓄᑦ ᒐᕙᒪᒃᑯᓐᓄᑦ. 
 

(c) ᐱᔭᕆᐊᖃᕌᖓᑦ, ᐊᐅᓚᓂᐅᔪᑦ ᑮᓇᐅᔭᖃᖅᑎᑕᐅᔪᑦ ᐊᑐᐊᒐᕐᒥ ᑎᑭᐅᑎᓯᒪᒋᐊᓖᑦ 
ᐊᖏᖅᑕᐅᒋᐊᓕᖕᓄᑦ ᒪᓕᒐᖅᑎᒍᑦ, ᓄᓇᓕᖕᓄᑦ ᐊᓯᖏᓐᓄᓪᓗ ᐊᖓᔪᖅᑲᐅᑎᓄᑦ. 
ᐱᖃᓯᐅᑎᑐᐃᓐᓇᕆᐊᓕᒃ ᑎᑭᐅᑎᒋᐊᖃᕐᓂᖅ ᖃᓄᐃᙱᑦᑎᐊᕐᓂᕐᒧᑦ 
ᐊᑦᑕᕐᓇᖅᑕᐃᓕᒪᓂᕐᒧᓪᓗ ᑎᑭᐅᒪᔭᕆᐊᓕᖕᓄᑦ, ᐃᑲᔪᖅᑐᖅᑕᐅᓂᖅ ᓄᓇᓕᖕᓂ 
ᐊᕕᒃᑐᖅᓯᒪᔪᓂᒡᓘᓐᓃᑦ ᑲᑎᒪᔨᓄᑦ, ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᐊᓯᖏᑦ 
ᐊᖏᖅᑕᐅᒋᐊᓖᑦ ᑕᒪᓐᓇ ᐊᐅᓚᓂᐅᔪᖅ ᐃᖏᕐᕋᑦᑎᐊᖁᓪᓗᒍ. 
 

(d) ᐊᐃᑦᑐᖅᑕᐅᔪᑦ ᓇᓗᓇᐃᖅᓯᒋᐊᓖᑦ ᑮᓇᐅᔭᑎᒍᑦ ᐃᑲᔪᖅᑐᖅᑕᐅᓯᒪᓂᕐᒥᓂᒃ 
ᐱᓕᕆᕝᕕᐅᔪᒥᑦ ᓇᓕᐊᖕᑐᐃᓐᓇᖅ ᑎᑎᕋᖅᓯᒪᔪᖅᑎᒍᑦ ᓈᓚᐅᑎᒃᑯᓘᓐᓃᑦ ᐱᔾᔪᑎᖃᖅᐸᑕ 
ᐊᐅᓚᓂᕆᔭᖓᓐᓂᒃ ᖃᓄᐃᓕᐅᖕᓂᕆᔭᖏᓐᓂᒡᓘᓐᓃᑦ. 

 
(e) ᒐᕙᒪᒃᑯᑦ ᓄᖅᑲᑎᑦᑎᔪᓐᓇᖅᑐᑦ, ᓄᖅᑲᖓᑎᑦᑎᓗᑎᒃ ᒥᑭᓪᓕᒋᐊᕆᓗᑎᒡᓘᓐᓃᑦ 

ᐃᓗᓕᖏᓐᓂᒃ ᐊᖏᖃᑎᒌᒍᑎᐅᑉ ᐊᐃᑦᑐᖅᑕᐅᔪᖅ ᒪᓕᖏᑉᐸᑦ ᑐᑭᖏᓐᓂᒃ 
ᐊᖏᖃᑎᒌᒍᑎᒥ. 

 
(f) ᕿᒥᕐᕈᑎᓪᓗᒋᑦ ᓯᕗᓪᓕᐅᔾᔭᓂᒡᓗ ᐋᖅᑭᒃᓱᐃᓪᓗᑎᒃ ᑐᒃᓯᕋᐅᑎᓂᒃ, ᐱᓕᕆᕝᕕᐅᔪᖅ 

ᐃᓱᒪᒋᓂᐊᖅᐸᖏᑦ ᐱᓇᔪᒃᑑᑉ ᑎᑎᖅᑲᖁᑎᕕᓂᖏᓐᓂᑦ ᒪᓕᒃᑲᓗᐊᓚᐅᖕᒪᖔᑦ 

ᐅᓂᒃᑳᕆᐊᓕᖕᓂᑦ ᐊᓯᖏᓐᓂᒡᓗ ᐊᑐᖅᑕᐅᔭᕆᐊᓕᖕᓂᑦ ᐊᖏᕈᑎᓂᒡᓘᓐᓃᑦ ᐋᖅᑭᒃᑕᐅᔪᑦ 
ᓯᕗᓂᐊᓂᑦ ᐊᖏᕈᑎᓂᑦ. 

 
(g) ᑖᓐᓇ ᐊᑐᕈᓐᓇᕐᓂᖅ ᑐᓴᖅᑕᐅᔪᑦᓴᓂᒃ ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᙱᑦᑐᓂᑦ 

ᐱᖁᔭᖓ ᐊᑐᖅᑎᑕᐅᔪᖅ ᐊᑕᖏᖅᑐᓕᒫᓄᑦ ᐃᓗᓕᖏᓐᓄᑦ, ᑮᓇᐅᔭᓕᕆᓂᕐᒧᑦ 
ᐊᐅᓚᑦᓯᓂᕐᒥ, ᐊᒻᒪ ᖃᓄᐃᓕᐅᕈᑕᐅᔪᓕᒫᓄᑦ ᐊᖏᕈᑕᐅᔪᒥᑦ ᑖᑦᓱᒪ ᐊᑐᐊᒐᐅᑉ ᐊᑖᓂ. 

 
(h)   ᑐᓐᓂᖅᑯᓯᐊᖅᑐᑦ ᑐᓴᐅᒪᑎᑦᑎᔭᕆᐊᓖᑦ ᐱᔨᑦᑎᕋᖅᑎᓄᓪᓗ ᐃᓄᖕᓄᓪᓗ ᐃᓄᒃᑐᑦ, 

ᑕᒪᐃᓐᓂᒡᓗ ᐅᖃᐅᓯᖕᓂᑦ ᐊᑐᖅᑕᐅᔪᓂᑦ, ᐱᑕᖃᖅᐸᑦ, ᒪᓕᒃᑲᓗᐊᕆᐊᒃᓴᖓᓂᑦ ᐊᑖᓃᑦᑐᒥᑦ 
3 ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔮᓂᑦ (ᓄᓇᕗᑦ).  

 
ᐅᓐᓂᕐᓗᓐᓂᖅ 

(a) ᐱᓇᔪᒃᑐᖅ ᐊᐃᑦᑑᑎᓂᒃ ᐃᑲᔫᑎᓂᒡᓗ ᐋᒃᑳᖅᑕᐅᒃᐸᑦ ᐱᓇᔪᒃᑲᓐᓂᕈᓐᓇᖅᑐᑦ.  
 

(b) ᐅᓐᓂᕐᓗᒍᑕᐅᔪᑦ ᕿᒥᕐᕈᔭᐅᖃᑦᑕᖅᑐᑦ ᒥᓂᔅᑕᐅᑉ ᑐᒡᓕᐊᓄᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐅᕙᓗ ᑎᓕᔭᐅᓯᒪᔪᒧᑦ. ᒥᓂᔅᑕᐅᑉ ᑐᒡᓕᐊ ᐅᕙᓗ ᑎᓕᔭᐅᓯᒪᔪᖅ 
ᐃᓱᒪᓕᐅᕆᓂᐊᖅᐳᑦ ᐅᓐᓂᕐᓘᑕᐅᔪᓂᑦ ᒪᓕᒡᓗᓂ ᐆᒥᖓ ᐊᑐᐊᒐᒥᑦ.   

 
ᑮᓇᐅᔭᐃᑦ ᐊᑐᖅᑕᐅᔪᓐᓇᖅᑐᑦ 
ᒪᓕᑦᑎᐊᕐᓗᓂ ᑎᑎᕋᖅᓯᒪᓂᖓ 46 ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᕐᒥ, R.S.N.W.T. 1988c.F-
4, ᑎᑎᕋᖅᓯᒪᒃᑲᓐᓂᖅᑐᑦ ᓄᓇᕗᒻᒥ ᒪᓕᒃᖢᒍ ᓄᓇᕗᒻᒥ ᐱᖁᔭᖅ (ᑲᓇᑕᒥ), ᒪᓕᒐᖅᑎᒍᑦ 
ᐋᖅᑭᒃᓯᒪᕗᖅ ᐊᑭᓕᕆᐊᓖᑦ ᑐᙵᕕᒋᓪᓗᒍ ᐊᑐᐊᒐᖅ ᓴᖅᑭᑕᐅᖃᑦᑕᕐᓂᐊᖅᐳᑦ ᑭᓯᐊᓂ 
ᓇᓕᒧᒌᒃᑳᖓᑕ ᑮᓇᐅᔭᑦ ᐊᖏᖅᑕᐅᓯᒪᔪᑦ ᑮᓇᐅᔭᓕᕆᓐᓇᖅ ᐊᕐᕌᒍᒥ ᐊᑭᓕᖅᓱᕆᐊᓖᑦ 
ᐱᔭᐅᔭᕆᐊᖃᖅᑎᓪᓗᒋᑦ ᐊᖏᖃᑎᒌᒍᑎᒥ. 
 
ᐱᔪᓐᓇᖕᓂᖏᑦ ᒥᓂᔅᑕᐅᖃᑎᒌᑦ 
ᐊᑐᐊᒐᕐᒦᑦᑐᑦ ᑐᑭᓕᐅᖅᑕᐅᒋᐊᖃᙱᑦᑐᑦ ᑭᓪᓕᖃᖅᑎᑦᑎᔾᔪᑕᐅᓗᓂ ᐱᔪᓐᓇᕐᓂᖓᓐᓂᒃ ᓯᕗᓕᖅᑏᑦ 
ᑲᑎᒪᔨᖏᑦᑕ ᖃᓄᖅᑑᕈᑎᖃᕐᓂᕐᒧᑦ ᐊᐅᓚᔾᔭᒋᐊᕈᑎᖃᕐᓂᕐᒧᓪᓘᓐᓃᑦ ᐊᒃᑐᐊᔪᓄᑦ ᐱᓕᕆᕝᕕᓐᓄᑦ 
ᐊᐃᑦᑑᑎᖏᓐᓄᑦ ᐃᑲᔫᑎᖏᓐᓄᓘᓐᓃᑦ ᓯᓚᑖᒍᑦ ᐱᔪᓐᓇᑎᑦᑎᔾᔪᑕᐅᔪᑦ ᐊᑐᐊᒐᕐᒥ.  
 
  

ᐋᖅᑭᒋᐊᖅᑕᖅ: ᕕᕝᕗᐊᕆ 28, 2018  ᒪᑉᐱᒐᖓ6 ᐅᑯᓇᙵᑦ37 
ᐊᑐᕈᓐᓇᐃᓪᓕᑎᑕᐅᓇᔭᕐᓂᖓᑕ ᐅᓪᓗᖓ: ᕖᕝᕗᐊᕆ 28, 2023 



ᐱᕙᓪᓕᐊᔪᓕᕆᔨᒃᑯᑦ    
ᐃᖏᕐᕋᔪᓕᕆᔨᒃᑯᓪᓗ 
 

ᑮᓇᐅᔭᑦ ᑐᓂᕈᐊᓯᓪᓗ 
 
SCHEDULE 1: NUNAVUT MINE TRAINING FUND ............... Error! Bookmark not defined. 
SCHEDULE 2: POLICY ON PROGRAM PARTNERSHIPS (PPP)Error! Bookmark not defined. 
SCHEDULE 3: SCIENCE EDUCATION ENABLING PROGRAM (SEEP)Error! Bookmark not defined. 
SCHEDULE 4: SMALL BUSINESS SUPPORT PROGRAM (SBSP)Error! Bookmark not defined. 

ᑮᑮᑮᑮᑮ ᑮᑮᑮᑮᑮᑮᑮ ᑮᑮᑮᑮᑮᑮᑮᑮᑮᑮᑮ1: ᓄᓇᕗᒻᒥ ᐅᔭᕋᖕᓂᐊᕐᓂᕐᒧᑦ ᐃᓕᓐᓂᐊᕐᓂᕐᒧᑦ 
ᑮᓇᐅᔭᑦ 
 
ᐱᔾᔪᑎᖓ 
ᐃᖅᑲᓇᐃᔭᖅᑎᓂᑦ ᐊᒥᓲᓂᕆᔪᓐᓇᖅᑕᖓᓐᓄᑦ ᑭᓪᓕᖓᓐᓄᑦ ᑎᑭᐅᑎᓯᒪᓗᒍ ᓄᓇᕗᒻᒥᐅᓄᑦ 
ᐅᔭᓐᓂᐊᕐᓂᕐᒥᑦ ᐊᒻᒪ ᑕᒪᒃᑯᓂᖓ ᑲᒪᒋᔭᓕᓐᓂᑦ, ᐅᔭᕋᓐᓂᐊᕐᓂᕐᒧᑦ ᑮᓇᐅᔭᑦ ᐃᑲᔫᑏᑦ 
ᐱᕙᓪᓕᐊᔾᔪᑎᓄᑦ, ᐊᐅᓚᑦᑎᓂᕐᒧᑦ, ᐊᒻᒪ ᐅᔭᓐᓂᐊᕐᓂᕐᒧᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᐱᒋᐊᕈᑏᑦ 
ᓄᓇᕗᒻᒥᐅᓄᑦ. 
 
ᐱᓕᕆᔅᓴᒧᑦ ᐊᑕᐅᓯᕐᒧᑦ ᑐᑭᖏᑦ 
ᐅᔭᕋᓐᓂᐊᕐᓂᕐᒧᑦ ᐱᓕᒻᒪᒃᓴᐃᓂᕐᒧᑦ (ᑲᑎᒪᔨᕋᓛᑦ)  
ᑲᑎᒪᔨᕋᓛᑦ ᑲᒪᒋᔭᖃᕐᓂᐊᖅᑐᖅ ᓴᓂᕐᕙᐃᓂᕐᒥᑦ ᐅᔭᕋᓐᓂᐊᕐᓂᕐᒧᑦ ᐱᓕᒻᒪᒃᓴᖅᑎᑦᑎᓂᕐᒧᑦ 
ᐱᓕᕆᐊᔅᓴᓄᑦ ᑮᓇᐅᔭᖁᑎ ᓄᓇᕗᒻᒥᐅᓄᑦ. ᑲᑎᒪᔨᕋᓛᑦ ᑲᑎᒪᔨᖃᕐᓗᑎᑦ ᑭᒡᒐᖅᑐᐃᔪᓂᑦ 
ᓄᓇᕗᒻᒥᑦ ᐊᒻᒪ ᑲᓇᑕᐅᑉ ᒐᕙᒪᖓᓐᓂᑦ, ᓴᓇᔪᓕᕆᔨᓂᑦ, ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, 
ᐱᓕᒻᒪᒃᓴᖅᑎᑦᑎᓂᕐᒧᑦ ᑲᑐᔾᔨᖃᑎᒌᖏᓂᑦ ᐊᒻᒪ ᑮᓇᐅᔭᖃᖅᑎᑦᑎᔨᕐᓂᑦ ᑲᑐᔾᔨᖃᑎᒌᖑᔪᓂᑦ. 

 
ᐅᔭᓐᓂᐊᕐᕕᒻᒥᑦ ᐱᕙᓪᓕᐊᑎᑦᑎᓂᖅ  
ᐅᔭᕋᓐᓂᐊᕐᕕᒻᒥᑦ ᖃᓄᐃᓕᕈᑕᐅᔪᑦ ᐅᔭᕋᖕᓂᐊᕐᕕᔅᓴᓕᐅᖅᑐᑦ ᓴᓇᔪᑦ ᐱᒋᐊᖅᑎᑦᑎᓂᕐᒧᑦ 
ᑐᕌᖓᔪᒥᑦ ᑮᓇᐅᔭᓕᐅᕋᓱᐊᕈᑕᐅᓂᐊᖅᑐᓂᑦ ᐅᔭᓐᓂᐊᖅᑕᐅᓯᒪᔪᓂᑦ. 
 
ᐅᔭᕋᖕᓂᐊᒐᔅᓴᖅᓯᐅᕐᓂᖅ  
ᐱᓕᕆᐊᖃᕐᓗᓂ ᐅᕙᓗ ᑲᒪᓂᕐᒥᑦ ᓄᓇᒥᑦ ᐅᔭᓐᓂᐊᕋᔅᓴᖅᓯᐅᓂᕐᒥᑦ ᓇᓗᓇᐃᖅᓯᔪᒪᓂᕐᒧᑦ 
ᐅᔭᖏᑦᑐᑦ ᖃᓄᐃᑦᑑᒻᒪᖔᑕ ᓄᓇᒦᑦᑐᑦ.  
 
ᐅᔭᓐᓂᐊᕐᓂᖅ  
ᑮᓇᐅᔭᓕᕋᓱᐊᕈᑎᔅᓴᓂᑦ ᐅᔭᓐᓂᐊᕐᓂᖅ ᐱᓕᕆᐊᖑᓕᖅᑎᓪᓗᒍ ᐅᔭᓐᓂᐊᓂᐊᖅ 
ᐃᖏᕐᕋᓂᖃᓕᖅᑎᓪᓗᒍ.  
 
ᐃᓂᑐᖃᖓᓄᑦ ᐅᑎᖅᑎᑦᑎᓂᖅ  
ᐅᔭᕋᓐᓂᐊᕐᕕᐅᓯᒪᔪᖅ ᓄᓇᖓ ᐅᑎᖅᑎᑕᐅᓂᖓ ᓇᒻᒥᓂᖅ ᐆᒪᔪᓐᓇᖅᑐᓕᒫᑦ ᐊᕙᑎᖏᓪᓗ 
ᐅᑎᖅᓯᒪᔪᓐᓇᖅᓯᖁᓪᓗᒋᑦ ᐊᒻᒪ ᑲᔪᓯᓯᒪᑦᑎᐊᕈᓐᓇᖅᓯᓗᑎᑦ ᐊᕙᑎᖓᓐᓂᑦ ᓴᓗᒪᔪᒥᑦ ᐊᒻᒪ 
ᐃᓄᓐᓄᑦ ᐊᑐᖅᑕᐅᔪᓐᓇᖅᓯᓗᓂ.  
 
ᐱᓕᒻᒪᒃᓴᖅᑐᖅ  
ᓄᓇᕗᒻᒥᐅᖅ ᐃᓕᓐᓂᐊᖅᑐᖅ ᐱᓕᒻᒪᒃᓴᕐᓂᕐᒥᑦ ᐅᔭᓐᓂᐊᕐᓂᕐᒧᑦ ᐱᓕᒻᒪᒃᓴᖅᑎᑦᑎᓂᕐᒧᑦ 
ᐱᓕᕆᐊᔅᓴᖓᓐᓂᑦ.  
 
ᐱᓕᒻᒪᒃᓴᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ  

ᐱᕙᓪᓕᐊᔪᓕᕆᔨᒃᑯᑦ    
ᐃᖏᕐᕋᔪᓕᕆᔨᒃᑯᓪᓗ 
 
ᑲᑐᔾᔨᖃᑎᒌᖑᔪᖅ ᐱᓕᒻᒪᒃᓴᖅᑎᑦᑎᓂᕐᒥᑦ ᐱᓕᕆᐊᖃᖅᑐᑦ ᐊᑐᐃᓐᓇᐅᑎᑦᑎᓂᕐᒥᑦ 
ᐃᖅᑲᓇᐃᔭᖅᑎᓄᑦ ᐅᔭᕋᓐᓂᐊᒐᔅᓴᖅᓯᐅᕐᒥᑦ, ᐅᔭᕋᓐᓂᐊᕐᕕᔅᓴᓕᐅᓂᕐᒥᑦ, ᐅᔭᕋᓐᓂᐊᓂᕐᒥᑦ ᐅᕙᓗ 
ᐃᓂᑐᖃᖓᓄᑦ ᐅᑎᖅᑎᑦᑎᓂᕐᒥᑦ. 
 
ᐱᓕᒻᒪᒃᓴᖅᑎᑦᑎᓂᕐᒧᑦ ᑲᑐᔾᔨᓂᖅ 
ᐱᓕᕆᖃᑎᒌᓐᓂᕐᒧᑦ ᑲᑐᔾᔨᓂᕐᒥᑦ ᐋᖅᑭᓱᐃᓯᒪᔪᑦ ᒪᕐᕉᒃ ᐅᕙᓗ ᐅᖓᑖᓄᑦ ᐅᔭᕋᓐᓂᐊᕐᓂᕐᒧᑦ 
ᐱᓕᒻᒪᒃᓴᖅᑎᑦᑎᓂᕐᒧᑦ ᑲᑎᒪᔨᕋᓛᖏᓐᓄᑦ ᑲᑎᒪᔩᒃ ᐱᔨᑦᑎᕐᓗᑎᒃ ᐱᔾᔪᑎᒋᔭᐅᔪᒥᑦ ᐃᑲᔪᖅᑐᐃᓂᕐᒧᑦ 
ᐅᔭᕋᓐᓂᐊᕐᓂᕐᒧᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᖃᓄᐃᓕᐅᕈᑕᐅᕙᓪᓕᐊᔪᓂᑦ ᓄᓇᕗᒻᒥ. 
 
ᐱᔪᓐᓇᖅᑎᑕᐅᔪᑦ 
ᐱᔪᓐᓇᖅᑎᑕᐅᔪᑦ ᑮᓇᐅᔭᓂᑦ ᑖᒃᑯᐊᖑᕗᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ, 
ᓇᓗᓇᐃᖅᑕᐅᓯᒪᔪᑦ ᑐᑭᖏᑦ ᑖᔅᓱᒥᖓ ᐊᑐᐊᒐᕐᒥᑦ ᐆᒧᖓ ᓄᓇᕗᒻᒥ ᐅᔭᕋᖕᓂᐊᖅᑎᕈᖅᓴᕐᓂᒧᑦ 
ᑮᓇᐅᔭᖁᑎᒋᔭᐅᔪᑦ.  
 
ᐱᔪᓐᓇᖅᑎᑕᐅᔪᑦ ᐱᓕᒻᒪᒃᓴᕐᓂᕐᒧᑦ ᑲᑐᔾᔨᔪᑦ ᐱᓕᕆᐊᔅᓴᐃᑦ ᐱᓕᒻᒪᒃᓴᖅᑎᑦᑎᒍᑕᐅᔪᑦ 
ᐊᑐᐃᓐᓇᕈᖅᓴᐃᓂᕐᒧᑦ ᓄᓇᕗᒻᒥᐅᓂᑦ ᐃᖅᑲᓇᐃᔭᕈᓐᓇᖅᓯᑎᑦᑎᓂᕐᒧᑦ ᓄᓇᕗᒻᒥ. 
 
ᐱᔪᓐᓇᖅᑎᑕᐅᔪᑦ ᐊᑭᖏᑦ ᐃᓚᖃᖅᑐᑦ ᐅᑭᓕᕆᐊᓖᑦ ᐱᓕᒻᒪᒃᓴᖅᑎᑦᑎᔾᔪᑎᓄᑦ ᐱᓕᕆᐊᔅᓴᖏᓐᓂᑦ, 
ᐊᐅᓪᓚᕈᑎᓄᑦ, ᑐᔪᕐᒥᔾᔪᑎᓄᑦ ᐊᒻᒪ ᓂᕆᔾᔪᑎᔅᓴᓄᑦ ᐃᓕᓐᓂᐊᖅᑎᓄᑦ.  
 
ᐱᑎᑕᐅᔪᓐᓇᖅᑐᑦ ᖃᓄᐃᓕᖓᒻᒪᖔᑕ ᐋᖅᑭᓱᖅᑕᐅᔪᖅ ᐅᔭᕋᓐᓂᐊᕐᓂᕐᒧᑦ ᐱᓕᒻᒪᒃᓴᖅᑎᑦᑎᓂᕐᒧᑦ 
ᑲᑎᒪᔨᕋᓛᖏᓐᓄᑦ. ᐋᖅᑭᓱᐃᔨ ᐋᖅᑭᐅᒪᑎᑦᑎᓗᓂ ᖃᓄᐃᓕᐅᕈᑕᐅᕙᓪᓕᐊᔪᓂᑦ ᐱᔪᓐᓇᖅᑎᑕᐅᔪᑦ 
ᑕᒪᒃᑯᐊ ᐃᓱᒪᓕᐅᕈᑎᐅᑎᓪᓗᒋᑦ ᖃᓄᖅ ᐋᖅᑭᔅᓯᒪᓂᕆᔭᖏᓐᓂᑦ. 
 
ᐱᓕᕆᐊᒃᓴᑦ ᑲᒪᒋᔭᒃᓴᓪᓗ 
ᒥᓂᔅᑕ  
ᒥᓂᔅᑕ ᐃᒪᓕᐅᕐᓂᐊᖅᑐᖅ: 

(a) ᐊᖏᕐᓗᓂᒋᑦ ᐱᓕᒻᒪᒃᓴᓂᕐᒧᑦ ᑲᑐᔾᔨᔪᓄᑦ ᐊᑐᓕᖁᔭᐅᔪᑦ ᑖᒃᑯᓇᙵᑦ ᐅᔭᕋᓐᓂᐊᕐᓂᕐᒧᑦ 
ᐱᓕᒻᒪᒃᓴᖅᑎᑦᑎᓂᕐᒧᑦ ᑲᑎᒪᔨᕋᓛᓄᑦ; ᐊᒻᒪ  

(b) ᐊᕐᕌᒍᓕᒫᖅᓯᐅᑎᓂᑦ ᐅᓂᒃᑳᓕᐅᖃᑦᑕᕐᓗᑎᑦ ᒪᓕᒐᓕᐅᕐᕕᒻᒧᑦ ᐃᑲᔫᑏᑦ 
ᖃᓄᐃᓕᖓᓯᒪᒻᒪᖔᑕ ᑮᓇᐅᔭᑦ ᖃᑦᓯᐅᓂᖏᑦ ᐊᑐᓂᖏᑦ ᐃᑲᔫᑕᐅᓯᒪᔪᑦ, ᑲᑐᔾᔨᖃᑕᐅᔪᑦ 
ᐱᓕᕆᖃᑕᐅᔪᑦ, ᖃᑦᓯᐅᓂᖏᑦ ᐱᓕᒻᒪᒃᓴᖅᑎᑕᐅᔪᑦ, ᖃᓄᐃᑦᑑᓂᖏᑦ 
ᐱᓕᒻᒪᒃᓴᖅᑕᐅᔾᔪᑎᖏᓄᑦ ᖃᓄᐃᓕᐅᕈᑕᐅᓯᒪᔪᑦ ᐃᑲᔪᖅᑕᐅᓪᓗᑎᑦ, ᐊᒻᒪ ᓄᓇᓕᒃ 
ᓇᓪᓕᐊᖑᒻᒪᖔᖅ ᐃᓕᓐᓂᐊᖅᑎᑦᑎᕕᐅᓯᒪᔪᖅ ᐱᓕᒻᒪᒃᓴᖅᑎᑦᑎᓂᕐᒧᑦ.  
 

ᐅᔭᕋᓐᓂᐊᕐᓂᕐᒧᑦ ᐱᓕᒻᒪᒃᓴᖅᑎᑦᑎᓂᖅ ᑲᑎᒪᔨᕋᓛᑦ 
ᐅᔭᕋᓐᓂᐊᓂᕐᒧᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᑲᑎᒪᔨᕋᓛᖏᑦ ᖃᐅᔨᓴᖃᑦᑕᓂᐊᖅᑐᑦ ᖃᓄᐃᑦᑐᓂᑦ 
ᐱᓕᒻᒪᒃᓴᖅᑎᑦᑎᔭᕆᐊᖃᕐᒪᖔᑕ, ᑐᔅᓯᕋᐅᑎᓕᐅᖃᑦᑕᕐᓗᑎᑦ, ᐊᒻᒪ 
ᐱᓕᒻᒪᒃᓴᖅᑎᑦᑎᓂᖃᖃᑦᑕᕐᓗᑎᓪᓗ ᑲᑐᔾᔨᖃᑎᒋᔭᒻᒥᓂᒃ. ᐅᔭᓐᓂᐊᓂᕐᒧᑦ ᐱᓕᒻᒪᒃᓴᖅᑎᑦᑎᓂᕐᒧᑦ 
ᑲᑎᒪᔨᕋᓛᖏᑦ ᐱᓕᕆᖃᑦᑕᕆᐊᓕᒃ ᑲᒪᒋᔭᕆᐊᓕᖏᓐᓂᑦ ᐱᓇᓱᐊᑦᑎᐊᕐᓗᑎᑦ ᑐᔅᓯᕋᐅᑎᒋᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᑦ    
ᐃᖏᕐᕋᔪᓕᕆᔨᒃᑯᓪᓗ 
 
ᐱᓕᒻᒪᒃᓴᖅᑎᑦᑎᓂᕐᒧᑦ ᑲᑐᔾᔨᓂᕐᒧᑦ ᐊᒻᒪ ᐊᑐᖁᔭᒻᒥᓂᒃ ᖃᐅᔨᒪᑎᑦᑎᖃᑦᑕᕐᓗᑎᑦ ᑖᒃᑯᓇᙵᒃ 
ᓄᓇᕗᒻᒥ ᐅᔭᕋᖕᓂᐊᖅᑎᕈᖅᓴᕐᓂᒧᑦ ᑮᓇᐅᔭᖁᑎᒋᔭᐅᔪᑦ ᒥᓂᔅᑕᓄᑦ ᐊᖏᖅᑕᐅᔭᕆᐊᖃᖅᑎᓪᓗᒋᑦ. 
 
ᐋᕿᑦᓱᐃᔨ  
ᐅᔭᕋᓐᓂᐊᕐᓂᕐᒧᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᐋᖅᑭᔅᓱᐃᔨ ᐃᖅᑲᓇᐃᔭᖅᑎᑕᐅᓗᓂ ᐱᓕᕆᕝᕕᒻᒥᑦ 
(ᐅᕙᓗ ᑎᓕᔭᐅᓯᒪᔪᒥᑦ ᐱᓕᕆᕝᕕᒻᒥᑦ ᐃᖅᑲᓇᐃᔭᖅᑎᖓᓐᓂᑦ ᐋᖅᑭᔅᓱᐃᔨᐅᑎᑕᐅᔪᒥᑦ). ᑖᓐᓇ 
ᑎᑎᕋᖅᑎᒋᔭᐅᔪᖅ ᐅᔭᕋᓐᓂᐊᕐᓂᕐᒧᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᑲᑎᒪᔨᕋᓛᖏᓐᓄᑦ. 
 
ᕿᒥᕐᕈᔭᐅᓂᖓ 
ᐅᔭᕋᓐᓂᐊᕐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᑲᑎᒪᔨᕋᒫᑦ ᕿᒥᕐᕈᖃᑦᑕᓂᐊᑦᑐᑦ ᑐᔅᓯᕋᐅᑎᓕᐊᖑᓯᒪᔪᓂᑦ 
ᐊᒻᒪ ᑐᓂᓗᓂᒋᑦ ᐊᑐᓕᖁᔭᐅᔪᑦ ᓄᓇᕗᒻᒥ ᐅᔭᕋᖕᓂᐊᖅᑎᕈᖅᓴᕐᓂᒧᑦ ᑮᓇᐅᔭᖁᑎᒋᔭᐅᔪᑦ 
ᒥᓂᔅᑕᐅᑉ ᑐᒡᓕᐊᓄᑦ ᐊᖏᖅᑕᐅᔭᕆᐊᖃᕐᒪᑕ. 
 
ᐃᑲᔪᖅᑐᐃᔾᔪᑎᑦ ᑎᑎᖅᑲᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ ᑐᓂᓯᓂᐊᖅᑐᑦ ᑐᔅᓯᐅᕋᐅᑎᖏᓐᓂᑦ ᐃᓕᓐᓂᐊᕈᑎᒃᓴᑦ 
ᐋᖅᑭᓱᖅᑕᐅᓯᒪᔪᑦ ᐊᒻᒪ ᑮᓇᐅᔭᑦ ᐊᑐᖅᑐᔅᓴᑦ ᑖᒃᑯᓄᖓ ᐊᑐᓂᑦ ᐃᓕᓐᓂᐊᕈᑎᔅᓴᓕᐊᕆᔭᐅᔪᑦ 
ᑐᓂᔭᐅᓯᒪᔪᑦ ᑖᒃᑯᓄᖓ ᑲᑎᒪᔨᕋᓛᓄᑦ. 
 
ᓵᑕᐅᔪᓐᓇᕐᓂᖓ 
ᑐᓂᔭᐅᔪᑦ ᑮᓇᐅᔭᓂᑦ ᐅᓂᒃᑳᓕᐅᕆᐊᓖᑦ ᑐᕌᖓᔪᒥᑦ ᐅᔭᕋᓐᓂᐊᕐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑲᑎᒪᔨᕋᓛᖏᓐᓄᑦ ᖃᓄᐃᓐᓂᐅᓯᒪᔪᓂᑦ ᐃᑲᔪᕐᓂᕆᓯᒪᔭᖏᓐᓂᑦ ᑖᒃᑯᑎᒎᓇ ᑮᓇᐅᔭᖅᑎᒍᑦ 
ᐃᑲᔪᖅᑕᐅᓯᒪᓂᖏᓐᓄᑦ ᐱᓕᕆᐊᕆᓯᒪᔭᖏᓐᓂᑦ.  
ᑖᓐᓇ ᐅᓂᒃᑲᐅᓯᖅ ᐅᑯᓂᖓ ᐃᓚᖃᕐᓂᐊᖅᐳᖅ:  

(a) ᐋᖅᑭᒃᓱᖅᓯᒪᔪᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ ᐊᑭᓕᐅᑎᓪᓗ ᐱᓕᕆᐊᓄᑦ ᐃᓚᖃᖁᓪᓗᒋᑦ:  
i. ᑮᓇᐅᔭᖃᖅᑎᑦᑎᔩᑦ  
ii. ᐳᓴᓐᑎᖓ ᑮᓇᐅᔭᖅᑐᕈᑕᐅᓯᒪᔪᑦ ᓄᓇᕗᒻᒥ  

(b) ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᐃᓕᓐᓂᐊᖅᑎᑕᐅᓯᒪᔪᓂᑦ:  
i. ᖃᑦᑎᐅᓂᖏᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᒪᓂᒪᑎᑕᐅᓯᒪᔪᑦ 
ii. ᖃᑦᑎᐅᓂᖏᑦ ᐃᓕᓐᓂᐊᖃᑕᐅᔪᒪᓯᒪᔪᑦ  
iii. ᖃᑦᑎᐅᓂᖏᑦ ᐱᔭᕇᓯᖅᓯᒪᔪᑦ  
iv. ᐅᑭᐅᖏᑦ  
v. ᐊᕐᓇᐃᓪᓗ ᐊᖑᑏᓪᓗ ᐃᓚᒋᔭᐅᓯᒪᔪᑦ 
vi. ᓄᓇᕗᒻᒥᐅᑉ ᐃᓄᐃᑦ ᐅᕙᓗ ᐋᒃᑲ 
vii. ᓄᓇᓕᖓ  

 
ᐊᕐᕌᒍᑕᒫᖅ ᑐᓂᓯᖃᑦᑕᕐᓗᑎᑦ ᑖᒃᑯᐊ ᐅᔭᕋᓐᓂᐊᕐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᑲᑎᒪᔨᕋᓛᖏᑦ 
ᐅᓂᒃᑳᒥᑦ ᒥᓂᔅᑕᒧᑦ ᓇᓗᓇᐃᔭᖅᓯᓗᒋᑦ ᐱᓕᕆᐊᔅᓴᑦ ᖃᓄᐃᑦᑐᑦ ᐃᑲᔪᖅᑕᐅᓚᐅᕐᒪᖔᑕ. 
 
ᑮᓇᐅᔭᑦ ᐊᒥᓲᓂᖏᑦ 
ᐊᒥᓲᓂᖏᑕ ᑭᓪᓕᒋᔭᕆᐊᓕᖓ ᐃᑲᔫᑏᑦ $200,000 ᐊᑕᐅᓯᕐᒧᑦ ᑐᓂᔭᐅᔪᒧᑦ 

ᐱᕙᓪᓕᐊᔪᓕᕆᔨᒃᑯᑦ    
ᐃᖏᕐᕋᔪᓕᕆᔨᒃᑯᓪᓗ 
 
 
ᐊᑭᓕᐅᑎᑦ 
ᐊᑭᓕᐅᑕᐅᔪᑦ ᐃᓕᔭᐅᖃᑦᑕᕐᓂᐊᖅᑐᑦ ᐊᑕᖏᖅᑕᐅᙱᓪᓗᑎᒃ, ᑕᐃᒪᐃᓕᖓᒻᒪᑕ ᐃᑲᔪᖅᑑᑎᓄᑦ 
ᐊᖏᖃᑎᒌᒍᑎᑦ. 
 
ᐃᓱᓕᕝᕕᒃᓴᖓ 
ᐃᑲᔫᑏᑦ ᐊᑕᐅᓯᐊᖅᑕᕐᓗᑎᑦ ᐱᔭᐅᓲᑦ ᑮᓇᐅᔭᑦ ᐊᕐᕌᒍᖓᓐᓂᑦ ᐊᑕᐅᓯᕐᒥᑦ, ᐅᓂᒃᑳᓕᐅᕆᓐᓇᖅᑐᑦ 
ᖃᖓᑐᐃᓐᓇᒃᑯᑦ ᐄᑉᐳᓘ 1ᒥᑦ ᒫᑦᓯ 31 ᐊᑯᕐᖓᓐᓂᑦ ᒐᕙᒪᒃᑯᑦ ᑮᓇᐅᔭᑦ ᐊᕐᕌᒍᖏᓐᓂᑦ ᐊᑐᓂᑦ.   

ᐱᕙᓪᓕᐊᔪᓕᕆᔨᒃᑯᑦ    
ᐃᖏᕐᕋᔪᓕᕆᔨᒃᑯᓪᓗ 
 
ᑮᑮᑮᑮᑮ ᑮᑮᑮᑮᑮᑮᑮ ᑮᑮᑮᑮᑮᑮᑮᑮᑮᑮᑮ2: ᐊᑐᐊᒐᑦ ᐱᓕᕆᐊᔅᓴᓄᑦ ᐱᓕᕆᖃᑎᒌᓄᑦ 
 
ᐱᔾᔪᑎᖓ 
ᐱᓕᕆᕝᕕᒃ ᐃᑲᔪᑐᐃᒻᒪᑦ ᐱᕙᓪᓕᐊᑎᑦᑎᓂᕐᑦᒥ ᓄᓇᓕᓐᓂᑦ ᖃᓄᐃᙱᑦᑎᐊᕋᓱᐊᕐᓂᕐᒥᑦ 
ᐱᓇᓱᐊᖅᑎᓪᓗᒋᑦ ᑖᒃᑯᑎᒎᓇ ᓇᒻᒥᖃᓂᕐᒧᑦ ᐱᕙᓪᓕᐊᓂᕐᒥᑦ, ᑲᑐᔾᔨᖃᑎᒌᓐᓂᕐᒥᑦ 
ᐱᕙᓪᓕᐊᓂᕐᒥᑦ, ᓄᓇᓕᖕᓂ ᐊᔪᙱᓐᓂᕆᔭᐅᓕᖅᐸᒃᑐᓄᑦ ᐱᕙᓪᓕᐊᓂᕐᒥᓪᓗ.  
 
ᐊᑐᐊᒐᖓ ᐱᓕᕆᐊᔅᓴᒧᑦ ᐱᓕᕆᖃᑎᒌᓐᓂᕐᒧᑦ ᓴᖅᑭᑎᑦᑎᒻᒪᑦ ᑭᓱᑐᐃᓐᓇᕐᓄᑦ ᐊᑐᕆᐊᓖᑦ 
ᒪᓕᒋᐊᓖᓪᓗ ᑲᑐᔾᔨᖃᑎᒌᑦᑎᒋᒃ ᐱᓕᕆᖃᑎᖃᓂᕐᒧᑦ ᐱᓕᕆᕝᕕᒻᒥᑦ ᓴᖅᑭᑕᐅᓂᐊᖅᑐᖅ 
ᓄᓇᓖᓪᓗ, ᑕᒪᒃᑯᐊ ᑮᓇᐅᔭᓕᐅᕋᓱᐊᕐᓇᑎᑦ ᑲᑐᔾᔨᖃᑎᒌᖑᔪᑦ, ᑲᑎᒪᔩᑦ, ᒐᕙᒪᐅᙱᑦᑐᑦ 
ᑎᒥᐅᔪᖁᑎᖏᑦ, ᐊᒻᒪ ᒐᕙᒪᒃᑯᑎᒎᖓᙱᑦᑐᑦ ᑲᑐᔾᔨᖃᑎᒌᑦ ᒪᑯᓄᖓ: 

(a) ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᓂᖅ 
(b) ᑲᑐᔾᔨᖃᑎᒌᒥᑦ ᐱᕙᓪᓕᐊᑎᑦᑎᓂᖅ 
(c) ᓄᓇᓕᓐᓂ ᐊᔪᕈᓐᓃᖅᑎᑦᑎᓂᕐᒧᑦ ᐱᕙᓪᓕᐊᑎᑦᑎᓂᖅ 

 
ᐱᓕᕆᔅᓴᒧᑦ ᐊᑕᐅᓯᕐᒧᑦ ᑐᑭᖏᑦ 
 
ᓄᓇᓕᖕᓂ ᐱᕙᓪᓕᐊᔪᓕᕆᔨ 
ᐃᖅᑲᓇᐃᔭᐅᓪᓘᓐᓃᑦ, ᐅᕙᓗ ᖃᓄᐃᓐᓂᔪᖅ ᒪᓕᓪᓗᒍ, ᐊᖏᖃᑎᒌᒍᑎᒃᑯᑦ 
ᐃᖅᑲᓇᐃᔮᖅᑖᑎᑕᐅᔪᒥᑦ ᓄᓇᕗᒻᒥᑦ ᓄᓇᓕᓐᓂᑦ ᒐᕙᒪᖏᑕ ᐱᔭᔅᓴᕆᔭᖓ ᑕᒪᓐᓇ ᓄᓇᓕᓐᓂᑦ 
ᐱᕙᓪᓕᐊᓂᕐᒧᑦ ᐱᓕᕆᐊᔅᓴᑦ ᓄᓇᓕᒻᒥᑦ. ᓄᓇᓕᖕᓂ ᐱᕙᓪᓕᐊᔪᓕᕆᔨ ᐃᖅᑲᓇᐃᔮᑉ 
ᓇᓗᓇᐃᔭᖅᓯᒪᓂᖓᓂᒃ ᐱᖃᕆᐊᓕᒃ ᐊᖏᖅᑕᐅᓯᒪᓗᓂ ᐱᓕᕆᕝᕕᒻᒥᑦ. 
 
ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ 
ᑕᒪᓐᓇ ᐱᓕᕆᔾᔪᓯᐅᔪᖅ ᓄᓇᓖᑦ ᐃᑲᔪᖅᑕᐅᓗᑎᑦ ᐱᒋᐊᖅᐸᓪᓕᐊᓂᕐᒥᑦ ᐊᒻᒪ ᓇᒻᒥᓂᖅ 
ᐱᕙᓪᓕᐊᑎᑦᑎᓗᑎᑦ ᐋᖅᑭᒋᐊᕈᑎᔅᓴᓂᑦ ᖃᓄᐃᒍᑕᐅᖃᑦᑕᖅᑐᑦ ᐱᓪᓗᒋᑦ ᑮᓇᐅᔭᖅᑎᒍᑦ 
ᒪᑭᒪᔾᔪᑎᔅᓴᐃᑦ ᑕᒪᒃᑯᐊ ᑲᑎᒻᒪᑎᓪᓗᒋᑦ ᑮᓇᐅᔭᓕᐅᕋᓱᓐᓂᕐᒧᑦ ᐱᕙᓪᓕᐊᓂᕐᒧᓪᓗ, ᐃᓄᓕᕆᓂᖅ 
ᐊᒻᒪ ᐊᕙᑎᒥᑦ ᖃᓄᐃᒍᑕᐅᔪᑦ. 
 
ᓄᓇᕗᑦ ᓇᒻᒥᓂᖃᖅᑎᓄᑦ ᐃᑲᔪᖅᑏᑦ ᒪᓕᒐᐃᑦ ᐊᑐᐊᒐᖏᑦ (NNI Regulations)  
ᓄᓇᕗᑦ ᒐᕙᒪᒃᑯᖏᑕ ᑳᓐᑐᕌᒃᑰᖅᑎᑦᑎᓂᕐᒧᑦ ᒪᓕᒐᖏᑦ ᓂᐅᕕᐊᒃᓴᓄᑦ ᐱᔨᑦᑎᕋᕈᑎᓄᓪᓗ 
ᓂᐅᕕᓂᕐᒥᑦ ᐅᖃᐅᓯᐅᓯᒪᔪᑦ ᑎᑎᕋᖅᓯᒪᓂᓕᒻᒥᑦ 24 ᑖᒃᑯᓇᓂ ᓄᓇᕗᒻᒥ ᐊᖏᕈᑏᑦ.  
 
ᐱᓕᕆᖃᑎᒌᑦ 
ᑲᑐᔾᔨᖃᑎᒌᓐᓂᒃᑯᑦ ᐋᖅᑭᑦᑕᐅᓯᒪᔪᖅ ᑖᒃᑯᓇᙵᑦ ᐱᓕᕆᕝᕕᒻᒥᑦ ᐊᒻᒪ ᓄᓇᓖᑦ ᐊᒻᒪᓗ/ᐅᕝᕙᓗᓃᑦ 
ᒐᕙᒪᒃᑯᑦ ᓯᓚᑖᓃᖔᖅᓯᒪᔪᖅ ᑎᒥᐅᔪᖅ ᐊᔾᔨᐸᓗᐊᓂᒃ ᐱᓕᕆᐊᔅᓴᖃᖅᑎᑕᐅᔪᑦ, ᑕᐃᒪᐃᑎᓪᓗᒍ 
ᑖᒃᑯᐊ ᐱᓕᕆᕝᕕᓪᓗ ᑲᑐᔾᔨᖃᑎᒋᔭᖏᓪᓗ ᑲᑐᑎᓗᑎᑦ ᐱᖁᑎᓂᒃ, ᑲᒪᒋᔭᔅᓴᓂᑦ, ᐊᒻᒪ 
ᐃᓱᒪᓕᐅᖃᑎᒌᓐᓂᕐᒥᑦ. 

ᐱᕙᓪᓕᐊᔪᓕᕆᔨᒃᑯᑦ    
ᐃᖏᕐᕋᔪᓕᕆᔨᒃᑯᓪᓗ 
 
ᐱᔪᓐᓇᖅᑎᑕᐅᔪᑦ 
ᐃᑲᔫᑏᑦ ᑭᓯᐊᓂ ᑐᓂᐅᔭᒐᔭᖅᑐᑦ ᑖᒃᑯᐊ ᐱᓕᕆᖃᑎᒌᓐᓂᐊᖅᑑᒃ ᐱᓕᕆᕝᕕᓪᓗ ᐊᖏᖃᑎᒌᒍᑎᒥᑦ 
ᐋᖅᑭᔅᓯᓯᒪᓕᖅᐸᑎᒃ ᐱᓕᕆᖃᑎᒌᓐᓂᐊᕐᓂᕋᖅᑐᒥᑦ ᐊᒻᒪ ᑐᑭᖏᑦ ᖃᓄᐃᓕᖓᒻᒪᖔᑕ 
ᓇᓗᓇᐃᕐᓗᒋᑦ ᖃᓄᕐᓗ ᑎᑭᑕᐅᓇᓱᐊᖅᑕᐅᔪᑦ ᐱᓕᕆᐊᖑᓂᐊᕐᒪᖔᑕ ᐊᖏᖃᑎᒌᒍᑎᒋᔭᖓᓐᓂᑦ. 
ᓈᒻᒪᒋᔭᐅᔪᑦ ᐱᔭᐅᔪᓐᓇᖁᓪᓗᒋᑦ ᐃᑲᔫᑏᑦ ᐱᓕᕆᖃᑎᒋᔭᐅᓂᐊᖅᑐᓄᑦ ᓇᓗᓇᐃᔭᖅᓯᒪᓂᖏᑦ 
ᑎᑎᕋᖅᑕᐅᓯᒪᔪᑦ ᐅᐃᒍᐊᕈᓯᖏᓐᓂᑦ ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᒪᓂᖏᑦ A, B ᐊᒻᒪ C. 
 
ᐱᓕᕆᐊᒃᓴᑦ ᑲᒪᒋᔭᒃᓴᓪᓗ  
ᒥᓂᔅᑕ  
ᒥᓂᔅᑕ ᑎᓕᓯᔪᓐᓇᖅᑐᖅ ᐱᔪᓐᓇᐅᑎᑖᖅᑎᑦᑎᓗᓂ ᐊᖏᕈᓐᓇᕐᓂᕐᒥᑦ ᐱᓕᕆᖃᒌᓐᓂᐊᖅᑐᑦ 
ᐊᖏᖃᑎᒌᒍᑎᖏᓐᓂᑦ ᒥᓂᔅᑕᐅᑉ ᑐᒡᓕᐊ ᐅᕙᓗ ᑎᓕᔭᐅᓯᒪᔪᖅ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕝᕕᖓᓐᓂᑦ.  
 
ᐱᓕᕆᕝᕕᒃ  
ᐱᓕᕆᕝᕕᒻᒥᑦ ᐊᖓᔪᖅᑳᖅ, ᐅᕙᓗ ᑎᓕᔭᐅᓯᒪᔪᖅ ᐊᖓᔪᖅᑳᖅ ᐊᐅᓚᑦᑎᔨ, ᐋᖅᑭᔅᓱᐃᔪᓐᓇᖅᑐᖅ 
ᒪᓕᒋᐊᓕᓐᓂᑦ ᐊᑐᓂᑦ ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᒪᓂᖏᑦ ᑎᑎᖅᑕᐅᖃᑕᐅᓯᒪᔪᓂᑦ 
ᐊᑐᐊᒐᕐᒥᑦ, ᐊᒻᒪ ᐃᓕᓯᓗᑎᑦ ᐊᑐᕆᐊᓖᑦ ᒪᓕᒋᐊᓖᓪᓗ ᑲᑐᔾᔨᖃᑎᒌᓐᓂᐊᖅᑑᒃ 
ᐊᖏᖃᑎᒌᓐᓂᖏᓐᓄᑦ.  
 
ᐱᓕᕆᕝᕕᒻᒥᑦ ᑮᓇᐅᔭᑦ ᐊᑐᖅᑐᒃᓴᑦ ᑭᓪᓕᖓ ᐊᐃᑦᑑᑏᑦ ᐃᑲᔫᑏᑦ ᐱᓕᕆᐊᒥᑦ ᑲᒪᒋᔭᐅᔪᑦ 
ᑖᒃᑯᑎᒎᓇ ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᒪᓂᖏᑦ ᐅᖃᖅᓯᒪᙱᒻᒪᑕ ᓇᓗᓇᐃᖅᓯᓗᑎᑦ 
ᑲᑐᔾᔨᖃᑎᒌᑦ ᐊᑎᖓᓐᓂᑦ, ᐱᓕᕆᕝᕕᒃ ᑐᔅᓯᕋᐅᑎᓕᐅᖅᑎᑦᑎᓂᕐᒥᑦ ᐱᒋᐊᖅᑎᑦᑎᔪᓐᓇᖅᑐᑦ ᑖᓐᓇ 
ᐊᑐᕐᓗᒍ ᐊᑭᑦᑐᕋᐅᑎᓗᑎᑦ ᑖᒃᑯᐊ ᑮᓇᐅᔭᖁᑏᑦ ᐱᔭᐅᔪᓐᓇᖅᓯᖁᓪᓗᒋᑦ ᑮᓇᐅᔭᑦ ᐊᑐᖅᑐᒃᓴᑦ 
ᑭᓪᓕᖓ.  
 
ᕿᒥᕐᕈᔭᐅᓂᖓ 
ᑮᓇᐅᔭᓂᑦ ᑐᔅᓯᕋᖅᑐᑦ ᕿᒥᕐᕋᔭᐅᖃᑦᑕᖅᑐᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐱᓕᕆᐊᔅᓴᓕᕆᔨᖓᓐᓄᑦ ᐅᕙᓗ ᑮᓇᐅᔭᓕᕆᔨᒃᑯᖏᓐᓄᑦ ᐊᒻᒪ ᖃᓄᐃᓕᖓᖁᔨᓯᒪᓂᖏᓐᓂᑦ 
ᐊᑐᖅᑕᐅᖁᔭᖏᓐᓂᑦ ᑐᓂᓯᓗᑎᑦ ᒥᓂᔅᑕᐅᑉ ᑐᒡᓕᐊᓄᑦ ᐅᕙᓗ ᑎᓕᔭᐅᓯᒪᔪᒧᑦ. 
 
ᒥᓂᔅᑕᐅᑉ ᑐᒡᓕᐊ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ  
ᒥᓂᔅᑕᐅᑉ ᑐᒡᓕᐊᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕝᕕᖓᓐᓄᑦ ᐅᕙᓗ 
ᑎᓕᔭᐅᓯᒪᔪᖅ ᐃᓱᒪᓕᐅᕈᑎᒋᓂᐊᖅᑕᖏᑦ ᖃᓄᐃᓕᖓᔪᔅᓴᐅᒻᒪᖔᑕ ᑭᖑᓪᓕᐹᒥᑦ ᐅᓐᓂᕐᓗᒍᑕᐅᔪᑦ 
ᐃᓱᒪᓕᐅᕈᑕᐅᓯᒪᔪᓂᑦ ᐱᓕᕆᐊᔅᓴᒧᑦ.  
 
ᓵᑕᐅᔪᓐᓇᕐᓂᖓ 
ᓵᑕᐅᔪᓐᓇᕐᓂᕐᒧᑦ ᐊᑐᖅᑕᐅᔭᕆᐊᓖᑦ 

(a) ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᓐᓂᖅ ᐅᖃᖅᓯᒪᔭᕆᐊᓕᒃ ᒥᓂᔅᑕ ᑕᑎᒋᔭᐅᒻᒪᑦ 
ᓄᓇᕗᒻᒥᐅᓄᑦ ᑖᒃᑯᐊ ᐱᓕᕆᐊᔅᓴᑦ ᐱᔨᑦᑎᕈᑏᓪᓗ ᑲᔪᓯᑎᑕᐅᕙᓪᓕᐊᑎᓪᓗᒋᑦ ᑕᕘᓇ 
ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥᑦ. 

ᐱᕙᓪᓕᐊᔪᓕᕆᔨᒃᑯᑦ    
ᐃᖏᕐᕋᔪᓕᕆᔨᒃᑯᓪᓗ 
 

(b) ᐱᓕᕆᖃᑎᒌᓂᕐᒧᑦ ᐊᖏᖃᑎᒌᒍᑎᒥᑦ ᖃᐅᔨᒪᑎᑦᑎᔭᕆᐊᖃᖅᑐᑦ ᑖᒃᑯᐊ 
ᖃᓄᐃᓕᖓᒻᒪᖔᑕ ᒥᓂᔅᑕᓗ ᐊᒻᒪ ᐱᓕᕆᖃᑎᒋᔭᐅᔪᕐᓗ ᐱᓕᕆᖃᑎᒌᓐᓂᖏᒃ ᑖᒃᑯᐊ 
ᐃᒻᒥᒃᑰᖓᓗᑎᑦ, ᖃᐅᑕᒫᖅᓯᐅᑎᖏᓐᓂᑦ ᐊᐅᓚᓂᐅᔪᓂᑦ ᖃᓄᐃᑦᑐᑐᐃᓐᓇᕐᓂᑦ 
ᐱᓕᕆᐊᔅᓴᖏᓐᓂᑦ ᑖᒃᑯᓄᖓ ᑐᕌᖓᔪᓂᑦ ᑖᒃᑯᓄᖓᓪᓗᖓᙱᑦᑑᒐᓗᐊᓂᓪᓗ ᑖᓐᓇ 
ᐊᖏᖃᑎᒌᒍᑎ ᐋᖅᑭᔅᓯᒪᓂᓕᒫᖓᓂᑦ ᐊᐅᓚᑕᐅᓂᖃᕐᓗᓂ ᐱᓕᕆᖃᑎᒋᔭᐅᔪᒧᑦ 
ᑲᑐᔾᔨᖃᑎᒌᖑᔪᒧᑦ. 

(c) ᐱᓕᕆᖃᑎᒌᓂᕐᒧᑦ ᐊᖏᖃᑎᒌᒍᑎᖓ ᓇᓗᓇᐃᖅᓯᓯᒪᓗᓂ ᐱᔪᓐᓇᐅᑎᖃᖅᑎᑕᐅᔪᒥᑦ 
ᓯᕗᓕᖅᑎᒥᑦ ᐱᓕᕆᕝᕕᒻᒦᖓᖓᔪᒥᑦ ᑖᓐᓇ ᑭᒡᒐᖅᑐᐃᔨᐅᓂᐊᖅᑐᖅ ᐱᓕᕆᕝᕕᒻᒥᑦ 
ᐱᖁᔭᐅᔪᓂᑦ ᐊᒻᒪ ᐱᕙᓪᓕᐊᑎᑦᑎᓂᕐᒥᑦ ᐊᑐᓕᖅᑎᑦᑎᓂᕐᒥᓪᓗ 
ᐊᖏᖃᑎᒌᒍᑎᓕᐊᖑᓯᒪᔪᒥᑦ. 

(d) ᐱᓕᕆᖃᑎᒌᓂᕐᒧᑦ ᐊᖏᖃᑎᒌᒍᑎᖓ ᓇᓗᓇᐃᖅᓯᓯᒪᓗᓂ ᐱᔪᓐᓇᐅᑎᖃᖅᑎᑕᐅᔪᒥᑦ 
ᓯᕗᓕᖅᑎᒥᑦ ᐱᓕᕆᖃᑎᒋᔭᐅᔪᓃᖔᖅᑐᒥᑦ ᑖᓐᓇ ᑭᒡᒐᖅᑐᐃᔨᐅᓂᐊᖅᑐᖅ 
ᐱᓕᕆᖃᑎᒋᔭᐅᔪᒥᑦ ᐱᖁᔭᐅᔪᓂᑦ ᐊᒻᒪ ᐱᕙᓪᓕᐊᑎᑦᑎᓂᕐᒥᑦ ᐊᑐᓕᖅᑎᑦᑎᓂᕐᒥᓪᓗ 
ᐊᖏᖃᑎᒌᒍᑎᓕᐊᖑᓯᒪᔪᒥᑦ. 

(e) ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑎ ᐅᖃᖅᓯᒪᓗᓂ ᑖᒃᑯᐊ ᐱᓕᕆᖃᑎᒋᔭᐅᔪᑦ 
ᐱᓕᕆᐊᔅᓴᒻᒥᓂᒃ ᑐᓂᓯᑉᐸᑕ ᐱᔭᕇᖅᓯᒪᔪᒥᑦ ᐱᓕᕆᕝᕕᐅᔪᒥᑦ ᐱᔾᔪᔾᔨᓗᑎᑦ ᑖᒃᑯᐊ 
ᐱᓕᕆᐊᖃᑎᒋᔭᐅᔪᑦ ᖁᑦᑎᓂᖅᐹᒥᑦ ᒪᓕᑦᑕᐅᒋᐊᓕᓐᓂᑦ ᐊᑐᕐᓂᐊᖅᑐᑦ ᐱᓕᕆᐊᖃᕐᓂᕐᒥᑦ 
ᐃᓄᐃᑦ ᐱᔾᔪᑎᓗᒋᑦ ᑕᑎᒋᔭᐅᔪᓐᓇᑦᑎᐊᖁᓪᓗᒋᑦ ᐊᒻᒪ ᐅᑉᐱᕆᔭᐅᔪᓐᓇᑦᑎᐊᖁᓪᓗᒋᓪᓗ. 

(f) ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑎᖓᓂᑦ ᐋᖅᑭᔅᓯᒪᓗᓂᓗ ᑖᒃᑯᐊ ᐱᓕᕆᖃᑎᒌᖑᔫᒃ 
ᑕᒻᒪᖅᓯᒪᙱᑦᑐᓂᑦ ᑮᓇᐅᔭᓕᕆᔾᔪᑎᖏᓐᓂᑦ ᐋᖅᑭᔅᓱᐃᓯᒪᓗᑎᑦ ᑎᑎᖅᑲᖁᑎᖏᓐᓂᑦ 
ᑮᓇᐅᔭᑦ ᐊᓂᕙᓪᓕᐊᔪᑦ ᐃᓯᖅᐸᓪᓕᐊᔪᓪᓗ ᑮᓇᐅᔭᖅᑐᕈᑏᓪᓗ ᐊᒻᒪ ᐊᑕᖏᕐᓗᒋᑦ 
ᐊᑭᓕᖅᑕᐅᔪᒪᔾᔪᑏᑦ, ᓇᓕᖅᑲᖏᑦ ᐊᒻᒪ ᐊᑭᓕᐅᑎᔅᓴᐃᑦ ᐱᓕᕆᐊᔅᓴᓅᖓᔪᑦ 
ᐋᖅᑭᓱᖅᑕᐅᓯᒪᔪᑦ ᑖᔅᓱᒥᖓ ᐊᖏᖃᑎᒌᒍᑎᒥᑦ, ᐊᒻᒪ ᑮᓇᐅᔭᓕᕆᔾᔪᑎᓕᒫᖑᔪᑦ 
ᑲᒪᒋᔭᐅᖃᑦᑕᕐᓗᑎᑦ ᓈᒻᒪᒋᔭᐅᔪᓂᑦ ᓇᒻᒥᓂᖃᕐᓂᕐᒧᓪᓗ ᐊᒻᒪ ᑮᓇᐅᔭᓕᕆᓂᕐᒧᑦ 
ᑐᙵᕕᖏᑦ. 

(g) ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑎ ᐅᔾᔨᖅᓱᖅᑕᐅᓂᐊᖅᑐᖅ ᐊᒻᒪ 
ᖃᐅᔨᓴᖅᑕᐅᖃᑦᑕᕐᓗᓂ ᐱᕙᓪᓕᐊᓂᖏᑦ ᐱᓕᕆᐊᕆᕙᓪᓕᐊᔭᖏᑦ, ᒪᓕᑦᑕᐅᔭᕆᐊᓖ 
ᖃᓄᐃᓕᐅᕐᓂᐊᕐᓗᓂ ᑖᒃᑯᐊ ᐱᓕᕆᖃᑎᒌᖑᔫᓐᓄᒃ ᐋᖅᑭᓱᖅᑕᐅᒐᔭᖅᑐᑦ ᑲᑐᔾᔭᐅᓗᓂ 
ᐊᒻᒪ ᐃᓕᓯᒪᖃᑕᐅᓕᕐᓗᓂ ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑎᖓᓐᓂᑦ. 

 
ᑮᓇᐅᔭᑦ ᐊᒥᓲᓂᖏᑦ 
ᑲᑎᓪᓗᒋᑦ ᑲᑎᑉᐸᓪᓕᐊᔪᑦ ᑐᓂᔭᐅᔪᑦ ᑲᑐᔾᔨᖃᑎᒌᖑᔪᒧᑦ ᑖᓐᓇ ᐊᑐᕐᓗᒍ ᐱᓕᕆᐊᔅᓴᖅ ᑭᓪᓕᕐᒪ 
ᐅᖓᑖᓅᖓᒋᐊᖃᙱᑦᑐᖅ ᐋᖅᑭᑦᑕᐅᓯᒪᕙᒌᖅᑐᒥᑦ ᐊᕐᕌᑕᒫᖅ ᑖᒃᑯᑎᒎᓇ ᑮᓇᐅᔭᑦ ᐊᑐᖅᑐᒃᓴᑦ 
ᐊᖏᖅᑕᐅᓯᒪᔪᑦ ᐊᐃᑦᑑᑎᑦ ᐃᑲᔫᑎᓪᓗ.  
 
ᐊᑭᓕᐅᑎᑦ 
ᐊᑭᓕᐅᑏᑦ ᑐᓂᔭᐅᓂᐊᖅᑐᑦ ᐊᑐᓕᖅᑎᑦᑎᓕᖅᑎᓪᓗᒋᑦ ᐱᓕᕆᖃᑎᒋᔭᐅᔪᖅ ᐱᓕᕆᐊᔅᓴᖏᑦ 
ᐃᓕᔭᐅᑉᐸᑕ, ᑕᒪᓐᓇ ᐊᑐᖅᑕᐅᒐᔪᖃᑦᑕᖅᑐᖅ ᑕᖅᑮ ᐱᖓᓱᑦ ᓈᑎᓪᓗᒋᑦ ᐅᓂᒃᑳᓕᐅᓇᕐᒥᑦ.  
ᐃᓱᓕᕝᕕᒃᓴᓕᒃ 

ᐋᖅᑭᒋᐊᖅᑕᖅ: ᕕᕝᕗᐊᕆ 28, 2018  ᒪᑉᐱᒐᖓ14 ᐅᑯᓇᙵᑦ37 
ᐊᑐᕈᓐᓇᐃᓪᓕᑎᑕᐅᓇᔭᕐᓂᖓᑕ ᐅᓪᓗᖓ: ᕖᕝᕗᐊᕆ 28, 2023 



ᐱᕙᓪᓕᐊᔪᓕᕆᔨᒃᑯᑦ    

ᐱᓕᕆᕝᕕᒃ ᒪᓕᒐᓕᐅᖅᓯᒪᔪᒥᑦ ᐊᑐᕐᓗᑎᑦ ᐊᖏᕈᓐᓇᖅᑐᑦ ᐊᕐᕌᒍᓄᑦ ᐊᒥᓱᓅᖔᔪᒥᑦ 
ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥᑦ, ᑮᓇᐅᔭᑦ ᑭᓯᐊᓂ ᐊᑐᐃᓐᓇᐅᑉᐸᑕ ᐊᕐᕌᒎᓂᐊᖅᑐᓂᑦ.   

ᐋᖅᑭᒋᐊᖅᑕᖅ: ᕕᕝᕗᐊᕆ 28, 2018  ᒪᑉᐱᒐᖓ15 ᐅᑯᓇᙵᑦ37 
ᐊᑐᕈᓐᓇᐃᓪᓕᑎᑕᐅᓇᔭᕐᓂᖓᑕ ᐅᓪᓗᖓ: ᕖᕝᕗᐊᕆ 28, 2023 



ᐱᕙᓪᓕᐊᔪᓕᕆᔨᒃᑯᑦ    

ᐊᑐᐊᒐᑦ ᐱᓕᕆᐊᔅᓴᓄ ᐱᓕᕆᖃᑎᒌᓄᑦ ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᒪᓂᖏᑦ A: 
ᓇᖕᒥᓂᖃᖅᑐᓕᕆᓂᕐᒧᑦ ᐱᕙᓪᓕᐊᓂᖅ ᐱᓕᕆᐊᔅᓴᑦ 

 
ᐱᔾᔪᑎᖓ 
ᑮᓇᐅᔭᖅᑖᕈᓯᐊᓪᓗᐊᑕᐃᑦ ᑕᕙᙵᑦ ᑐᓂᔭᐅᓗᑎᑦ ᐱᓕᕆᐊᑎᒋᔭᐅᔪᒧᑦ ᑲᒪᔪᓂᑦ 
ᓇᖕᒥᓂᖃᖅᑐᓕᕆᓂᕐᒧᑦ ᐱᕙᓪᓕᐊᓂᕐᒧᑦ ᐱᓕᕆᐊᔅᒥᑦ ᐱᓕᕆᕝᕕᒻᒥᑦ ᐱᔾᔪᔾᔨᓗᑎᑦ, ᐅᑯᐊ 
ᑎᑭᑕᐅᓇᓱᐊᖅᑐᖅ ᐱᖃᓯᐅᑎᓗᑎᑦ: 

(a) ᑲᔪᖅᓴᖅᑕᐅᖁᓪᓗᒋᑦ ᐃᑲᔪᖅᑕᐅᔪᓐᓇᖁᓪᓗᒋᓪᓗ ᓇᒻᒥᓂᖃᕐᓂᕐᒥᑦ ᐱᕙᓪᓕᐊᓂᐅᔪᑦ 
ᓄᓇᕗᒻᒥᑦ ᐱᓕᕆᖃᑎᒋᔭᐅᔪᑦ ᑲᒪᔪᓐᓇᖅᑐᑦ ᐱᓕᕆᐊᔅᓴᓂᑦ ᐊᒻᒪ ᐱᔨᑦᑎᕈᑎᓂᑦ. 

(b) ᐃᓚᓕᐅᑎᓯᒪᔪᓐᓇᖅᓯᑦᑎᐊᖁᓪᓗᒋᑦ ᐱᓕᕆᐊᔅᓴᑦ ᐊᒻᒪ ᐊᔾᔨᒌᖑᓗᐊᖅᑐᓂᑦ 
ᐱᓕᖅᑭᑦᑖᖏᓐᓂᖅᓴᐅᖁᓪᓗᒋᑦ ᐱᔨᑦᑎᕈᑎᒥᑦ ᓇᒻᒥᓂᖁᑎᒋᔭᐅᔪᓂᑦ ᐱᕙᓪᓕᐊᓂᕐᒥᑦ 
ᐱᓕᕆᐊᔅᓴᖏᓐᓂᑦ ᐱᔨᑦᑎᕈᑎᖏᓐᓂᓪᓗ ᐱᓕᕆᕝᕕᒻᒥᑦ, ᐊᒻᒪ ᑖᒃᑯᓄᖓ ᐊᓯᖏᑎᒍᑦ 
ᒐᕙᒪᒃᑯᑎᒍᑦ ᐱᓯᒪᔪᑦ ᐊᑐᐃᓐᓇᐅᕕᐅᑎᑕᐅᔪᑦ. 

(c) ᐱᔭᕆᐊᑭᓪᓕᖅᑎᑕᐅᓗᑎᑦ ᐃᓱᒪᓕᐅᕈᑎᒋᔭᐅᓇᓱᑎᓪᓗᒋᑦ ᓇᒻᒥᓂᖃᕐᓂᕐᒧᑦ ᐱᕙᓪᓕᐊᓂᖅ 
ᓄᓇᕗᒻᒥᑦ. 

(d) ᐱᐅᓯᕚᓪᓕᖁᓪᓗᒍ ᑐᑭᓯᒋᐊᕋᓱᐊᓂᕐᒧᑦ ᐃᑲᔪᖅᑕᐅᔪᒪᔪᓄᑦ ᑐᓴᐅᒪᖃᑦᑕᐅᑎᑦᑎᔨᓄᑦ 
ᐱᓪᓗᒋᑦ, ᓇᒻᒥᓂᖃᓂᕐᒧᑦ ᐱᕙᓪᓕᐊᓂᕐᒧᑦ ᐊᑐᐃᓐᓇᐅᑎᑕᐅᔪᑦ ᓄᓇᕗᒻᒥ. 

(e) ᐱᐅᓯᕚᓪᓕᖁᓪᓗᒋᑦ ᐊᒻᒪ ᐊᑐᐃᓐᓇᐅᓂᖅᓴᐅᖁᓪᓗᒋᑦ ᐱᓕᒻᒪᒃᓴᕐᓂᖅ 
ᓇᒻᒥᓂᖁᑎᒋᔭᐅᔪᓂᑦ ᐊᒻᒪ ᓇᒻᒥᓂᖅᑖᕋᓱᐊᖅᑎᓄᑦ. 

(f) ᑕᒻᒪᖅᓯᒪᙱᑦᑐᓂᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐊᒻᒪ ᖃᐅᔨᓴᕈᑕᐅᓯᒪᔪᓂᑦ 
ᐃᓄᓐᓄᑦ ᑮᓇᐅᔭᓕᐅᕋᓱᐊᕈᑎᔅᓴᓂᑦ ᓇᒻᒥᓂᖅᑖᓂᕐᒧᑦ ᐱᕙᓪᓕᐊᓂᕐᒥᑦ ᓄᓇᕗᒻᒥᑦ. 

 
ᐱᔪᓐᓇᖅᑎᑕᐅᔪᑦ 
ᑲᑐᔾᔨᖃᑎᒌᑦ ᐊᑎᖃᖃᑕᐅᔪᑦ ᓄᓇᕗᒻᒥ ᑲᑐᔾᔨᖃᑎᒌᑦ ᐱᖁᔭᖅ ᐅᕙᓗ 
ᑮᓇᐅᔭᓕᐅᕋᓱᐊᖅᑎᐅᙱᑦᑐᑦ ᑯᐊᐳᕇᓴᑦ ᐊᑎᖃᖃᑕᐅᔪᑦ ᑲᓇᑕᒥ ᑯᐊᐳᕇᓴᑦ ᐱᖁᔭᖅ 
ᐱᔾᔪᑎᖃᖅᑐᓄᑦ ᓇᒻᒥᓂᖃᓂᕐᒧᑦ ᐱᓕᕆᐊᔅᓴᓂᑦ ᑲᒪᔨᐅᓂᕐᒧᑦ ᓄᓇᕗᒻᒥᑦ ᐅᕙᓗ ᓄᓇᕗᑦ 
ᐊᕕᑦᑐᖅᓯᒪᔪᑦ ᓄᓇᓂᑦ ᐃᓚᖓᓐᓂᑦ ᓇᓪᓕᐊᓐᓂᑐᐃᓐᓇᖅ.  
 
ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᓐᓂᖅ  
ᓇᓪᓕᐊᑐᐃᓐᓇᖅ ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑕᐅᔪᖅ ᐱᔾᔪᑎᖃᕐᓗᓂᑎᑦ ᓇᒻᒥᓂᖃᓂᕐᒧᑦ 
ᐱᕙᓪᓕᐊᑎᑦᑎᓂᕐᒥᑦ ᒪᓕᓐᓂᐊᖅᑐᖅ ᐅᑯᓂᖓ ᐅᒃᐱᕆᔭᐅᓪᓗᑎᒃ ᐋᖅᑭᒃᑕᐅᓯᒪᔪᑦ ᐊᑐᐊᒐᑦ 
ᐊᒻᒪ ᑎᑭᑕᐅᓇᓱᐊᖅᑐᖅ ᓇᓗᓇᐃᖅᓯᒪᔪᖅ ᐊᑐᐊᒐᑦ ᐱᓕᕆᐊᔅᓴᓄᑦ ᐱᓕᕆᖃᑎᒌᓄᑦ ᑮᓇᐅᔭᑦ 
ᐊᑐᖅᑐᒃᓴᑦ ᓇᓗᓇᐃᖅᑕᐅᒪᓂᖏᑦ B. ᐊᒻᒪ ᓱᓕ ᐱᓕᕆᖃᒌᓕᒫᑦ ᑐᓂᓯᖃᑦᑕᕐᓗᑎᑦ ᓄᑖᓂᑦ 
ᐊᒻᒪ ᑕᒻᒪᖅᓯᒪᙱᑦᑐᓂᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᐊᒻᒪ ᐸᕐᓇᐅᑎᓕᐊᖑᓯᒪᔪᑦ 
ᑎᑎᖅᑲᑦ ᐱᔭᐅᓯᒪᔪᑦ ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑎᓕᐊᖑᓯᒪᔪᒥᑦ ᑖᒃᑯᐊ 
ᐅᔾᔨᓱᖅᑕᐅᔾᔪᑎᖏᓐᓄᑦ ᐱᔨᑦᑎᕈᑏᑦ ᐊᒻᒪ ᐱᓕᕆᖑᕙᓪᓕᐊᓂᖏᑦ ᐱᓕᕆᖃᑎᒋᔭᐅᔪᒧᑦ 
ᐱᓕᕆᐊᖑᔭᕆᐊᓖᑦ ᐊᒻᒪ ᐱᔭᕇᖅᑕᐅᓗᑎᑦ.  

ᐊᑐᐊᒐᑦ ᐱᓕᕆᐊᔅᓴᓄ ᐱᓕᕆᖃᑎᒌᓄᑦ ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᒪᓂᖏᑦ B: 
ᑲᑐᔾᔨᖃᑎᒌᑦ ᐱᕙᓪᓕᐊᓂᖏᑦ ᐱᓕᕆᐊᔅᓴᑦ 

 
ᐱᔾᔪᑎᖓ 
ᑮᓇᐅᔭᖅᑖᕈᓯᐊᓪᓗᐊᑕᓂᑦ ᑐᓂᔭᐅᖃᑦᑕᖅᑐᓂᑦ ᐱᑎᑕᐅᓗᑎᑦ ᑲᑐᔾᔨᖃᑎᒌᓐᓂᕐᒧᑦ ᐱᕙᓪᓕᐊᓂᖅ 
ᑲᑐᔾᔨᖃᑎᒌᓄᑦ ᑲᒪᒋᔭᖃᖅᑐᑦ ᐱᓕᕆᐊᔅᓴᓂᑦ ᐱᔾᔪᔾᔨᓗᑎᑦ ᐱᓕᕆᕝᕕᒻᒥᑦ, ᒪᑯᓂᖓ 
ᑎᑭᑕᐅᓇᓱᐊᖅᑐᓂᑦ: 

(a) ᐃᑲᔪᖅᑕᐅᖁᓪᓗᒋᑦ ᐱᕙᓪᓕᐊᔪᑦ ᓄᓇᕗᒻᒥᑦ ᑲᑐᔾᔨᖃᑎᒌᒍᓐᓇᕐᓂᖏᑦ ᑖᒃᑯᐊ ᐃᓄᐃᑦ 
ᐱᓕᕆᐊᓖᑦ ᑮᓇᐅᔭᓕᐅᕋᓱᓐᓂᕐᒧᑦ ᐱᕙᓪᓕᐊᓂᕐᒧᓪᓗ ᐊᔾᔨᒌᒥᑦ ᐱᓇᓱᐊᒐᓖᑦ, 
ᑭᒡᒐᖅᑐᐃᓂᖏᑦ, ᐊᒻᒪ ᐊᔾᔨᒌᒥᑦ ᐃᑲᔪᖅᑐᐃᓂᕐᒥᑦ. 

(b) ᑖᒃᑯᐊ ᐱᓕᕆᔾᔪᑎᔅᓴᖏᑦ ᐃᓕᓐᓂᐊᖅᑎᑦᑎᓂᕐᒥᑦ ᐱᓕᒻᒪᒃᓴᖅᑎᑦᑎᑎᓪᓗᒋᑦ ᑲᑐᔾᔨᖃᑎᒌᑦ 
ᑖᒃᑯᓇᙵᑦ ᐱᓕᕆᐊᔅᓴᓂᑦ ᐊᑑᑎᖃᑦᑎᐊᖅᑎᑦᑎᔪᓐᓇᖅᑐᓂᑦ. 

(c) ᑲᔪᓯᑎᑦᑎᒋᐊᕐᓂᕐᒥᑦ ᐃᑲᔪᖅᑐᐃᓂᕐᓂᒻᒥᓪᓗ ᐱᕙᓪᓕᐊᓂᐊᔪᓂᑦ ᐊᖅᑐᑕᐅᓗᑎᑦ 
ᐊᑐᐃᓐᓇᕈᖅᑕᐅᓯᒪᔪᑦ ᐱᔨᑦᑎᕈᑏᑦ ᐃᓄᓐᓄᑦ ᐃᖅᑲᓇᐃᔭᖅᑐᓄᑦ ᐃᑲᔪᖅᑐᓂᑦ 
ᓇᒻᒥᓂᖃᓂᕐᒥᑦ. 

(d) ᑮᓇᐅᔭᓂᑦ ᐊᑐᐃᓐᓇᐅᕕᐅᒋᐊᒃᑲᓐᓂᕐᓗᑎᑦ ᐱᕙᓪᓕᐊᑎᑦᑎᔾᔪᑎᔅᓴᓂᑦ ᑮᓇᐅᔭᖅᑎᒍᑦ 
ᒪᑭᒪᔾᔪᑎᔅᓴᑦ ᑖᒃᑯᐊ ᐃᑲᔪᕈᑎᑎᒍᑦ ᒐᕙᒪᒃᑯᓐᓃᖏᑦᑐᓄᑦ ᑎᒥᐅᔪᓂᑦ ᑮᓇᐅᔭᖅᑖᕈᓯᐊᓂᑦ 
ᑎᒍᓯᔪᓐᓇᖅᓯᓂᖅᓴᐅᓗᑎᑦ. 

(e) ᑐᓴᐅᒪᖃᑦᑕᐅᑎᓂᖅ ᐱᐅᓯᕚᓪᓕᖅᑎᒋᐊᕐᓗᒍ ᐊᒻᒪ ᑐᑭᓯᐅᒪᔾᔪᑎᔅᓴᑦ 
ᐱᕙᓪᓕᐊᑎᑦᑎᓂᕐᒨᖓᔪᑦ ᐊᑕᐅᓯᕐᒧᑦ ᑐᕌᖓᔪᒧᑦ ᑮᓇᐅᔭᖅᑎᒍᑦ ᒪᑭᒪᓇᓱᐊᖅᑐᓄᑦ. 

 
ᐱᔪᓐᓇᖅᑎᑕᐅᔪᑦ 
ᑲᑐᔾᔨᖃᑎᒌᑦ ᐊᑎᖃᖃᑕᐅᔪᑦ ᓄᓇᕗᒻᒥ ᑲᑐᔾᔨᖃᑎᒌᑦ ᐱᖁᔭᖅ ᐊᒻᒪ 
ᑮᓇᐅᔭᓕᐅᕋᓱᐊᖅᑎᐅᙱᑦᑐᑦ ᑯᐊᐳᕇᓴᑦ ᐊᑎᖃᖃᑕᐅᔪᑦ ᑲᓇᑕᒥ ᑯᐊᐳᕇᓴᑦ ᐱᖁᔭᖅ 
ᐱᔾᔪᑎᖃᖅᑐᓄᑦ ᓇᒻᒥᓂᖃᓂᕐᒧᑦ ᐱᓕᕆᐊᔅᓴᓂᑦ ᑲᒪᔨᐅᓂᕐᒧᑦ ᓄᓇᕗᒻᒥᑦ ᐅᕙᓗ ᓄᓇᕗᑦ 
ᐊᕕᑦᑐᖅᓯᒪᔪᑦ ᓄᓇᓂᑦ ᐃᓚᖓᓐᓂᑦ ᓇᓪᓕᐊᓐᓂᑐᐃᓐᓇᖅ.  
 
ᐃᑲᔪᖅᑐᐃᔾᔪᑎᑦ ᑎᑎᖅᑲᑦ 
ᓇᓪᓕᐊᑐᐃᓐᓇᖅ ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑕᐅᔪᖅ ᒪᓕᓐᓂᐊᖅᑐᖅ ᐅᑯᓂᖓ 
ᐅᒃᐱᕆᔭᐅᓪᓗᑎᒃ ᐋᖅᑭᒃᑕᐅᓯᒪᔪᑦ ᐊᑐᐊᒐᑦ ᐊᒻᒪ ᑎᑭᑕᐅᓇᓱᐊᖅᑐᖅ ᓇᓗᓇᐃᖅᓯᒪᔪᖅ 
ᐊᑐᐊᒐᑦ ᐱᓕᕆᐊᔅᓴᓄᑦ ᐱᓕᕆᖃᑎᒌᓄᑦ ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᒪᓂᖏᑦ B. ᐊᒻᒪ 
ᓱᓕ ᐱᓕᕆᖃᒌᓕᒫᑦ ᑐᓂᓯᖃᑦᑕᕐᓗᑎᑦ ᓄᑖᓂᑦ ᐊᒻᒪ ᑕᒻᒪᖅᓯᒪᙱᑦᑐᓂᑦ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᐃᑦ ᐊᒻᒪ ᐸᕐᓇᐅᑎᓕᐊᖑᓯᒪᔪᑦ ᑎᑎᖅᑲᑦ ᐱᔭᐅᓯᒪᔪᑦ ᐱᓕᕆᖃᑎᒌᓐᓂᕐᒧᑦ 
ᐊᖏᖃᑎᒌᒍᑎᓕᐊᖑᓯᒪᔪᒥᑦ ᑖᒃᑯᐊ ᐅᔾᔨᓱᖅᑕᐅᔾᔪᑎᖏᓐᓄᑦ ᐱᔨᑦᑎᕈᑏᑦ ᐊᒻᒪ 
ᐱᓕᕆᖑᕙᓪᓕᐊᓂᖏᑦ ᐱᓕᕆᖃᑎᒋᔭᐅᔪᒧᑦ ᐱᓕᕆᐊᖑᔭᕆᐊᓖᑦ ᐊᒻᒪ ᐱᔭᕇᖅᑕᐅᓗᑎᑦ.  

ᐊᑐᐊᒐᑦ ᐱᓕᕆᐊᔅᓴᓄ ᐱᓕᕆᖃᑎᒌᓄᑦ ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᒪᓂᖏᑦ ᕋ: 
ᓄᓇᓕᓐᓂ ᐊᔪᕈᓐᓃᖅᑎᑦᑎᓂᕐᒧᑦ ᐱᕙᓪᓕᐊᑎᑦᑎᓂᖅ 

 
ᐱᔾᔪᑎᖓ 
ᐃᑲᔫᑎᓂᑦ ᑮᓇᐅᔭᖃᖅᑎᑕᐅᓗᑎᑦ ᑲᑐᔾᔨᖃᑎᒌᓐᓂᕐᒧᑦ ᐱᕙᓪᓕᐊᓂᖅ ᑲᑐᔾᔨᖃᑎᒌᓄᑦ 
ᑲᒪᒋᔭᖃᖅᑐᑦ ᐱᓕᕆᐊᔅᓴᓂᑦ ᐱᔾᔪᔾᔨᓗᑎᑦ ᐱᓕᕆᕝᕕᒻᒥᑦ, ᒪᑯᓂᖓ ᑎᑭᑕᐅᓇᓱᐊᖅᑐᓂᑦ: 

(a) ᑲᑎᒪᔨᒋᐅᓗᑎᑦ ᐊᒻᒪ ᓴᙵᑦᑎᑦᑎᒋᐊᕐᓗᑎᓪᓗ ᓄᓇᓕᓐᓃᑦᑐᓂᑦ ᑮᓇᐅᔭᖅᑎᒍᑦ 
ᒪᑭᒪᓇᓱᐊᖅᑐᓂᑦ ᓄᓇᕗᒻᒥᑦ ᐱᓕᕆᖃᑎᒌᓪᓗᑎᑦ ᓄᓇᕗᒻᒥ ᓄᓇᓕᖕᓂ ᒐᕙᒪᐅᔪᓂᑦ. 

(b) ᐃᑲᔪᖅᑕᐅᓗᑎᑦ ᑮᓇᐅᔭᖃᖅᑎᑦᑎᓂᖅ ᓄᓇᓕᖕᓂ ᐱᕙᓪᓕᐊᔪᓕᕆᔨᖏᑦ. 
(c) ᐃᑲᔪᖅᑕᐅᓗᑎᑦ ᓄᓇᓖᑦ ᐊᑐᓕᖅᑎᑕᐅᑎᓪᓗᒍ ᓄᓇᓕᓐᓂᑦ ᐱᕙᓪᓕᐊᔪᓕᕆᓂᕐᒧᑦ 

ᐱᓕᕆᐊᖑᕙᓪᓕᐊᔪᒪᔪᑦ. 
(d) ᓴᙵᑦᑎᑦᑎᑕᐅᓗᑎᑦ ᐃᑲᔪᖅᑕᐅᓗᑎᓪᓗ ᐃᓚᒋᔭᐅᑎᓪᓗᒋᑦ ᓄᓇᕗᒻᒥ ᓄᓇᓖᑦ 

ᐱᕙᓪᓕᐊᖃᑕᐅᓂᕐᒧᑦ ᐱᕕᔅᓴᖃᖅᑎᑕᐅᓂᕆᔭᖏᑦ. 
(e) ᐃᑲᔪᖅᑕᐅᓗᓂ ᐊᑐᓕᖅᑎᑕᐅᓂᖓ ᐊᒻᒪ ᖃᐅᔨᓴᖅᐸᓪᓕᐊᔭᒥᒃ ᖃᐅᔨᓴᕐᓂᖅ ᑖᒃᑯᓇᖓᑦ 

ᓄᓇᕗᑦ ᓇᒻᒥᓂᖃᖅᑎᓄᑦ ᐃᑲᔪᖅᑏᑦ ᒪᓕᒐᐃᑦ ᐊᑐᐊᒐᖏᑦ. 
 
ᐱᓕᕆᐊᒃᓴᑦ ᑲᒪᒋᔭᒃᓴᓪᓗ 
 
ᒥᓂᔅᑕᐅᑉ ᑐᒡᓕᐊ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ  
ᒥᓂᔅᑕᐅᑉ ᑐᒡᓕᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕝᕕᖓᓂᑦ ᐅᕙᓗ 
ᑎᓕᔭᐅᓯᒪᔪᖅ ᖃᐅᔨᒪᔾᔪᑎᔅᓴᓄᑦ ᑐᑭᒧᐊᒍᑎᓂᑦ ᓴᖅᑭᑎᑦᑎᓗᑎᑦ ᖃᓄᐃᓕᐅᕈᑕᐅᔪᓐᓇᖅᑐᓂᑦ 
ᐃᓕᓴᕆᔭᐅᔪᓂᑦ ᐃᑲᔪᕈᑎᓂᑦ ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒥᑦ.  
 
ᓄᓇᓖᑦ ᒐᕙᒪᖏᓐᓄᑦ ᑲᑎᒪᔨᖏᑦ 
ᓄᓇᓖᑦ ᒐᕙᒪᖏᓐᓄᑦ ᑲᑎᒪᔨᖏᑦ ᑎᓕᓯᓂᐊᖅᑐᑦ ᑲᒪᔨᐅᔪᔅᓴᒥᑦ ᓴᓂᕐᕙᐃᓂᕐᒥᑦ ᐱᓕᕆᐊᔅᓴᓄᑦ 
ᑮᓇᐅᔭᖁᑎᓂᑦ ᓄᓇᓕᓐᓄᑦ ᐊᑐᓐᓇᖅᑑᔫᑎᒋᔭᖏᓐᓄᑦ, ᐊᒻᒪ ᐃᓕᑕᕆᔭᐅᔪᓐᓇᕈᑏᑦ ᐱᓕᕆᕝᑯᒻᒥᑦ 
ᐱᓕᕆᐊᔅᓴᓄᑦ ᑎᑭᑕᐅᓇᓱᐊᖅᑐᓄᑦ. 
 
ᐱᔪᓐᓇᖅᑎᑕᐅᔪᑦ 
ᐱᔪᓐᓇᖅᑐᑦ ᑐᕌᖓᔪᑦ ᓄᓇᓖᑦ ᒐᕙᒪᖏᓐᓄᑦ ᑖᒃᑯᓇᓂ ᓄᓇᕗᒻᒥ ᐱᖁᔭᑎᒍᑦ 
ᑎᒥᙳᖅᑎᑕᐅᓯᒪᔪᑦ ᑖᒃᑯᓇᓂ ᓰᑎᑦ, ᑕᐅᓐᑯᑦᐊᒻᒪᓗᓄᓇᓖᑦ ᐱᖁᔭᖏᑦ ᐅᕙᓗ ᑖᒃᑯᓇᓂ 
ᕼᐋᒻᓚᒃᑯᑦ ᐱᖁᔭᖓᑦ. 
 
ᐃᑲᔪᖅᑐᐃᔾᔪᑎᑦ ᑎᑎᖅᑲᑦ 
ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑎᓕᐊᖑᔪᑦ ᒪᓕᓐᓂᐊᖅᑐᑦ ᐅᒃᐱᕆᔭᐅᓪᓗᑎᒃ ᐋᖅᑭᒃᑕᐅᓯᒪᔪᑦ 
ᐊᑐᐊᒐᑦ ᐊᒻᒪ ᑎᑭᑕᐅᓇᓱᐊᖅᑐᖅ ᓇᓗᓇᐃᖅᓯᒪᔪᖅ ᐊᑐᐊᒐᑦ ᐱᓕᕆᐊᔅᓴᓄᑦ ᐱᓕᕆᖃᑎᒌᓄᑦ 
ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᒪᓂᖏᑦ C. ᐊᒻᒪ ᓱᓕ ᐱᓕᕆᖃᑎᒌᓕᒫᑦ ᐃᒪᐃᑦᑕᕆᐊᓖᑦ:  

(a) ᐊᑐᐃᓐᓇᖃᖅᑎᑦᑎᓗᑎᑦ ᐊᖏᖅᑕᐅᓯᒪᔪᒥᑦ ᐃᖅᑲᓇᐃᔮᑉ ᓇᓗᓇᐃᔭᖅᓯᒪᓂᖓᓂᑦ 
ᓄᓇᓕᖕᓂ ᐱᕙᓪᓕᐊᔪᓕᕆᔨᒧᑦ ᐃᖅᑲᓇᐃᔮᖓᓄᑦ ᐊᒻᒪᓗ ᐊᕐᕌᒍᑕᒫᖅᓯᐅᑎ ᐸᕐᓇᐅᑎᑦ 
ᓂᕆᐅᒋᔭᐅᔪᑦ ᖃᓄᐃᓕᐅᕈᑕᐅᓂᐊᖅᓯᒪᔪᑦ ᐸᕐᓇᐅᑎᖏᓐᓂᑦ. 

(b) ᑖᒃᑯᐊ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᕙᓪᓕᐊᔪᓂᑦ ᑕᕙᙵᑦ ᐃᑲᔫᓯᐊᖅᑎᑦᑎᓂᕐᒧᑦ 
ᐊᖏᕈᑎᒥᑦ ᐱᔭᐅᔪᒥᑦ ᖃᐅᔨᓴᖅᐸᓪᓕᐊᒍᑎᒋᓗᒋᑦ ᐱᔨᑦᑎᕈᑏᑦ ᐊᒻᒪ ᐱᓕᕆᕙᓪᓕᐊᓂᖏᑦ 
ᐱᓕᕆᖃᑎᒋᔭᐅᔪᖅ ᐱᔭᔅᓴᓂᑦᑎᑕᐅᓯᒪᑎᓪᓗᒍ ᐱᔭᕇᖅᓯᔭᕆᐊᖃᕐᓗᑎᑦ ᐊᒻᒪ 
ᓂᕆᐅᒋᔭᐅᔪᓂᑦ ᖃᓄᐃᓐᓂᖏᓐᓂᑦ ᖃᐅᔨᒪᑎᑦᑎᒍᑎᒋᓗᒋᑦ. 

ᑮᑮᑮᑮᑮ ᑮᑮᑮᑮᑮᑮᑮ ᑮᑮᑮᑮᑮᑮᑮᑮᑮᑮᑮ3: ᖃᐅᔨᓴᖅᑎᐅᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐃᓕᓐᓂᐊᕈᑎᒃᓴᖅ 
ᐱᔾᔪᑎᖓ 
ᑖᒃᑯᐊ ᖃᐅᔨᓴᖅᑎᐅᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᐃᓕᓐᓂᐊᕈᑎᒃᓴᖅ ᐱᔾᔪᑎᖃᖅᑎᑕᐅᓯᒪᔪᖅ 
ᐃᑲᔪᕈᑎᒋᔭᐅᔪᔅᓴᓕᐊᖑᓪᓗᓂ ᐃᓕᓐᓂᐊᖅᑎᓄᑦ ᐱᖃᑕᐅᔪᒪᓂᖃᖅᑐᓄᑦ ᐊᒻᒪ ᐃᓕᓐᓂᐊᖃᑕᐅᔪᓄᑦ 
ᓈᓴᐅᓯᕆᓂᕐᒥᑦ ᐊᒻᒪ ᖃᐅᔨᓴᖅᑎᐅᓂᕐᒧᑦ ᐃᓕᓐᓂᐊᒐᒃᓴᓂᑦ, ᐊᒻᒪ ᑲᔪᖏᖅᓴᖅᑕᐅᒋᐊᒃᑲᓐᓂᖁᓪᓗᒋᑦ 
ᐃᓕᓐᓂᐊᕆᐊᒃᑲᓐᓂᕈᒪᓂᕐᒧᑦ, ᐊᔪᙱᑕᖃᕐᓂᕐᒧᑦ ᐱᕙᓪᓕᐊᓂᕐᒥᑦ ᐊᒻᒪ ᓈᓴᐅᓯᕆᓂᕐᒧᑦ, 
ᖃᐅᔨᓴᖅᑎᐅᓂᕐᒧᑦ ᐊᒻᒪ ᖃᕆᓴᐅᔭᓕᕆᔾᔪᑎᒐᓚᓐᓄᑦ. 
 
ᑖᒃᑯᐊ ᖃᐅᔨᓴᖅᑎᐅᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᐃᓕᓐᓂᐊᕈᑎᒃᓴᖅ 
ᐃᓂᓪᓚᖅᑎᑦᑎᒍᑕᐅᖃᑦᑕᖅᑐᑦ ᑭᓱᑐᐃᓐᓇᕐᓄᑦ ᐊᑐᕆᐊᓖᑦ ᒪᓕᒋᐊᓖᓪᓗ ᑖᒃᑯᐊᓗ ᐱᓕᕆᕝᕖᑦ 
ᐃᑲᔪᖅᑐᐃᓪᓗᑎᑦ ᑲᔪᖏᖅᓴᐃᓪᓗᑎᓪᓗ ᐃᓕᓐᓂᐊᖅᑎᓂᑦ ᐃᓕᓐᓂᐊᕈᑎᖏᓐᓂᑦ ᖁᕝᕙᓯᓐᓂᖅᓴᓂᒃ 
ᐃᓕᓐᓂᐊᖅᑎᓪᓗᒋᑦ ᑲᔪᓯᓂᖃᑦᑎᐊᕈᓐᓇᓂᖅᓴᐅᖁᓪᓗᒋᑦ ᓈᓴᐅᓯᕆᓂᕐᒥᑦ ᐊᒻᒪ ᖃᐅᔨᓴᖅᑎᐅᓂᕐᒥᑦ 
ᒪᑯᐊ ᐊᖅᑯᑎᒋᓗᒋᑦ: 

(a) ᓈᓴᐅᓯᕆᓂᕐᒧᑦ ᖃᐅᔨᓴᖅᑎᐅᓂᕐᒧ ᐃᓕᓴᕆᔭᐅᔾᔪᓯᐊᓄᑦ ᑮᓇᐅᔭᖁᑎᒋᔭᐅᔪᑦ (ᐃᓚᖓ 
A) 

(b) ᐃᒻᒥᒃᑰᖅᑐᖅ ᖃᐅᔨᓴᖅᑎᐅᓂᕐᒧᑦ ᐱᓕᕆᐊᔅᓴᑦ ᒪᒃᑯᑦᑐᓄᑦ (I-SPY) ᑮᓇᐅᔭᖁᑎᑦ 
(ᐃᓚᖓ B) 

 
ᐱᓕᕆᔅᓴᒧᑦ ᐊᑕᐅᓯᕐᒧᑦ ᑐᑭᖏᑦ 
ᖃᐅᔨᓴᖅᑎᐅᓂᕐᒧᑦ ᐊᔪᕈᓐᓃᖅᓴᖅᑎᑦᑎᓂᕐᒧᑦ ᐱᓕᕆᐊᔅᓴᑦ 
ᖃᐅᔨᓴᖅᑐᓕᕆᓂᕐᒥᑦ ᐃᓕᓐᓂᐊᕈᑎᖏᑕ ᖄᒃᑯᓐᓂᐊᒍᑦ ᐃᓕᓐᓂᐊᕋᔅᓴᑦ ᐱᕕᔅᓴᖃᖅᑎᑦᑎᒍᑕᐅᔪᑦ 
ᓄᓇᕗᒻᒥᐅᑉ ᒪᒃᑯᑦᑐᖏᓐᓄᑦ ᐃᓕᓐᓂᐊᖅᑎᑦᑎᓂᕐᒥᑦ ᖃᐅᔨᓴᖅᑎᐅᓂᕐᒥᑦ ᐊᒻᒪ ᐱᓕᕆᑎᑕᐅᓗᑎᑦ 
ᓱᓕᕆᑎᑕᐅᓗᑎᑦ. ᑕᒪᒃᑯᐊ ᖃᓄᐃᓕᐅᕈᑕᐅᔪᑦ ᓄᓇᕗᒻᒦᒋᐊᖃᖅᑐᑦ.  
 
ᓄᓇᕗᒻᒥ ᐃᓕᓐᓂᐊᖅᑏᑦ  
ᐃᓕᓐᓂᐊᖅᑏᑦ ᐱᖃᐅᔪᓐᓇᖅᑐᑦ ᐅᑭᐅᖏᑦ 21ᒧᑦ ᐃᓱᖃᕐᓗᑎᑦ. 
 
ᐱᔪᓐᓇᖅᑎᑕᐅᔪᑦ 
ᓄᓇᕗᒻᒥᖑᓗᑎᑦ ᑭᓯᐊᓂ ᐱᔪᓐᓇᖅᑎᑕᐅᔪᑦ.  
ᐱᖃᑕᐅᔪᓐᓇᖅᑐᑦ ᓈᓴᐅᓯᕆᓂᓗᒃᑖᓂᑦ, ᐱᓕᕆᔾᔪᑎᓂᑦ, ᓄᓇᙳᐊᓕᕆᓂᕐᒥᑦ, 
ᖃᕆᓴᐅᔭᓕᕆᓂᕐᒥᑦ, ᓴᓇᔨᐅᓂᕐᒥᑦ, ᐆᒪᔪᓂᒃ ᖃᐅᔨᓴᕐᓂᖅ, ᐃᓚᐅᕈᑎᒃᓴᓕᕆᓂᖅ ᐅᕙᓗ 
ᐊᐅᓚᔪᓐᓇᐅᑎᓕᖕᓂᒡᓗ ᐃᒃᑕᕆᖕᓂᓕᖕᓂᒡᓗ ᖃᐅᔨᓴᕐᓂᖅ ᑕᒪᒃᑯᓂᐊ ᐱᓇᓱᐊᒐᖃᖅᐸᑕ 
ᑕᐃᔭᐅᔪᓂᑦ. 
 
ᐱᓕᕆᐊᒃᓴᑦ ᑲᒪᒋᔭᒃᓴᓪᓗ  
ᐅᔭᕋᕐᓂᐊᕐᓂᕐᒧᑦ ᐅᖅᓱᐊᓗᓕᕆᓂᕐᒧᓪᓗ ᑐᑭᒧᐊᒃᑎᑦᑎᔨ 
ᐅᔭᕋᕐᓂᐊᕐᓂᕐᒧᑦ ᐅᖅᓱᐊᓗᓕᕆᓂᕐᒧᓪᓗ ᑐᑭᒧᐊᒃᑎᑦᑎᔨ ᐅᕙᓗ ᐃᖅᑲᓇᐃᔭᖅᑎᖏᑦ 

ᐱᕙᓪᓕᐊᔪᓕᕆᔨᒃᑯᑦ    
ᐃᖏᕐᕋᔪᓕᕆᔨᒃᑯᓪᓗ 
 
ᐱᔪᓐᓇᐅᑎᖃᖅᑎᑕᐅᔪᑦ ᐱᓕᕆᕝᕕᒻᒥᑦ ᕿᒥᕐᕈᖃᑦᑕᕐᓂᐊᖅᑐᑦ ᐊᒻᒪ ᐊᖏᕈᓐᓇᖅᑎᑕᐅᓗᑎᑦ. 
  
 
ᐅᓐᓂᕐᓗᓐᓂᖅ 
ᐱᓇᓱᐊᖅᑐᑦ ᐊᖏᖅᑕᐅᖏᑦᑐᑦ ᑖᒃᑯᑎᒎᓇ ᖃᐅᔨᓴᖅᑎᐅᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐃᓕᓐᓂᐊᕈᑎᒃᓴᖅ ᐅᓐᓂᕐᓗᒍᓐᓇᕐᕕᖃᖅᑎᑕᐅᔪᑦ ᒥᓂᔅᑕᐅᑉ ᑐᒡᓕᐊᓄᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕝᕕᖓᓐᓂᑦ, ᑖᓐᓇ ᑮᓇᐅᔭᐃᑦ ᐊᐃᑦᑑᓯᐊᓂᑦ ᑐᓂᓯᔪᓐᓇᖅᑐᖅ ᑖᒃᑯᐊ 
ᐱᓇᓱᐊᕈᑎᓯᒋᓯᒪᔭᖏᑦ ᐊᖏᖅᑕᐅᓂᙱᑉᐸᑕ ᒪᓕᒋᐊᓖᑦ ᐊᑐᐊᒐᖏᓐᓂᑦ 
ᒪᓕᑦᑕᐅᓯᒪᑦᑎᐊᓂᙱᑉᐸᑕ, ᐅᕙᓗ ᑐᑭᓯᔾᔪᑎᔅᓴᓂᑦ ᐱᑕᒃᑲᓐᓂᕐᓂᖅᐸᑦ ᐃᓱᒪᓕᐅᕈᑕᐅᔪᒥᑦ 
ᓴᖑᑎᑦᑎᔾᔪᑎᔅᓴᐅᔪᒥᑦ. 
 
ᑖᒃᑯᐊ ᐱᓇᓱᐊᖃᑕᐅᔪᑦ ᐱᔭᔅᓴᕆᒻᒪᒍ ᓴᖅᑭᔮᖅᑎᑦᑎᓗᑎᑦ ᑐᓴᖅᑕᐅᑎᑦᑎᓗᑎᓪᓗ ᐊᑐᐊᒐᐃᑦ 
ᒪᓕᑦᑕᐅᑦᑎᐊᖅᓯᒪᓐᓂᖏᑉᐸᑕ ᕿᒥᕐᕈᔭᐅᑎᓪᓗᒋᑦ ᐊᒻᒪ ᐊᖏᖅᑕᐅᓂᙱᑉᐸᑕ 
ᑮᓇᐅᔭᖅᑖᕈᓯᐊᔅᓴᓄᑦ ᐊᐃᑦᑑᑏᓂᑦ ᑕᐃᒃᑯᐊ ᑐᑭᓯᔾᔪᑎᔅᓴᐃᑦ ᐱᑕᖃᕋᓗᐊᖅᑎᓪᓗᒋᑦ ᑕᐃᒪ 
ᐱᔭᔅᓴᕚ ᐱᓇᓱᐊᖃᑕᐅᔪᖅ ᑐᑭᓯᔾᔪᑎᔅᓴᓂᑦ ᑐᓂᓯᓗᓂ ᑖᒃᑯᐊ ᐱᔭᕇᖅᓯᒪᑦᑎᐊᕐᓗᒋᑦ ᑐᔅᓯᕋᐅᑏᑦ. 

ᐱᕙᓪᓕᐊᔪᓕᕆᔨᒃᑯᑦ    
ᐃᖏᕐᕋᔪᓕᕆᔨᒃᑯᓪᓗ 
 

ᖃᐅᔨᓴᖅᑎᐅᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᐃᓕᓐᓂᐊᕈᑎᔅᓴᖅ ᐃᓚᖓ A: ᓈᓴᐅᓯᕆᓂᕐᒧᑦ 
ᖃᐅᔨᓴᕈᓐᓇᕐᓂᕐᒧᓪᓗ ᐃᓕᓴᕆᔭᐅᔾᔪᓯᐊᓄᑦ ᑮᓇᐅᔭᖅᑖᕈᓯᐊᕐᓂᕐᒧᑦ 

 
ᐱᔾᔪᑎᖓ 
ᓈᓴᐅᓯᕆᓂᕐᒧᑦ  ᑭᒡᓕᓯᓂᐊᕐᓂᕐᒧᓪᓗ  ᐃᓕᓴᕆᔭᐅᔾᔪᓯᐊᓄᑦ ᑮᓇᐅᔭᖁᑎᒋᔭᐅᔪᑦ ᐃᑲᔪᕈᑕᐅᔪᑦ 
ᐃᓕᓐᓂᐊᖅᑏᑦ ᐱᓇᓱᐊᖃᐅᔪᒪᓂᔪᓂᑦ ᐃᓕᓴᕕᒻᒥᑦ ᓈᓴᐅᓯᕆᓂᕐᒧᑦ ᐃᓕᓐᓂᐊᒐᒃᓴᓂᑦ, ᐊᒻᒪ 
ᑲᔪᖏᖅᓴᖅᑕᐅᔪᑦ ᑖᒃᑯᑏᒍᓇ ᐃᓕᓐᓂᐊᕆᐊᒃᑲᓐᓂᖁᔭᐅᓪᓗᑎᑦ, ᐊᔪᙱᑕᖃᕐᓂᕐᒧᑦ 
ᐱᕙᓪᓕᐊᓂᕐᒥᑦ ᐊᒻᒪ ᐃᖅᑲᓇᐃᔮᖃᓛᕈᓐᓇᓂᕐᒧᑦ ᓈᓴᐅᓯᕆᓂᕐᒥᑦ, ᖃᐅᔨᓴᖅᑎᐅᓂᕐᒥᑦ ᐊᒻᒪ 
ᐱᓕᕆᔾᔪᑎᓄᑦ. 
 
ᐱᔪᓐᓇᖅᑎᑕᐅᔪᑦ 
ᐱᔪᓐᓇᖅᑎᑕᐅᔪᑦ ᐊᐃᑦᑑᑎᓂᑦ ᑕᕙᙵᑦ ᐱᓕᕆᐊᔅᓴᒥᑦ ᐃᓕᓐᓂᐊᖅᑎᑐᐊᖅ ᑭᓯᐊᓂ 
ᐱᔭᐅᔪᓐᓇᖅᑐᑦ ᓄᓇᕗᒻᒥᑦ ᐃᓕᓴᕕᖏᓐᓂᑦ ᖁᑦᑎᓂᓕᓐᓂᑦ 8, 10 ᐅᕙᓗ 12. ᐱᔪᓐᓇᖅᑎᑕᐅᔪᑦ 
ᐃᓕᓐᓂᐊᖅᑏᑦ ᓴᖅᑭᔮᖅᑎᑦᑎᔪᓐᓇᕆᐊᓖᑦ ᐃᓚᖏᓐᓂᑦ ᐅᕙᓗ ᐊᑕᖏᕈᓐᓇᖅᐸᒋᑦ ᒪᑯᐊ: 

(a) ᑐᑭᓯᓯᒪᓂᖃᑦᑎᐊᕐᓗᓂ ᓈᓴᐅᓯᕆᓂᕐᒥᑦ ᐊᒻᒪᓗ/ᐅᕝᕙᓗᓃᑦ ᖃᐅᔨᓴᖅᑎᐅᓂᕐᒥᑦ;  
(b) ᐱᓕᕆᔪᓐᓇᑦᑎᐊᕐᓗᓂ ᐊᒻᒪ ᐃᓕᓐᓂᐊᕆᐊᖏᓐᓇᖃᑦᑕᕐᓗᓂ; 
(c) ᐱᔪᒪᓂᖃᓪᓚᑦᑖᕐᓗᓂ, ᑲᔪᖏᖅᓯᒪᓂᖃᑦᑎᐊᕐᓗᓂ ᐊᒻᒪ ᑐᓂᓯᒪᑦᑎᐊᕐᓗᓂ 

ᐃᓕᓐᓂᐊᕈᒪᓂᕐᒧᑦ ᓈᓴᐅᓯᕆᓂᕐᒥᑦ ᐊᒻᒪᓗ/ᐅᕝᕙᓗᓃᑦ ᖃᐅᔨᓴᖅᑎᐅᓂᕐᒥᑦ; 
ᐊᒻᒪᓗ/ᐅᕝᕙᓗᓃᑦ  

(d) ᐱᔪᓐᓇᖅᓯᓯᒪᑦᑎᐊᕐᓗᓂ ᐅᕙᓗ ᐱᔪᓐᓇᖅᓯᒪᕙᓪᓕᐊᓗᓂ ᓈᓴᐅᓯᕆᓂᕐᒥᑦ 
ᐊᒻᒪᓗ/ᐅᕝᕙᓗᓃᑦ ᖃᐅᔨᓴᖅᑎᐅᓂᕐᒥᑦ. 

 
ᐃᑲᔪᖅᓱᐃᔾᔪᑎᑦ ᑎᑎᕋᖅᓯᒪᔪᑦ 
ᐱᖃᑕᐅᔪᓐᓇᖅᑐᑦ ᐃᓕᓴᕖᑦ ᑕᑕᑎᕆᔭᕆᐊᓖᑦ ᐱᓇᓱᐊᕈᑎᒥᑦ ᐱᔭᕇᖅᓯᒪᑦᑎᐊᕐᓗᓂᓗ 
ᓈᓴᐅᓯᕆᓂᕐᒧᑦ ᐊᒻᒪᓗ ᖃᐅᔨᓴᖅᑎᒻᒪᕆᐅᓂᕐᒧᑦ ᐃᓕᑕᕆᔭᐅᔾᔪᓯᐊᑦ ᐊᑐᓂᑦ ᐱᖃᑕᐅᓇᓱᑦᑐᓄᑦ 
ᐃᓛᒃᑯᑦ ᑕᑕᑎᕆᓗᑎᑦ. ᐱᓇᓱᐊᕈᑏᑦ ᑕᑕᕆᐊᓖᑦ ᐊᑎᓕᖅᑕᐅᔭᕆᐊᓖᑦ ᐃᓕᓴᕕᒻᒥᑦ ᐊᖓᔪᖅᑳᒧᑦ 
ᐊᒻᒪ ᐱᓇᐊᓱᖃᑕᐅᔪᕐᓗ ᐊᑎᓕᐅᕐᓗᓂ, ᐊᒻᒪ ᑐᓂᔭᐅᓯᒪᔭᕆᐊᓖᑦ ᐱᓕᕆᕝᕕᒻᒧᑦ ᐃᓕᓐᓂᐊᖅᑏᑦ 
ᑐᓂᕐᕈᓯᐊᖅᑎᑕᐅᓚᐅᒋᓐᓂᖏᓐᓂᑦ ᐱᓇᓱᐊᕈᓰᑦ ᓯᑕᒪᑦ ᑐᖔᓂ ᐃᓕᓐᓂᐊᖅᑕᒥᓐᓂᑦ 
ᐃᓱᓕᖅᑎᓛᖅᑎᓪᓗᒋᑦ. ᐅᑯᐊ ᐃᓚᓕᐅᔾᔨᓯᒪᓂᐊᖅᑐᑦ: 

(a) ᐃᓕᓐᓂᐊᕐᕕᐅᑉ ᒥᔅᓴᓄᑦ ᑐᓴᖅᑕᐅᑎᑦᑎᔾᔪᑎᑦ; ᐊᒻᒪ 
(b) ᐱᓇᓱᐊᖃᑕᐅᔫᑉ ᒥᔅᓵᓄᖓᔪᑦ ᑐᑭᓯᒋᐊᕈᑎᒃᓴᑦ ᐊᒻᒪ ᐊᔪᓐᖏᓐᓂᕆᔭᖏᑦ. 

 
ᕿᒥᕐᕈᔭᐅᓂᖓ 
ᐅᔭᕋᕐᓂᐊᕐᓂᕐᒧᑦ ᐅᖅᓱᐊᓗᓕᕆᓂᕐᒧᓪᓗ  ᑐᑭᒧᐊᒃᑎᑦᑎᔨᖓᑕ ᐅᕙᓗ ᐊᔪᙱᑎᑕᐅᔪᑦ 
ᐃᖅᑲᓇᐃᔭᖃᑏᑦ ᓇᓪᓕᐊᑐᐃᓐᓇᖅ ᕿᒥᕐᕈᓂᖃᕋᔭᖅᑐᑦ ᐱᓇᓱᐊᕈᑎᐅᔪᓂᑦ ᑖᒃᑯᐊᓗ ᑭᐅᒐᔭᖅᑐᑦ 
ᑎᑎᖅᑲᖅᑎᒍᑦ ᐱᓇᓱᐊᖅᓯᒪᔪᒧᑦ ᑐᕌᖓᓗᓂ ᐅᓪᓗᑦ 30 ᓈᓯᒪᓕᖅᑎᓪᓗᒋᑦ. 
 
ᑮᓇᐅᔭᑦ ᐊᒥᓲᓂᖏᑦ 
ᑖᓐᓇ ᐱᓕᕆᐊᔅᓴᑦ ᑮᓇᐅᔭᖃᖅᑎᑦᑎᔾᔪᑕᐅᔪᖅ $800ᓂᑦ ᐊᕐᕌᒍᑕᒫᖅ ᐊᑕᐅᓯᕐᒧᑦ ᐃᓕᓴᕕᒻᒧᑦ ᐊᒻᒪ 
ᑐᓂᔭᐅᖃᑦᑕᖅᑐᑦ ᐃᒪᓐᓇ ᐋᖅᑭᓱᖅᓯᒪᓗᑎᑦ:    

(a) ᖁᕝᕙᓯᖕᓂᓕᖕᓄᑦ 8 ᐱᓇᓱᐊᖃᑕᐅᔪᖅ ᑐᓂᔭᐅᓗᓂ $175; 
(b) ᖁᕝᕙᓯᖕᓂᓕᖕᓄᑦ 10 ᐱᓇᓱᐊᖃᑕᐅᔪᖅ ᑐᓂᔭᐅᓗᓂ $275; ᐊᒻᒪ 
(c) ᖁᕝᕙᓯᖕᓂᓕᖕᓄᑦ 12 ᐱᓇᓱᐊᖃᑕᐅᔪᖅ ᑐᓂᔭᐅᓗᓂ $350. 

 
ᑐᓂᕐᕈᓯᐊᑦ ᑐᓂᔭᐅᔭᕆᐊᓖᑦ ᐃᓕᓐᓂᐊᕐᓇᖅ ᐊᓂᒍᖅᑎᓪᓗᒍ ᐊᕐᕌᒍᖓ ᐅᕙᓗ 
ᐃᓕᓐᓂᐊᕈᑎᖏᓐᓂᑦ ᐱᔭᕇᖅᓯᔪᓄᑦ ᐊᒻᒪ ᑎᑎᖅᑲᖃᕐᓗᓂ ᐅᐱᒍᓱᒍᑎᒋᔭᐅᔪᒥᑦ 
ᒥᓂᔅᑕᒦᖔᖓᔪᒥᑦ. 
 
ᐊᑭᓕᐅᑎᑦ 
ᐊᐃᑦᑑᑏᑦ ᑮᓇᐅᔭᑦ ᐊᑕᖏᕐᓗᒋᑦ ᐱᔭᔅᓴᖏᑦ ᑐᓂᔭᐅᖃᑦᑕᖅᑐᑦ.  

ᐱᕙᓪᓕᐊᔪᓕᕆᔨᒃᑯᑦ    
ᐃᖏᕐᕋᔪᓕᕆᔨᒃᑯᓪᓗ 
 

ᖃᐅᔨᓴᖅᑎᐅᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᐃᓕᓐᓂᐊᕈᑎᔅᓴᖅ ᐃᓚᖓ B: ᐃᒻᒥᒃᑰᖅᑐᖅ 
ᖃᐅᔨᓴᖅᑎᐅᓂᕐᒧᑦ ᐱᓕᕆᐊᔅᓴᑦ ᒪᒃᑯᑦᑐᓄᑦ I-SPY ᑮᓇᐅᔭᖁᑎᑦ 

 
ᐱᔾᔪᑎᖓ 
ᐃᒻᒥᒃᑰᖅᑐᖅ ᖃᐅᔨᓴᖅᑎᐅᓂᕐᒧᑦ ᐱᓕᕆᐊᔅᓴᑦ ᒪᒃᑯᑦᑐᓄᑦ (I-SPY) ᑮᓇᐅᔭᖁᑏᑦ 
ᑮᓇᐅᔭᖃᖅᑎᑦᑎᒍᑕᐅᔪᑦ ᐃᑲᔪᕈᑕᐅᓂᐊᕐᓗᑎᑦ ᐊᒻᒪ ᐱᕙᓪᓕᐊᑎᑦᑎᒍᑕᐅᓗᑎᑦ ᑖᒃᑯᐊ 
ᖃᐅᔨᓴᑦᑎᐅᓂᕐᒧᑦ ᑐᙵᕕᓕᓐᓂᑦ ᐃᓕᓐᓂᐊᖅᑎᑦᑎᒍᑎᓂᑦ ᐃᓕᓐᓂᐊᕈᑎᖏᑕ ᖄᒃᑲᓐᓂᐊᒍᑦ 
ᐃᓕᓐᓂᐊᕋᔅᓴᓂᑦ ᓄᓇᕗᒻᒥᐅᓄᑦ ᒪᒃᑯᑦᑐᓄᑦ. 
 
ᐱᔪᓐᓇᖅᑎᑕᐅᔪᑦ 
ᑖᒃᑯᓂᐊ ᐊᐃᑦᑑᑏᓂᑦ ᐱᔪᓐᓇᖅᑐᑦ ᑐᕌᖓᑎᑕᐅᔪᖅ ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ 
ᑲᑐᔾᔨᖃᑎᒌᓄᑦ, ᓇᓗᓇᐃᖅᑕᐅᔪᑦ ᖃᓄᐃᑦᑑᓂᖓ ᐊᑐᐊᒐᕐᒥᑦ, ᑖᒃᑯᐊ 
ᐃᓕᓐᓂᐊᖅᑎᑦᑎᒍᑎᖃᖃᑦᑕᖅᑐᑦ ᐃᓕᓐᓂᐊᕈᑎᖏᑕ ᖄᒃᑲᓐᓂᐊᒍᑦ, ᖃᐅᔨᓴᖅᑎᐅᓂᕐᒧᑦ 
ᐊᔪᙱᑦᑐᓄᑦ ᐱᓕᕆᐊᔅᓴᑦ ᓄᓇᕗᒻᒥᐅᓄᑦ ᒪᒃᑯᒃᑐᓄᑦ. 
 
ᒪᑯᓄᖓ ᐊᑐᖅᑕᐅᔪᓐᓇᖅᑐᑦ ᑮᓇᐅᔭᑦ ᖃᐅᔨᓴᕐᓂᕐᒥᑦ ᐱᓕᕆᐊᓂᑦ ᐃᓕᓐᓂᐊᖅᑎᑦᑎᔪᖃᖅᑎᓪᓗᒍ 
ᖃᓄᐃᓕᐅᑎᑦᑎᓂᖃᖅᑎᓪᓗᒋᑦ ᐃᓚᒋᔭᐅᖃᑕᐅᓂᕐᒥᑦ ᐊᒻᒪ ᓂᐅᕕᑎᓄᑦ ᓱᓇᒃᑯᑖᖏᓐᓂᑦ 
ᑕᒪᒃᑯᓂᖓ ᖃᐅᔨᓴᕐᓂᕐᒨᖓᔪᓂᑦ ᐃᓕᓐᓂᐊᖅᑎᑦᑎᓂᕐᒧᑦ ᐊᑐᖅᑕᐅᔭᕆᐊᓕᓐᓂᑦ 
 
ᐱᔪᓐᓇᖅᑎᑕᐅᔪᑦ ᓇᓗᓇᐃᖅᑕᐅᖃᑦᑕᖅᑐᑦ ᖃᓄᐃᓕᖓᓂᖏᑦ ᐅᔭᕋᕐᓂᐊᕐᓂᕐᒧᑦ 
ᐅᖅᓱᐊᓗᓕᕆᓂᕐᒧᓪᓗ ᑐᑭᒧᐊᒃᑎᑦᑎᔨᑐᑭᒧᐊᒃᑎᑦᑎᔨᒧᑦ. 
 
ᐃᑲᔪᖅᓱᐃᔾᔪᑎᑦ ᑎᑎᕋᖅᓯᒪᔪᑦ 
ᐱᓇᓱᐊᖃᑕᐅᔪᒪᔪᖅ ᑐᓂᓯᔭᕆᐊᓕᒃ ᒪᑯᓂᖓ: 

(a) ᐊᑎᓕᐅᖅᑕᐅᓯᒪᓗᓂ ᐱᓇᓱᒍᑎᖓ; ᐊᒻᒪ 
(b) ᑐᔅᓯᕋᐅᑎ ᓴᖅᑭᔮᖅᑎᑦᑎᔪᖅ ᐱᓕᕆᐊᔅᓴᖅ ᖃᓄᖅ ᐱᓕᕆᐊᖑᒐᔭᕐᒪᖔᖅ ᐊᒻᒪ 

ᐃᓕᓐᓂᐊᖅᑎᓂᑦ ᐃᓚᓕᐅᔾᔨᓯᒪᓂᕆᔭᖓᓐᓂᑦ ᖃᐅᔨᓴᕐᓂᕐᒥᑦ ᖃᓄᐃᓕᕈᑕᐅᖃᑦᑕᖅᑐᑦ, 
ᐱᔪᒥᓇᖅᓯᑎᒃᑲᓐᓂᕐᓗᒍ ᖃᐅᔨᓴᖅᑎᐅᓂᕐᒥᑦ ᐃᓕᓐᓂᐊᖅᑎᓂᑦ, ᐊᒻᒪ ᐃᖅᑲᓇᐃᔮᖏᑦ 
ᖃᓄᐃᑦᑑᓂᖏᓐᓂᑦ ᖃᐅᔨᓴᖅᑏᑦ ᓴᖅᑭᔮᖅᑎᑦᑎᓗᑎᑦ. 

 
ᐅᑯᑦᑕᐅ ᐱᔭᕆᐊᖃᕐᒥᔪᑦ: 

(a) ᑐᔅᓯᕋᐅᑏᑦ ᓇᓗᓇᐃᔭᐃᓯᒪᑦᑎᐊᕆᐊᓖᑦ ᑐᑭᓕᐅᖅᓯᒪᓗᑎᑦ ᐱᓕᕆᕝᕕᐅᔪᖅ 
ᖃᐅᔨᓴᕈᓐᓇᑦᑎᐊᖁᓪᓗᒍ ᐃᓕᓐᓂᐊᕐᓂᓕᕆᓂᐅᔪᒥᑦ, ᖃᐅᔨᓴᖅᑎᐅᓂᕐᒥᑦ ᐊᒻᒪ 
ᐱᔪᒥᓇᖅᓯᑎᑕᐅᓂᖓ ᐱᓕᕆᐊᔅᓴᐅᑉ, ᐊᒻᒪ ᐃᑲᔫᑎᔅᓴᖅ ᐱᔭᕆᐊᓖᑦ ᖃᓄᐃᑦᑑᓂᖏᑦ 
ᑖᒃᑯᐊ ᑲᔪᓯᓂᖃᑦᑎᐊᕈᓐᓇᖁᓪᓗᒋᑦ; ᐊᒻᒪ 

(b) ᑮᓇᐅᔭᖅᑖᖅᑎᑕᐅᔪᑦ ᐊᑎᓕᐅᕆᐊᓖᑦ ᐊᖏᕈᑎᒥᑦ ᐊᖏᕐᓂᕋᖅᓯᒪᔪᒥᑦ ᒪᓕᒋᐊᓕᓐᓂᑦ 
ᐊᖏᕈᑎᓃᑦᑐᑦ ᑲᒪᒋᔭᐅᔭᕆᐊᓖᑦ ᐊᑐᐊᑦᑎᐊᕐᓂᐊᕋᒥᒋᑦ ᑮᓇᐅᔭᑦ ᑐᓂᔭᐅᓕᖅᑎᓪᓗᒋᑦ. 

 
ᓵᑕᐅᔪᓐᓇᕐᓂᖓ 
ᑐᓂᔭᐅᔪᑦ ᐅᓂᒃᑳᓕᐅᕆᐊᓖᑦ ᐊᕐᕌᒍᓕᒫᖅᓯᐅᑎᓂᑦ ᑮᓇᐅᔭᑦ ᐅᓂᒃᑲᐅᓯᕆᔭᐅᓗᑎᑦ ᐃᓗᓕᖏᑦ 

ᑮᓇᐅᔭᐃᑦ ᐊᐃᑦᑑᓯᐊᑦ ᐊᑐᖅᑕᐅᓂᕆᓯᒪᔭᖏᓐᓂᑦ, ᖃᑦᑎᐅᒻᒪᖔᑕ, ᐱᔾᔪᑎᖓ, ᐊᒻᒪ ᑭᓱᒧᑦ 
ᐊᑐᖅᑕᐅᓯᒪᒻᒪᖔᑕ. 
 
ᐱᔭᕇᖅᐸᑕ ᐱᓕᕆᐊᔅᓴᖏᓐᓂᑦ, ᑐᓂᔭᐅᔪᑦ ᐅᓂᒃᑳᓕᐅᕆᐊᖃᕐᒥᔪᑦ ᐱᓕᕆᐊᔅᓴᓄᑦ ᑮᓇᐅᔭᑦ 
ᐊᑐᖅᑕᐅᔾᔪᑎᖏᓐᓂᑦ, ᐃᓕᓐᓂᐊᖅᑏᑦ ᐱᖃᑕᐅᔪᑦ, ᐊᒻᒪ ᐃᓕᓐᓂᐊᖅᑎᑦᑎᒍᑕᐅᔪᖅ 
ᐊᑐᓐᓇᖅᑑᓯᒪᓂᖓ ᐃᓕᓐᓂᐊᖅᑎᓄᑦ ᑐᑭᓯᔭᐅᔪᑦ, 
 
ᕿᒥᕐᕈᓂᖅ 
ᐊᕐᕌᒍᑕᒫᑦ ᑐᔅᓯᕋᐅᑎᓕᐅᖁᓯᒪᔾᔪᑎᖏᑦ ᐃᓕᓐᓂᐊᕐᕕᓐᓄᑦ ᐊᑐᓂᑦ ᑐᔫᑕᐅᓗᑎᑦ ᐊᒻᒪ 
ᑲᑐᔾᔨᖃᑎᒌᑦ ᐱᓕᕆᐊᖃᖃᑕᐅᔪᑦ ᐅᓪᓗᖏᓐᓂᑦ ᐋᖅᑭᑦᑕᐅᓯᒪᔪᓂᑦ ᐱᓕᕆᔾᔪᓯᖏᑦ ᒪᓕᓪᓗᒋᑦ 
ᒥᓂᔅᑕᒧᑦ. 
 
ᖃᐅᔨᓴᐅᑕᐅᔪᖅ ᓄᑖᑦ ᐱᓇᓱᐊᕈᒪᔾᔪᑏᑦ ᓯᕗᓂᖓᒍᑦ ᑐᔅᓯᕋᖃᑕᐅᓯᒪᔪᑦ ᐃᓱᒪᒋᔭᐅᓂᐊᖅᑐᑦ ᑖᓐᓇ 
ᑐᓂᔭᐅᓯᒪᔪᖅ ᑮᓇᐅᔭᓂᑦ ᐊᑐᕐᓂᕆᓯᒪᔭᖏᓐᓂᑦ ᖃᓄᐃᑦᑐᓄᑦ, ᐱᔭᐅᓯᒪᔪᓂᑦ ᐱᓕᕆᐊᔅᓴᖓᓐᓄᑦ 
ᐅᓂᒃᑳᖏᓐᓂᑦ. 
 
ᑮᓇᐅᔭᑦ ᐊᒥᓲᓂᖏᑦ 
ᑲᑎᓪᓗᒋᑦ ᐊᐃᑦᑑᑏᑦ ᑮᓇᐅᔭᑦ ᑐᓂᔭᐅᔪᑦ ᑖᒃᑯᑎᒎᓇ ᐱᓕᕆᐊᔅᓴᖅᑎᒍᑦ ᐊᒥᓲᓂᖏᑦ 
ᐅᖓᑖᓕᒋᐊᖃᙱᑦᑐᑦ $50,000 ᐊᕐᕌᒍᑕᒫᖅ. ᑖᓐᓇ ᐱᓕᕆᐊᔅᓴᖅ ᑮᓇᐅᔭᖃᖅᑎᑦᑎᒍᑕᐅᔪᖅ 
ᐃᓚᐃᓐᓇᖏᓐᓂᑦ ᐊᑭᓖᒍᑕᐅᖃᑦᑕᖅᑐᖅ ᐊᑭᓕᕆᐊᓕᓐᓂᑦ ᐃᓕᓐᓂᐊᕈᑏᑦ ᖄᒃᑲᓐᓂᐊᒍᑦ 
ᐃᓕᓐᓂᐊᕈᑎᔅᓴᓂᑦ ᖃᐅᔨᓴᖅᑎᐅᓂᕐᒧᑦ ᐃᓕᓐᓂᐊᒐᔅᓴᓂᑦ. 
 
ᐊᒥᓲᓂᖅᐹᑦ ᑮᓇᐅᔭᑦ ᐃᓱᖃᖃᖅᑕᑐᑦ ᐊᐃᑦᑑᑏᑦ $5,000 ᐊᑕᐅᓯᕐᒧᑦ ᑐᓂᔭᐅᔪᒧᑦ, ᑭᓯᐊᓂ 
ᐊᖏᖅᑕᐅᔪᓐᓇᖅᑑᒐᓗᐊᑦ ᐊᒥᓱᒃᑲᓐᓂᕐᓂᑦ ᐱᓕᕆᐊᔅᓴᓄᑦ ᑐᕌᖓᑉᐸᑕ ᐃᓕᓐᓂᐊᖅᑎᓄᑦ 
ᓄᓇᓕᓐᓂᑦ ᐊᓯᖏᓐᓂᑦ ᐱᓯᒪᔪᓂᑦ. 
 
ᐳᓴᓐᑎᖓ ᐊᑭᓕᕆᐊᓖᑦ ᑮᓇᐅᔭᖃᖅᑎᑕᐅᔪᑦ ᑕᕘᓇ ᐱᓕᕆᐊᔅᓴᖅᑎᒍᑦ 75%ᖏᓐᓂᑦ ᐃᖃᓗᓐᓄᑦ, 
ᑲᖏᖅᖠᓂᕐᒧᑦ, ᐃᖃᓗᒃᑑᑦᑎᐊᕐᒧᑦ ᐊᒻᒪᓗ ᖃᒪᓂ'ᑐᐊᕐᒧᑦ; 80% ᓄᓇᓕᓐᓄᑦ 
ᓯᐊᒻᒪᖅᑎᑦᑎᕕᐅᓯᒪᔪᓄᑦ ᐃᖅᑲᓇᐃᔮᓂᑦ; ᐊᒻᒪ 85% ᓄᓇᓕᓐᓄᑦ ᒥᑭᓐᓂᖅᓴᓄᑦ ᑕᒪᐃᓐᓄᑦ. 
 
ᐱᓕᕆᕝᕕᒃ ᐊᒡᒍᐃᔪᓐᓇᖅᑐᑦ ᓴᓂᕐᕙᑦᑕᐅᓯᒪᔪᓂᑦ ᑖᔅᓱᒧᖓ ᐱᓕᕆᐊᔅᓴᒧᑦ ᐊᕐᕌᒍᑕᒫᖅ ᑕᒪᒃᑯᐊ 
ᐱᓕᕆᐊᔅᓴᑦ ᐃᑲᔪᖅᑕᐅᔪᐃᓐᓇᔪᓐᓇᖁᓪᓗᒋᑦ ᐊᕐᕌᒍᒥᑦ ᖃᖓᑐᐃᓐᓇᒃᑯᑦ, ᓲᕐᓗ ᐊᐅᔭᒃᑯᑦ 
ᖃᐅᔨᓴᖅᑎᐅᓂᕐᒧᑦ ᐃᓕᓐᓂᐊᖅᑎᑦᑎᓂᖅᑕᖃᖅᑎᓪᓗᒍ ᐅᕙᓗ ᖃᐅᔨᓴᖅᓯᒪᔭᕐᒥᓂᒃ 
ᑕᑯᔅᓴᐅᑎᑦᑎᓂᖃᖅᑎᓪᓗᒋᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᓇᐅᑉ ᐅᓪᓗᖏᓐᓂᑦ. ᐱᑕᖃᖅᐸᑦ 
ᑕᒪᒃᑯᓂᖓ ᐋᖅᑭᓱᖅᑕᐅᓂᐊᖅᑐᖅ ᒪᓕᓪᓗᒋᑦ ᐱᓕᕆᔾᔪᓰᑦ ᒪᓕᒐᖏᑦ ᐃᓕᔭᐅᓯᒪᔪᑦ ᒥᓂᔅᑕᒧᑦ. 
ᐊᐃᑦᑑᑏᑦ ᑮᓇᐅᔭᑦ ᐊᑕᖏᕐᓗᒋᑦ ᐱᔭᔅᓴᖏᑦ ᑐᓂᔭᐅᖃᑦᑕᖅᑐᑦ. 
 
ᐊᑭᓕᐅᑎᑦ 
ᐊᐃᑦᑑᑏᑦ ᑮᓇᐅᔭᑦ ᐊᑕᖏᕐᓗᒋᑦ ᐱᔭᔅᓴᖏᑦ ᑐᓂᔭᐅᖃᑦᑕᖅᑐᑦ.  

ᑮᑮᑮᑮᑮ ᑮᑮᑮᑮᑮᑮᑮ ᑮᑮᑮᑮᑮᑮᑮᑮᑮᑮᑮ4: ᒥᑭᓐᓂᖅᓴᓄᑦ ᓇᖕᒥᓂᓕᖕᓄᑦ ᐃᑲᔪᕈᑎᑦ 
ᐱᓕᕆᐊᒃᓴᑦ 
 
ᐱᔾᔪᑎᖓ 
ᐱᓕᕆᕝᕕᒃ ᐃᑲᔪᕈᒪᓪᓗᑎᑦ ᐊᖏᖅᓯᒪᒻᒪᑕ ᓇᒻᒥᓂᖁᑎᓕᓐᓂᑦ ᒥᑭᓐᓂᖅᓴᓂᑦ ᐊᒻᒪ ᓄᓇᓕᓐᓂᑦ 
ᐱᓯᒪᔪᓂᑦ ᑮᓇᐅᔭᖅᑎᒍᑦ ᐱᕙᓪᓕᐊᓇᓱᓐᓂᕐᒥᑦ ᑖᒃᑯᐊ ᐃᑲᔫᑎᖃᖅᑎᑕᐅᓪᓗᑎᑦ ᑕᕙᙵᑦ ᐅᑯᓄᖓ 
ᓄᑖᓄᑦ ᐅᕙᓗ ᐱᑕᖃᖅᐸᒌᖅᑐᓄᑦ ᓇᒻᒥᓂᖁᑎᒋᔭᐅᔪᑦ ᒥᑭᓐᓂᖅᓴᑦ ᑮᓇᐅᔭᓕᐅᕋᓱᐊᕐᓂᒃᑯᑦ 
ᓄᑖᓂᑦ ᐱᔪᒥᓇᖅᓴᐃᒍᑎᑎᒍᑦ ᓇᒻᒥᓂᖁᑎᖏᓐᓂᑦ, ᐊᑕᐃᓐᓇᕈᓐᓇᖁᓪᓗᒋᑦ ᐊᒻᒪ 
ᐊᖏᓪᓕᕚᓪᓕᑲᓐᓂᖁᓪᓗᒋᑦ. 
 
ᑖᒃᑯᐊ ᓇᖕᒥᓂᖁᑎᓄᑦ ᒥᑭᓐᓂᖅᓴᓄᑦ ᐃᑲᔪᖅᑐᐃᓂᕐᒥᒃ ᐱᓕᕆᐊᒃᓴᑦ ᓴᖅᑭᑎᑦᑎᔾᔪᑕᐅᔪᖅ 
ᑭᓱᑐᐃᓐᓇᕐᓄᑦ ᐊᑐᕆᐊᓖᑦ ᒪᓕᒋᐊᓖᓪᓗ ᑕᕙᖓᓪᓗ ᐃᑲᔪᕈᑎᑦ ᓇᒻᒥᓂᓕᓐᓄᑦ ᒥᑭᓐᓂᖅᓴᓄᑦ ᐊᒻᒪ 
ᓇᒻᒥᓂᖅᑖᐸᓪᓕᐊᔪᓄᑦ ᑮᓇᐅᔭᖃᖅᑎᑦᑎᒍᑕᐅᓗᑎᑦ ᑕᕙᙵᑦ ᐱᓕᕆᕝᕕᒻᒥᑦ ᐅᕘᓇ ᐱᓗᑎᑦ: 

(a) ᒥᑭᓐᓂᖅᓴᓄᑦ ᓇᒻᒥᖁᑎᑖᕐᓂᕐᒥᑦ ᐱᕕᖃᖅᑎᑦᑎᓂᕐᒧᑦ ᑮᓇᐅᔭᖁᑏᑦ (ᐃᓚᖓ A) 
(b) ᓇᒻᒥᓂᖅᑖᐸᓪᓕᐊᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᖁᑎᑦ (ᐃᓚᖓ B) 
(c) ᑲᔪᓰᓐᓇᕈᓐᓇᑎᑦᑎᓂᕐᒥᑦ ᑮᓇᐅᔭᖁᑎᒋᔭᐅᔪᓂᑦ (ᐃᓚᖓ C) 

 
ᐱᓕᕆᔅᓴᒧᑦ ᐊᑕᐅᓯᕐᒧᑦ ᑐᑭᖏᑦ 
ᓄᓇᕗᒻᒥᑦ ᓇᒻᒥᓂᖁᑏᑦ 
ᓇᒻᒥᓂᖁᑎᒋᔭᐅᔪᖅ ᓇᓪᓕᐊᑐᐃᓐᓇᖅ ᒪᓕᒋᐊᓕᓐᓂᑦ ᐊᑐᐊᖅᓯᑎᐊᕈᓂ ᓇᒻᒥᓂᖁᑎᒋᔭᒻᒥᓂᒃ 
ᐊᐅᓚᑦᑎᓂᖃᖅᑎᓪᓗᒍ ᓄᓇᕗᒻᒥ, ᐊᒻᒪ ᑕᒪᒃᑯᐊ ᐊᑐᕆᐊᓖᑦ ᓈᒻᒪᒋᔭᐅᔪᑦ ᐱᔪᓐᓇᑦᑎᐊᑐᐊᕈᓂᒋᑦ: 
(a) ᑳᒻᐸᓂᐅᓗᓂ ᑭᓯᐊᓂ 51% ᑕᒃᑯᐊ ᐃᓚᒋᔭᐅᔾᔪᑎᓕᓐᓄᑦ ᓇᒻᒥᓂᖃᖅᑎᐅᖃᑕᐅᓗᑎᑦ 

ᓂᕈᐊᕈᓐᓇᕐᓗᑎᑦ ᓄᓇᕗᒻᒥᐅᑦ, ᐅᕝᕙᓗᓃᑦ 
(b) ᑯᐊᐳᕇᓴᐅᓗᓂ ᓇᒻᒥᓂᖃᖅᑎᐅᖃᑕᐅᔪᓐᓇᖏᓪᓗᑎᑦ 51% ᐃᓚᒋᔭᐅᔾᔪᑎᓖ 

ᓄᓇᕗᒻᒥᐅᖑᓗᑎᑦ, ᐅᕙᓘᓐᓃᑦ 
(c) ᑯᐊᐳᕇᓴᐅᓗᓂ ᐊᒻᒪ 51% ᑖᒃᑯᐊ ᐃᓚᒋᔭᐅᔾᔪᑎᓂᓪᓗ ᓇᒻᒥᓂᖃᖅᑎᐅᖃᑕᐅᓗᑎᑦ 

ᓂᕈᐊᕈᓐᓇᕐᓗᑎᑦ ᓄᓇᕗᒻᒥᐅᑕᐅᓗᑎᑦ, ᐅᕙᓘᓐᓃᑦ 
(d) ᓇᒻᒥᓂᖃᖅᑎ ᐃᓄᑑᔾᔨᓗᓂ, ᑖᓐᓇ ᓇᒻᒥᓂᖃᖅᑎᐅᔪᖅ ᓄᓇᕗᒻᒥᐅᑕᐅᓗᓂ; ᐅᕝᕙᓘᓐᓃᑦ 
(e) ᑲᑐᔾᔨᖃᑎᒌᖑᓗᑎᑦ 51% ᐃᓚᒋᔭᐅᔾᔪᑎᓕᓐᓄᑦ ᐱᖁᑎᒋᔭᐅᓗᓂ ᓄᓇᕗᒻᒥᐅᑕᐅᓗᑐᑎᑦ, 

ᐅᕙᓘᓐᓃᑦ 
(f) ᐱᓕᕆᖃᑎᒌᑦ, ᐊᖏᓂᖅᓴᕐᒥᑦ ᑎᒍᒥᐊᖅᑎᖃᕐᓗᑎᑦ ᓄᓇᕗᒻᒥᐅᑕᓂᑦ ᐊᒻᒪ ᑖᒃᑯᐊ 

ᑮᓇᐅᔭᖅᑖᕆᕙᓪᓕᐊᔭᖏᑦ ᓄᓇᕗᒻᒥᐅᓅᖃᕐᓗᑎᑦ, ᐅᕙᓘᓐᓃᑦ 
(g) ᓇᒻᒥᓂᖁᑎᒋᔭᐅᔪᖅ ᐊᑎᖃᖃᑕᐅᔪᖅ ᐅᑯᓇᓂ ᓄᓇᕗᒻᒥ ᓇᖕᒥᓂᖃᖅᑐᓂᒃ 

ᐃᑲᔫᑎᓇᒻᒥᓂᖁᑎᒋᔭᐅᔪᑦ ᐊᑎᖏᑦ. 
 
ᓇᒻᒥᓂᖁᑎᒋᔭᐅᔪᖅ ᐃᒫᒃ ᐱᔭᕆᐊᖃᕐᒥᔪᖅ: 
(a) ᐊᑎᓕᐅᕐᕕᐊᓂ ᑎᑎᕋᕐᕕᖓᑕ ᓄᓇᕗᒻᒥᑦ ᐊᕐᕌᒍᑕᒫᖅ ᐱᔾᔪᑎᓪᓚᕆᐊᓂ 

ᐊᐅᓚᑦᑎᖃᑦᑕᕐᓗᓂ ᓇᖕᒥᓂᖓᓂ; 

(b) ᓄᓇᓕᖕᓂᑦ ᐊᐅᓚᑕᐅᔨᐅᖏᓐᓇᕐᓗᓂ ᓄᓇᕗᒻᒥᑦ; ᐊᒻᒪ 
(c) ᖃᐅᑕᒫᖅ ᐊᐅᓚᑦᑎᒐᔪᒡᓗᓂ ᓄᓇᕗᒻᒥᑦ. 

 
ᓄᓇᕗᒻᒥ ᓇᒻᒥᓂᖁᑏᑦ ᒥᑭᓐᓂᖅᓴᑦ 
ᓄᓇᕗᒻᒥ ᒥᑭᑦᑐᖅ ᓇᖕᒥᓂᖁᑎᒋᔭᐅᔪᑦ ᐃᓚᖃᕈᓐᓇᖅᑐᖅ ᐅᑯᓇᓂ ᓇᓕᐊᖕᓂᑐᐃᓐᓇᖅ: 
(a) ᓄᓇᕗᒻᒥᑦ ᓇᒻᒥᓂᖁᑎᒋᔭᐅᔪᑦ, $500,000 ᑐᖔᓂᑦ ᐊᕐᒍᑕᒫᑦ ᑲᑎᓗᒃᑖᖅᖢᒋᑦ 

ᓂᐅᕕᖅᑕᐅᖃᑦᑕᖅᑐᖏᑦ ᐅᕝᕙᓘᓃᑦ ᖁᓕᑦ ᑐᖔᓂᑦ ᐱᓕᕆᔨᖃᖅᖢᑎᒃ. 
(b) ᓄᓇᕗᒦᖔᖅᓯᒪᔪᖅ ᐃᓄᒃ ᐅᕙᓗ ᓇᒻᒥᓂᖁᑎᒋᔭᐅᔪᖅ ᑲᑐᔾᔨᖃᑎᖃᕐᓂᒃᑯᑦ ᐱᓕᕆᖃᑎᒌᑦ 

ᑯᐊᐳᕇᓴᒥᑦ. 
(c) ᓴᓇᙳᐊᑎᐅᑉ, ᒥᖅᓱᖅᑎᐅᑉ ᐅᕝᕙᓘᓐᓃᑦ ᐱᙳᐊᖅᑎᑦ ᑕᒪᐃᓐᓂᒃ ᐅᕝᕙᓘᓐᓃᑦ 

ᐃᓚᐃᓐᓇᖓᓂᓘᓃᑦ ᑮᓇᐅᔭᓕᐊᕆᔭᑦ ᓂᐅᕐᕈᑎᖃᕐᓂᒃᑯᑦ ᐱᖁᑎᓂᒃ ᓴᖅᑭᑕᖏᓐᓂᒃ 
ᐅᕝᕙᓘᓐᓃᑦ ᓴᖅᑭᑦᑐᒪᔭᖏᓐᓂᒃ. 

(d) ᑭᖑᕝᕕᕈᓐᓇᖅᑐᓂᑦ ᐊᖑᓇᓱᑦᑎ ᑮᓇᐅᔭᓕᐅᖃᑦᑕᖅᑐᖅ ᓂᐅᕐᕈᖃᕐᓂᒃᑯᑦ ᑖᒃᑯᓂᖓ 
ᐱᔭᕐᓂᒥᓂᒃ ᓄᓇᒥᑦ ᐊᖑᔭᕐᓂᒥᓂᒃ, ᐅᕙᓗ ᐊᖑᓇᓱᒍᒫᖅᑕᒥᓐᓂᒃ ᓂᕕᖓᑖᑎᒍᑦ 
ᑰᑕᖃᖅᑐᑦ, ᐱᕈᖅᓰᕕᒡᔪᐊᓂᑦ, ᐅᕙᓗ ᐊᔾᔨᐸᓗᖏᓐᓂᑦ ᐱᔭᔅᓴᐅᔪᓂᑦ. 

 
ᓵᑕᐅᔪᓐᓇᕐᓂᖓ 
ᐱᓇᓱᐊᖃᑕᐅᔪᖅ ᑐᓂᓯᔭᕆᐊᓕᒃ ᑭᖑᓪᓕᐹᖅᓯᐅᖓᓐᓂᑦ ᐅᓂᒃᑳᓕᐊᕆᓯᒪᔭᖓᓐᓂᑦ 
ᐱᓕᕆᐊᔅᓴᖓᑕ ᒥᔅᓵᓄᑦ ᐊᒻᒪ ᑖᓐᓇ ᐃᓚᖃᕆᐊᖃᖅᑐᓂᑦ ᖃᑦᑏᓐᓇᐅᓛᖏᓐᓂᑦ: 
(a) ᐊᔾᔨᖏᓐᓂᑦ ᓇᓕᖅᑲᐃᑦ ᐊᖏᖅᑕᐅᓯᒪᔪᑦ ᓄᐊᑉᐸᓪᓕᐊᔪᓄᑦ ᐱᓕᕆᐊᔅᓴᒧᑦ ᐊᑭᖏᑦ; 
(b) ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᒪᓂᖏᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ ᐊᒻᒪ 

ᐊᑭᓕᖅᓱᕆᐊᓖᑦ; ᐊᒻᒪᓗ 
(c) ᑭᖑᓪᓕᐹᖓᓐᓂᑦ ᐅᓂᒃᑳᒥᑦ ᐱᓕᕆᐊᔅᓴᐅᑉ ᖃᓄᐃᓐᓂᕆᓯᒪᔭᖓᓐᓂᒃ. 

 
ᕿᒥᕐᕈᔭᐅᓂᖓ 
ᐱᓕᕆᕝᕕᒃ ᕿᒥᕐᕈᓗᓂ ᐱᓇᓱᐊᖃᑕᐅᔪᓂᑦ ᐊᒻᒪ ᑭᐅᓗᓂᒋᑦ ᑖᒃᑯᐊ ᖃᓄᐃᓕᐅᔭᐅᒻᒪᖔᑕ 
ᐱᓇᓱᐊᕈᑎᒋᓯᒪᔭᐅᔪᑦ ᐅᓪᓗᑦ 15 ᐃᖅᑲᓇᐃᔭᕐᓇᐃᑦ ᐱᔭᐅᓚᐅᖅᑎᓪᓗᒋᑦ ᓇᓕᖅᑲᖏᑦ. 
 
ᐊᑭᓕᐅᑎᑦ 
ᐊᑭᓕᐅᑎᑦ ᐱᔭᐅᖃᑦᑕᕐᓂᐊᖅᑐᑦ ᐊᑕᖏᖅᑕᐅᙱᓪᓗᑎᒃ, ᓇᓗᓇᐃᖅᓯᒪᔪᑦ ᒪᓕᒡᓗᒋᑦ ᑐᑭᖏᑦ 
ᐃᑲᔫᑎᓄᑦ ᐊᖏᖃᑎᒌᒍᑎᒥ. 
 
ᐃᓱᓕᕝᕕᒃᓴᓕᒃ 
ᐃᑲᔫᑏᑦ ᐊᑕᐅᓯᐊᑐᐃᓐᓇᖅ ᐱᔭᐅᓲᑦ ᑮᓇᐅᔭᑦ ᐊᕐᕌᒍᒥᑦ ᐊᑕᐅᓯᕐᒥᑦ, ᐅᓂᒃᑳᓕᐅᕆᓐᓇᖅᑐᑦ 
ᖃᖓᑐᐃᓐᓇᒃᑯᑦ ᐄᑉᐳᓘ 1ᒥᑦ ᒫᑦᓯ 31 ᐊᑯᕐᖓᓐᓂᑦ ᒐᕙᒪᒃᑯᑦ ᑮᓇᐅᔭᑦ ᐊᕐᕌᒍᖏᓐᓂᑦ ᐊᑐᓂᑦ. 
ᐱᓕᕆᕝᕕᒃ ᐊᖏᕈᓐᓇᖅᑐᑦ ᑭᓯᐊᓂ ᒪᓕᒐᓕᐅᖅᓯᒪᓗᒍ ᐊᕐᕌᒍᓄᑦ ᐊᑕᐅᓯᐅᙱᑦᑐᒧᑦ 
ᐱᓕᕆᐊᔅᓴᓄᑦ, ᑮᓇᐅᔭᖁᑎᓂᑦ ᑭᓯᐊᓂ ᐊᑐᐃᓐᓇᖅᑕᖃᕐᓂᖅᐸᑦ ᐊᒻᒪ ᐊᕐᕌᒎ ᑭᖑᓂᖓᒍᑦ. 

 
ᐅᓐᓂᕐᓗᓐᓂᖅ 

ᐱᓇᓱᐊᖃᑕᐅᓯᒪᔪᖅ ᓈᒻᒪᔅᓴᖏᑉᐸᑦ ᐱᓇᓱᐊᕈᑎᒋᓯᒪᔭᖓᑕ ᐃᓱᒪᓕᐅᕈᑕᐅᓂᖓᓂᑦ, ᑖᓐᓇ 
ᐱᓇᓱᐊᖅᓯᒪᔪᖅ ᐅᓐᓂᕐᓗᒍᓐᓇᖅᑐᖅ ᐱᓕᕆᕝᕕᑉ ᒥᓂᔅᑕᖓᓐᓄᑦ ᑎᑎᖅᑲᓕᐅᕐᓗᓂ ᐅᓪᓗᑦ 30 
ᐊᓂᒍᓚᐅᖏᓐᓂᖏᓐᓂᑦ ᑖᓐᓇ ᐱᓇᓱᐊᖅᓯᒪᔪᖅ ᐃᓱᒪᓕᐊᕆᔭᐅᓯᒪᔪᒥᑦ 
ᖃᐅᔨᒃᑲᖅᑕᐅᓚᐅᖅᑎᓪᓗᒍ ᐱᓇᓱᐊᕈᓯᑎᒋᓯᒪᔭᖓᓐᓂᑦ. ᑖᒃᑯᐊ ᐅᓐᓂᕐᓗᒍᑎᒋᔭᖏᑕ 
ᐱᔾᔪᑎᒋᔭᖏᑦ ᐃᒪᐃᑉᐸᑕ ᑭᓯᐊᓂ ᐱᔭᐅᔪᓐᓇᖅᑐᖅ: 

(a) ᑐᓴᖅᑎᑦᑎᓗᑎᑦ ᓄᑖᒥᑦ ᑕᑯᔅᓴᐅᑎᑦᑎᔪᒥᑦ ᐱᓇᓱᐊᕈᑎᖓᓄᑦ ᐱᔪᒪᔭᖏᓐᓂᑦ, 
ᑲᔪᓯᔪᓐᓇᑦᑎᐊᕐᓂᖓᓂᑦ ᐅᕙᓗ ᑐᒃᓯᕋᕈᑕᐅᔪᒧᑦ ᐃᑲᔪᖅᑕᐅᔾᔪᑏᑦ ᐊᑐᐃᓐᓇᕈᕐᓂᖅᐸᑕ 
ᐱᓇᓱᐊᕈᑎᒋᔭᖓ ᑐᓂᓯᒪᓕᖅᑎᓪᓗᓂᐅᒃ, ᐊᒻᒪ ᐃᓱᒪᓕᐅᕈᑕᐅᒌᖅᓯᒪᓕᖅᑎᓪᓗᒍ; 
ᐅᕙᓘᓐᓃᑦ 

(b) ᐅᑉᐱᕈᓱᑉᐸᑦ ᑖᒃᑯᐊ ᐋᕿᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᐊᑐᐊᒐᕐᒥᑦ ᐊᒻᒪ ᓈᒻᒥᖏᔭᐅᔪᑦ 
ᑖᒃᑯᓄᖓ ᓇᖕᒥᓂᖁᑎᓄᑦ ᒥᑭᓐᓂᖅᓴᓄᑦ ᐃᑲᔪᖅᑐᐃᓂᕐᒥᒃ ᐱᓕᕆᐊᒃᓴᒧᑦ 
ᐊᑐᐊᖅᓯᒪᑦᑎᐊᖏᒻᒪᖔᖏᓐᓂᑦ. 

ᐱᕕᖃᖅᑎᑦᑎᓂᕐᒧᑦ ᑮᓇᐅᔭᖁᑏᑦ 
 

ᐱᔾᔪᑎᖓ 
ᑖᓐᓇ ᓇᒻᒥᓂᖁᑎᖃᕐᓂᕐᒧᑦ ᒥᑭᓐᓂᖅᓴᓂᑦ ᐱᕕᖃᖅᑎᑦᑎᓂᕐᒧᑦ ᑮᓇᐅᔭᖁᑏᑦ ᐃᑲᔪᖅᑐᐃᔾᔪᑕᐅᔪᖅ 
ᐊᖏᓪᓕᕚᓪᓕᖅᑎᑦᑎᒍᑕᐅᓗᓂ ᓇᒻᒥᓂᖁᑎᒋᔭᐅᔪᓂᑦ ᒥᑭᓐᓂᖅᓴᓂᑦ ᐊᐅᓚᑕᐅᔪᑦ 
ᓇᒥᓂᖁᑎᖃᓕᕆᓂᔪᓐᓇᖅᑐᓄᑦ ᓇᓗᓇᐃᖅᓯᓯᒪᔪᑦ ᑲᔪᓯᔪᓐᓇᖅᑎᐊᕐᓂᖓᓂᑦ ᓇᒥᓂᖃᓂᕐᒧᑦ 
ᐱᕕᖃᖅᑎᑕᐅᓂᖏᑦ. ᑖᒃᑯᐊ ᑮᓇᐅᔭᑦ ᐃᑲᔫᑏᑦ ᐊᑭᓖᔾᔪᑎᒋᔭᐅᔪᓐᓇᖅᑐᑦ ᐊᑭᓕᕆᐊᓕᓐᓄᑦ 
ᐸᕐᓇᐅᑎᓕᐊᓄᑦ, ᐱᒋᐊᕈᑦ, ᐊᖏᓪᓕᕚᕈᑎᔅᓴᓄᑦ, ᐊᒻᒪ ᓂᐅᕐᕈᓕᕆᓂᕐᒧᑦ ᖃᓄᐃᓕᐅᕈᑕᐅᔪᓄᑦ. 
ᑮᓇᐅᔭᑦ ᑖᒃᑯᐊ ᐃᑲᔪᕈᑕᐅᔪᓐᓇᕐᒥᔪᑦ ᓇᒻᒥᓂᖁᑎᒋᔭᐅᔪᓄᑦ ᒥᑭᓐᓂᖅᓴᓄᑦ 
ᑲᔪᓯᓂᖃᕈᓐᓇᑦᑎᐊᕐᓂᐊᖅᑐᓄᑦ ᐅᕙᓗ ᐱᓇᐃᓗᑕᓄᑦ ᐊᐳᖅᑕᕈᑎᖃᖅᑐᓄᑦ. 
 
ᐱᔪᓐᓇᖅᑎᑕᐅᔪᑦ 
ᓄᓇᕗᒻᒥ ᓇᒻᒥᓂᖁᑎᒋᔭᐅᔪᖅ ᒥᑭᓐᓂᖅᓴᑦ ᐊᒻᒪ ᐃᓄᖏᑦ. ᐱᓇᓱᐊᖅᑐᑦ 
ᓴᖅᑭᔮᖅᑎᑦᑎᖁᔭᐅᑐᐃᓐᓇᕆᐊᓖᑦ ᐊᔪᙱᑕᖃᕐᓂᕐᒥᑦ ᐱᔭᕇᖅᓯᓗᑎᑦ ᓇᒻᒥᓂᖃᖅᑎᐅᓂᕐᒧᑦ 
ᐊᔪᕈᓐᓃᖅᓴᕐᓂᕐᒧᑦ ᐱᓕᒻᒪᒃᓴᕐᓂᕐᒥᑦ ᐅᕙᓗ ᓇᒻᒥᓂᖁᑎᒋᓯᒪᔭᖓᓐᓂᑦ ᓯᕗᓂᐊᔪᑦ 
ᑲᔪᓯᓂᖃᑦᑎᐊᖅᓯᒪᔪᒥᑦ. 
 
ᐊᔪᙱᑦᑐᑦ ᖃᓄᐃᓕᐅᕈᑕᐅᔪᒪᔪᑦ 
ᑮᓇᐅᔭᑦ ᐃᑲᔫᓯᐊᕈᑕᐅᓲᑦ ᐊᑐᐃᓐᓇᐅᔪᓐᓇᕐᒥᔪᑦ ᒪᑯᓄᖓ ᖃᓄᐃᓕᐅᕈᑕᐅᔪᒪᔪᓄᑦ: 

(a) ᐊᑮᑦ ᐊᑭᓕᕆᐊᓖᑦ ᓇᒻᒥᓂᖅᑖᐸᓪᓕᐊᓂᕐᒧᑦ ᐸᕐᓇᐅᑎᓄᑦ, ᐊᔪᖏᑦᑎᐊᕋᔭᕐᓂᖓᓄᑦ ᐊᒻᒪ 
ᖃᐅᔨᓴᖅᑐᓕᕆᓂᙶᖅᑐᓂᒃ ᐊᑐᖅᑎᑦᑎᔪᓐᓇᖅᑐᖅ, ᒪᓕᒐᕐᓄᑦ ᐊᒻᒪ ᒪᓕᒋᐊᓕᓐᓄᑦ 
ᐊᑭᖏᓐᓄᑦ, ᐊᓯᖏᓐᓄᓪᓗ ᓯᕗᕐᖓᒍᑦ ᓴᖅᑭᑕᐅᓚᐅᖅᑎᓐᓇᒍ ᐅᕙᓗ 
ᐊᖏᓪᓕᒋᐊᖅᑕᐅᓚᐅᖅᑎᓐᓇᒍ ᓱᓕ ᐱᕙᓪᓕᐊᑎᑦᑎᓂᕐᒧᑦ ᐊᑭᖏᑦ. ᐃᑲᔫᓯᐊᑦ 
ᑭᓪᓕᖃᖅᑐᑦ ᐊᒥᓲᓂᖏᑦ ᐱᔭᐅᔪᓐᓇᖅᑐᑦ 75% ᐊᑭᓕᖅᑕᐅᔪᓐᓇᖅᑎᑕᐅᔪᑦ ᐊᑭᖏᑦ. 

(b) ᐱᓕᕆᔨᒻᒪᕆᓐᓂᑦ ᐃᑲᔪᖅᑎᑖᕈᓐᓇᕈᑎᓂᑦ ᓄᓇᕗᒻᒥᐅᓄᑦ ᑐᕌᖓᔪᓂᑦ 
ᐱᓕᕆᖃᑎᒌᖑᔪᓂᑦ ᐅᕙᓗ ᑲᑐᔾᔨᖃᑎᒌᒃᖢᑎᒃ ᓇᖕᒥᓂᖃᕐᓂᖅ. ᐃᑲᔫᑎᓂᑦ ᐱᔪᓐᓇᖅᑐᑦ 
ᑭᓪᓕᖃᕐᓗᒍ $5,000 ᐃᓄᒻᒧᑦ ᐊᑕᐅᓯᕐᒧᑦ ᐱᔪᓐᓇᖅᑎᑕᐅᔪᒧᑦ.  

(c) ᓴᖅᑭᑎᑦᑎᔪᓐᓇᖅᑐᑦ ᑕᑯᔅᓴᐅᑎᑦᑎᓗᑎᑦ ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᒥᒃ 
ᐱᒋᐊᖅᑎᑦᑎᓂᖃᖅᑎᓪᓗᒋᑦ ᓄᑖᒥᑦ ᐱᓕᕆᔾᔪᑎᒥᑦ ᓂᐅᕕᓂᕐᒧᑦ ᓱᓇᒃᑯᑖᓂᑦ 
ᐱᓕᕆᔾᔪᑎᓂᑦ ᐊᒻᒪ ᐱᖁᑎᓂᑦ, ᐊᑐᖅᑐᐊᕈᑎᓄᑦ ᓱᓇᒃᑯᑖᓄᑦ ᐱᓕᕆᔾᔪᑎᓄᑦ 
ᐊᒻᒪᓗ/ᐅᕝᕙᓗᓃᑦ ᐃᓪᓗᒧᑦ, ᐊᒻᒪ ᑳᓐᑐᕌᒃ ᐊᑭᖏᓐᓄᑦ ᐅᕙᓗ ᐱᓕᕆᔾᔪᑎᖏᓐᓄᑦ 
ᐃᑲᔪᖅᑕᐅᔾᔪᑎᖏᓐᓄᑦ. ᐃᑲᔫᓯᐊᑦ ᑭᓪᓕᖃᖅᑐᑦ ᐊᒥᓲᓂᖏᑦ ᐱᔭᐅᔪᓐᓇᖅᑐᑦ 80% 
ᐊᑭᓕᖅᑕᐅᔪᓐᓇᖅᑎᑕᐅᔪᑦ ᐊᑭᖏᑦ. 

(d) ᓂᐅᕕᕐᓂᐊᕈᓂ ᐅᕙᓗ ᓴᓇᓂᐊᕈᓂᑦ ᐊᑭᑐᔫᑎᓄᑦ ᐱᖁᑎᓂᑦ ᓲᕐᓗ ᐃᓪᓗᓂ ᐊᒻᒪ 
ᓄᓇᒥᑦ, ᓱᓇᒃᑯᑖᓂᑦ, ᐊᑐᖅᑐᐊᕐᓂᕐᒧᑦ ᐊᖏᖃᑎᒌᖕᓂᖅ ᐱᐅᓯᒋᐊᕈᑎᖏᓐᓄᑦ, ᐊᒻᒪ 
ᓄᓇᖁᑎᖓᓐᓂᑦ ᐱᕙᓪᓕᐊᑎᑦᑎᓂᕐᒧᑦ ᐊᑭᖏᓐᓄᑦ. ᐃᑲᔫᓯᐊᖅᑖᕆᔭᐅᔪᓐᓇᖅᑐᑦ 
ᑭᓪᓕᖃᖅᑐᑦ 50%ᒥᑦ ᑕᒪᒃᑭᖅᖢᒋᑦ ᐊᑭᓕᕆᐊᓖᑦ. 

(e) ᐃᑲᔫᑏᑦ ᐊᑭᓕᐅᑏᑦ ᑖᒃᑯᓄᖓ ᑮᓇᐅᔭᑦ ᐊᐅᓚᔾᔪᑎᒃᓴᑦ ᓇᒻᒥᓂᖁᑎᒋᔭᐅᔪᓄᑦ 
ᒥᑭᓐᓂᖅᓴᓄᑦ ᐱᒋᐊᖅᐸᓪᓕᐊᓕᖅᑎᓪᓗᒋᑦ ᐅᕙᓗ ᐊᖏᓪᓕᒋᐊᓪᓗᐊᑲᓪᓚᓐᓂᐊᖅᑎᓪᓗᒍ. 

ᐊᒥᓲᓛᖓ ᐃᑲᔫᓯᐊᕈᑕᐅᔪᓐᓇᖅᑐᖅ ᑭᓪᓕᖃᖅᑐᖅ $25,000. 
(f) ᓂᐅᕐᕈᑎᔅᓴᖅᓯᐅᓂᕐᒧᑦ ᐱᕙᓪᓕᐊᑎᑦᑎᓂᖅ ᐅᕙᓗ ᐱᖁᑎᖏᓐᓂᑦ ᓂᐅᕕᐊᔅᓴᖏᓐᓂᑦ 

ᓴᖅᑭᑎᑦᑎᓂᐊᖅᑎᓪᓗᒋᑦ ᓄᑖᓄᑦ ᓂᐅᕐᕈᑎᖃᕐᕕᒋᔪᓐᓇᖅᑕᖏᓐᓄᑦ, ᒪᑯᐊᓗ ᐃᓚᒋᓗᒋᑦ 
ᐃᑲᔪᕈᑏᑦ ᑕᑯᔅᓴᐅᖅᑎᑦᑎᓂᖅᑕᖃᖅᑎᓪᓗᒍᑦ ᐃᓚᐅᔪᓐᓇᖅᑏᑦ ᐊᒻᒪ 
ᐱᕙᓪᓕᐊᑎᑦᑎᓂᖅ/ᐋᖅᑭᐅᒪᑎᑦᑎᓂᖅ ᓇᔪᖅᑕᖓᓃᑦᑐᑦ ᐊᒻᒪ ᓯᓚᑖᓃᑦᑐᓄᑦ 
ᓂᐅᕐᕈᑎᖃᕐᕕᖃᓂᕐᒧᑦ. ᐃᑲᔫᓯᐊᑦ ᑭᓪᓕᖃᖅᑐᑦ ᐊᒥᓲᓂᖏᑦ ᐱᔭᐅᔪᓐᓇᖅᑐᑦ 70% 
ᐊᑭᓕᖅᑕᐅᔪᓐᓇᖅᑎᑕᐅᔪᑦ ᐊᑭᖏᑦ. 

(g) ᐱᓕᕆᔨᒻᒪᕆᓐᓂᑦ ᐃᑲᔪᖅᑎᑖᕈᑎᓄᑦ ᖃᓄᐃᒍᑎᒋᔭᐅᔪᓂᑦ ᐋᖅᑭᔅᓱᕆᐊᓕᓐᓂᑦ 
ᐃᑲᔪᖅᑎᔅᓴᓄᑦ ᓯᕗᓂᐊᒍᑦ ᑖᒃᑯᐊ ᐱᕙᓪᓕᐊᓂᔅᓴᖏᓐᓂᑦ ᐅᑎᖅᑎᑦᑎᓂᕐᒧᑦ ᐸᕐᓇᐅᑎᒥᑦ 
ᐅᕙᓗ ᐅᑎᖅᑎᑦᑎᓂᕐᒧᑦ ᐱᕐᓇᐅᑎᓕᐅᖅᑎᓪᓗᒋᑦ. ᐃᑲᔫᓯᐊᑦ ᑭᓪᓕᖃᖅᑐᑦ ᐊᒥᓲᓂᖏᑦ 
ᐱᔭᐅᔪᓐᓇᖅᑐᑦ 25,000% ᐊᑭᓕᖅᑕᐅᔪᓐᓇᖅᑎᑕᐅᔪᑦ ᐊᑭᖏᑦ. 

 
ᐃᑲᔪᖅᑐᐃᔾᔪᑎᑦ ᑎᑎᖅᑲᑦ 
ᑐᔅᓯᕋᖅᑏᑦ ᑕᑕᑎᕆᔭᕆᐊᓖᑦ ᐊᑎᓕᐅᖅᓯᒪᓗᒍᓗ ᐱᓇᓱᐊᕈᑎᖓᓐᓂᑦ, ᐊᒻᒪᓗᑦᑕᖅ 
ᑐᑭᓯᔾᔪᑕᐅᔪᓐᓇᖅᑐᓂᑦ ᕿᒥᕐᕈᔭᐅᔪᓐᓇᖁᓪᓗᒋᑦ ᐱᔪᓐᓇᕈᑎᖏᑦ ᐊᒻᒪ ᐱᔭᕆᐊᓕᖏᑦ 
ᑐᔅᓯᕋᐅᑎᓕᐅᕈᒪᔫᑉ. ᑖᓐᓇ ᐅᑯᓂᖓ ᐃᓚᖃᕈᓐᓇᖅᑐᖅ: 

(a) ᓇᒻᒥᓂᖁᑎᔅᓴᒥᓂᒃ ᖃᐅᔨᓴᕐᓂᖃᖅᑎᓪᓗᒍ/ᐸᓐᓇᐸᓪᓕᐊᑎᓪᓗᒍ ᐃᑲᔪᕈᑏᑦ, ᐸᕐᓇᐅᑎ 
ᓇᓗᓇᐃᔭᐃᓯᒪᓗᓂ ᖃᓄᐃᓕᕈᑎᒋᔪᒫᖅᑕᖏᓐᓂᑦ ᐊᒻᒪᓗ ᑮᓇᐅᔭᖅᑐᕈᑎᔅᓴᐃᑦ 
ᓇᓗᓇᐃᔭᖅᓯᒪᑦᑎᐊᕐᓗᒋᑦ, ᐋᖅᑭᓱᖅᓯᒪᓂᔅᓴᖓ ᐊᒻᒪ ᐊᑭᔅᓴᖏᑦ. 

(b) ᑕᑯᔅᓴᐅᖅᑎᑦᑎᔪᓐᓇᓂᕐᒥᑦ/ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᒥᒃ, ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎ 
ᑎᑎᕋᖅᓯᒪᓗᓂ ᐊᒻᒪ ᑐᕌᒐᖓ, ᐃᒻᒪᓗ ᑮᓇᐅᔭᖅᑐᕈᑎᔅᓴᖏᑦ, ᐋᖅᑭᓱᖅᓯᒪᓂᖓ 
ᖃᓄᐃᓕᐅᕈᑎᔅᓴᖏᑦ, ᐊᑭᒋᒐᔭᖅᑕᖏᑕ ᖃᑦᑎᕌᕋᔭᕐᒪᖔᑕ, ᐊᒻᒪᓗ ᐃᑲᔪᕈᓐᓇᕋᔭᖅᑐᑦ 
ᐱᓇᓱᐊᕈᑎᖓᓂᑦ ᑎᑎᖅᑲᓂᑦ ᐱᓕᕆᓂᕆᒐᔭᖅᑕᖏᓐᓂᑦ. 

(c) ᐊᑭᑐᔫᑎᓄᑦ ᐱᖁᑎᑖᓂᕐᒧᑦ ᓂᐅᕕᕐᓂᐊᕈᓂ/ᐱᕙᓪᓕᐊᑎᑦᑎᓂᕐᒥᓪᓗ, 
ᓇᒻᒥᓂᖁᑎᒋᒍᒪᔾᔪᑎᒋᔭᖓᓐᓄᑦ ᐱᔾᔪᑎᖓ ᓂᐅᕕᕈᒪᓂᐊᔾᔪᑎᖏᑦ ᐱᖃᓯᐅᑎᓗᒋᑦ, 
ᑮᓇᐅᔭᖅᑐᕈᑎᔅᓴᐃᓪᓗ ᓇᓗᓇᐃᔭᖅᓯᒪᑦᑎᐊᕐᓗᒋᑦ, ᖃᓄᐃᓕᐅᕈᑎᐅᓂᐊᖅᑐᑦ 
ᐋᖅᑭᓱᖅᓯᒪᓂᖏᑦ, ᖃᑦᑎᕌᕋᔭᕐᒪᖔᑕ ᖃᑦᑎᐅᒻᒪᖔᑕ, ᐊᒻᒪ ᑎᑎᖅᑲᐃᑦ ᓈᒻᒪᒋᔭᐅᔪᑦ 
ᐃᑲᔪᕈᑎᒋᔪᓐᓇᖅᑕᖏᑦ. 

(d) ᓂᐅᕐᕈᑎᔅᓴᓄᑦ ᐱᕙᓪᓕᐊᑎᑦᑎᓂᕐᒧᑦ ᐃᑲᔫᑎᓄᑦ, ᐊᕐᕌᒍᓄᑦ ᐱᖓᓱᓄᑦ 
ᓂᐅᕐᕈᑎᓕᕆᓂᔅᓴᖏᑦ ᐸᕐᓇᐅᑏᑦ ᑕᑯᔅᓴᐅᑎᑦᑎᓗᓂ ᑐᔅᓯᐅᕋᐅᑎᒧᑦ ᐃᑲᔫᑏᑖᕈᒪᔾᔪᑎᓄᑦ 
ᐃᑲᔪᕋᔭᖅᑐᖅ ᐱᓇᓱᐊᕈᑎᖓᓄᑦ ᑖᒃᑯᐊ ᓂᐅᕐᕈᑎᖏᓐᓂᑦ ᓂᐅᕕᐊᔅᓴᖃᕐᕕᒋᔭᒐᔭᖅᑕᖏᑦ 
ᓂᐅᕕᐊᔅᓴᖏᓐᓂᑦ. 

(e) ᐱᓇᐃᓗᑕᖃᓕᖅᑎᓪᓗᒋᑦ ᐊᐳᖅᑕᕈᑎᓂᑦ ᐃᑲᔫᑏᑦ, ᐊᑐᕆᐊᖃᖅᑎᑕᐅᔪᑦ 
ᓇᒻᒥᓂᖁᑎᖃᑦᑎᓪᓗᐊᑕᖏᓐᓄᑦ ᐱᖁᑎᓖᑦ ᑖᓐᓇ ᓇᒻᒥᓂᖁᑎᒋᔭᖓ 
ᑲᔪᓯᑦᑎᐊᕈᓐᓃᓂᕋᐃᑉᐸᑕ ᐱᓇᐃᓗᑕᓄᑦ. 

(f) ᑕᒪᕐᒥᑦ ᐱᓇᓱᐊᖃᑕᐅᔪᑦ ᖃᐅᔨᒪᑎᑦᑎᔭᕆᐊᖃᖅᑐᑦ ᓯᓚᑖᓃᖔᖓᔪᓂᑦ ᐊᓯᖏᓐᓂᑦ 
ᐱᔨᑦᑎᕋᐅᑏᑦ ᐊᑐᖅᑕᐅᓂᐊᕐᒪᖔᑕ ᑖᔅᓱᒧᖓ ᐱᓕᕆᐊᔅᓴᒧᑦ, ᒪᑯᐊᓗ ᐱᖃᓯᐅᑎᔭᕆᐊᓖᑦ 
ᐊᑭᓕᕆᐊᓖᑦ ᐊᓯᖏᑦ ᓇᒻᒥᓂᖁᑎᓖᑦ, ᐊᒥᓱᓕᐅᓂᕐᒧᑦ ᑎᑎᖅᑲᓂᑦ, ᑐᑭᓕᐅᖅᑕᐅᔾᔪᑏᑦ, 
ᖃᖓᑦᑕᐅᑏᑦ, ᒪᓕᒐᕐᓄᑦ ᐊᒻᒪ ᐊᓯᖏᓐᓄᑦ ᑳᓐᑐᕌᒋᐊᓕᓐᓄᑦ. 

ᐋᖅᑭᒋᐊᖅᑕᖅ: ᕕᕝᕗᐊᕆ 28, 2018  ᒪᑉᐱᒐᖓ32 ᐅᑯᓇᙵᑦ37 
ᐊᑐᕈᓐᓇᐃᓪᓕᑎᑕᐅᓇᔭᕐᓂᖓᑕ ᐅᓪᓗᖓ: ᕖᕝᕗᐊᕆ 28, 2023 



ᐱᕙᓪᓕᐊᔪᓕᕆᔨᒃᑯᑦ    
ᐃᖏᕐᕋᔪᓕᕆᔨᒃᑯᓪᓗ 
 

(g) ᖃᓄᐃᓐᓂᐅᖃᑦᑕᖅᓯᒪᔪᑦ ᑮᓇᐅᔭᓕᕆᔾᔪᑎᒥᓂᖏᑦ ᑕᑯᔭᐅᔪᒪᑐᐃᓐᓇᕆᐊᓖᑦ. 
 

ᐱᓇᓱᐊᖃᑕᐅᔪᑦ ᑐᑭᓯᒋᐊᒃᑲᓐᓂᕈᑎᔅᓴᓂᑦ ᑐᓂᓯᖁᔭᐅᑐᐃᓐᓇᕆᐊᓖᑦ, ᐱᔪᒪᔭᐅᑉᐸᑕ ᑖᒃᑯᐊ, 
ᖃᓄᐃᑦᑑᓂᕆᔭᖓᑕ ᐱᓇᓱᐊᖅᑕᖓᑕ ᐊᒻᒪ ᖃᑦᑎᓂᑦ ᑮᓇᐅᔭᓂᑦ ᐃᑲᔪᐅᖅᑕᐅᔪᒪᔾᔪᑎᖃᕐᒪᖔᖅ. 
 
ᑮᓇᐅᔭᑦ ᐊᒥᓲᓂᖏᑦ 
ᑮᓇᐅᔭᖅᑖᕈᓯᐊᖅᑎᑕᐅᔪᖅ ᑖᒃᑯᑎᒎᓇ ᑮᓇᐅᔭᓂᑦ ᐱᔪᓐᓇᖅᑐᖅ ᑮᓇᐅᔭᑦ ᐊᑐᖅᑐᒃᓴᑦ 
ᓇᓗᓇᐃᖅᑕᐅᒪᓂᖏᑎᒍᑦ ᐅᖓᑖᓅᖏᑦᑐᖅ ᐊᒥᓲᓂᖏᑦ $100,000. 
 
ᐊᑭᓕᐅᑎᑦ 
ᐊᑭᓕᐅᑎᑦ ᐱᔭᐅᖃᑦᑕᕐᓂᐊᖅᑐᑦ ᐊᑕᖏᖅᑕᐅᙱᓪᓗᑎᒃ, ᓇᓗᓇᐃᖅᓯᒪᔪᑦ ᒪᓕᒡᓗᒋᑦ ᑐᑭᖏᑦ 
ᐃᑲᔫᑎᓄᑦ ᐊᖏᖃᑎᒌᒍᑎᒥ. 
 
ᐃᓱᓕᕝᕕᒃᓴᓕᒃ 
ᐃᑲᔫᑏᑦ ᐊᑕᐅᓯᐊᑐᐃᓐᓇᖅ ᐱᔭᐅᓲᑦ ᑮᓇᐅᔭᑦ ᐊᕐᕌᒍᒥᑦ ᐊᑕᐅᓯᕐᒥᑦ, ᐅᓂᒃᑳᓕᐅᕆᓐᓇᖅᑐᑦ 
ᖃᖓᑐᐃᓐᓇᒃᑯᑦ ᐄᑉᐳᓘ 1ᒥᑦ ᒫᑦᓯ 31 ᐊᑯᕐᖓᓐᓂᑦ ᒐᕙᒪᒃᑯᑦ ᑮᓇᐅᔭᑦ ᐊᕐᕌᒍᖏᓐᓂᑦ ᐊᑐᓂᑦ. 
ᐱᓕᕆᕝᕕᒃ ᐊᖏᕈᓐᓇᖅᑐᑦ ᑭᓯᐊᓂ ᒪᓕᒐᓕᐅᖅᓯᒪᓗᒍ ᐊᕐᕌᒍᓄᑦ ᐊᑕᐅᓯᐅᙱᑦᑐᒧᑦ 
ᐱᓕᕆᐊᔅᓴᓄᑦ, ᑮᓇᐅᔭᖁᑎᓂᑦ ᑭᓯᐊᓂ ᐊᑐᐃᓐᓇᖅᑕᖃᕐᓂᖅᐸᑦ ᐊᒻᒪ ᐊᕐᕌᒎ ᑭᖑᓂᖓᒍᑦ. 

ᓇᖕᒥᓂᖁᑎᕋᓛᓄᑦ ᐃᑲᔪᖅᑐᐃᓂᕐᒥᒃ ᐱᓕᕆᐊᒃᓴᑦ ᐃᓚᖓ B: ᓇᒻᒥᓂᖅᑖᐸᓪᓕᐊᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᑦ 

 
ᐱᔾᔪᑎᖓ 
ᓇᒻᒥᓂᖅᑖᐸᓪᓕᐊᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᖁᑎᑦ ᐃᑲᔪᕈᑕᐅᔪᑦ ᓂᐅᕕᓂᕐᒧᑦ 
ᑐᙵᕕᒋᔭᕆᐊᓕᖏᓐᓄᑦ ᓇᒻᒥᓂᖅᑖᐸᓪᓕᐊᓂᕐᒧᑦ ᐊᒻᒪ ᓇᒻᒥᓂᖁᑎᖃᕐᓂᕐᒧᑦ 
ᐊᔪᙱᓐᓂᕆᔭᕆᐊᓕᖏᑦ ᓄᓇᒻᒥᐅᓄᑦ ᐊᒻᒪ ᓇᒻᒥᓂᖁᑎᒋᔭᐅᔪᖅ ᐱᐅᓯᕚᓪᓕᖅᑎᑦᑎᓂᕐᒧᑦ 
ᐊᑐᐃᓐᓇᖏᓐᓇᖃᑦᑕᖁᓪᓗᒋᑦ ᐃᑲᔫᑏᑦ ᓇᒥᓂᖁᑎᓕᓐᓄᑦ ᒥᑭᓐᓂᖅᓴᓄᑦ ᐊᐅᓚᑦᑎᔪᓄᑦ. 
ᑮᓇᐅᔭᖁᑎᑦ ᑖᒃᑯᐊ ᐃᑲᔪᕐᓗᑎᓗ ᐱᒐᔭᖅᑐᑦ ᓄᓇᕗᒻᒥ ᑲᑐᔾᔨᖃᑎᒌᑦ ᐊᒻᒪ ᓇᒥᓂᖁᑎᒋᔭᐅᔪᓪᓗ 
ᐱᔨᑦᑎᖃᑦᑕᖅᑐᑦ ᖃᓄᐃᑦᑐᑐᐃᓐᓇᖅᑎᒍᑦ ᐊᔪᕈᓐᓃᖅᑎᑦᑎᕚᓪᓕᕈᑕᐅᓗᑎᑦ ᓇᒻᒥᓂᖅᑖᐸᓪᓕᐊᓂᕐᒧᑦ, 
ᓇᒥᓂᖁᑎᒋᔭᖅ ᑲᒪᒋᔭᐅᑲᓐᓂᕈᑎᖏᓐᓄᑦ ᐅᕙᓗ ᐳᓚᕋᖅᑐᓕᕆᓂᕐᒥᑦ ᐊᑦᑕᕐᓇᖅᑕᐃᓕᒪᓂᒥᑦ ᐊᒻᒪ 
ᑮᓇᐅᔭᖁᑎᒋᔭᑦ ᐊᑦᑕᕐᓇᖅᑐᒦᓕᙱᒃᑲᓗᐊᕐᒪᖔᑕ ᖃᐅᔨᓴᕐᓂᖅ. 
 
ᐱᔪᓐᓇᖅᑎᑕᐅᔪᑦ 
ᓄᓇᕗᒻᒥᑦ ᓇᒻᒥᓂᖁᑎᒋᔭᐅᔪᖅ, ᐃᓄᖏᑦ ᐊᒻᒪ ᑲᑐᔾᔨᖃᑎᒌᖑᔪᑦ. 
 
ᐊᔪᙱᑦᑐᑦ ᖃᓄᐃᓕᐅᕈᑕᐅᔪᑦ 
ᑮᓇᐅᔭᑦ ᐃᑲᔫᓯᐊᕈᑕᐅᓲᑦ ᐊᑐᐃᓐᓇᐅᔪᓐᓇᕐᒥᔪᑦ ᒪᑯᓄᖓ ᖃᓄᐃᓕᐅᕈᑕᐅᔪᒪᔪᓄᑦ: 

(a) ᓇᒻᒥᓂᖁᑎᒥᑦ ᑲᒪᒋᔭᐅᒃᑲᓐᓂᕐᓂᕐᒧᑦ ᐱᓕᕆᐊᔅᓴᑦ ᓄᓇᕗᒻᒥᐅ ᑲᑐᔾᔨᖃᑎᒌᖏᓐᓄᑦ. 
ᐃᑲᔫᑕᐅᒧᓐᓇᖅᑐᑦ ᑭᓪᓕᖃᖅᑎᑕᐅᔪᑦ 80% ᐊᑭᒃᑲᓐᓃᑦ ᐊᑭᓕᕆᐊᓖᑦ ᐱᓕᕆᐊᔅᓴᑦ 
ᑲᒪᔨᐅᓂᕐᒥᑦ. 

(b) ᑕᒪᒃᑯᓄᖔᖓᔪᑦ ᐊᑐᐃᓐᓇᐅᖏᑉᐸᑕ ᓄᓇᕗᒻᒥ ᑲᑐᔾᔨᖃᑎᒌᖑᔪᓂᑦ, ᓂᐅᕕᖅᑐᑦ 
ᐃᒻᒥᑰᖅᑐᖅ ᓇᒻᒥᓂᖁᑎᖃᑦᑎᐅᔪᖅ ᐱᔭᕆᐊᖃᕐᒪᑦ ᑲᒪᒋᔭᐅᒃᑲᓐᓂᕈᑎᔅᓴᖓᓐᓄᑦ 
ᐱᔨᑦᑎᕋᐅᑏᑦ ᐊᓯᖏᓐᓂᑦ ᐱᓯᒪᔪᓂᑦ ᓇᒻᒥᓂᖁᑎᑖᖅᐸᓪᓕᐊᓂᕐᒧᑦ, ᐊᐅᓚᑦᑎᔨᐅᓂᕐᒧᑦ, 
ᐊᒻᒪ ᓇᒻᒥᓂᖁᑎᒋᔭᐅᔪᖅ ᐊᔪᙱᔾᔪᑎᔅᓴᖓᓐᓄᑦ ᐃᑲᔪᖅᑕᐅᔾᔪᑎᔅᓴᖏᓐᓄᑦ 
ᐱᔪᓐᓇᖅᑎᑕᐅᔪᑦ. ᐃᑲᔫᓯᐊᑦ ᑭᓪᓕᖃᖅᑐᑦ ᐊᒥᓲᓂᖏᑦ ᐱᔭᐅᔪᓐᓇᖅᑐᑦ 70% 
ᐊᑭᓕᖅᑕᐅᔪᓐᓇᖅᑎᑕᐅᔪᑦ ᐊᑭᖏᑦ. 

(c) ᑕᒪᒃᑯᐊ ᖃᓄᐃᓕᐅᕈᑕᐅᔪᒪᔪᑦ ᒪᑯᓂᖓ ᐱᔾᔪᑎᖃᖅᐸᑕ: ᓇᒻᒥᓂᖅᑖᐸᓪᓕᐊᓂᕐᒥᑦ, 
ᓇᒻᒥᓂᖁᑎᒋᔭᐅᔪᒥᑦ ᑲᒪᒋᔭᖃᒃᑲᓐᓂᕆᐊᖃᖅᑐᓄᑦ, ᐳᓚᕋᖅᑐᓕᕆᓂᕐᒥᑦ 
ᐊᑦᑕᕐᓇᖅᑕᐃᓕᒪᓂᖅ ᐅᕙᓗ ᑮᓇᐅᔭᖁᑎᒋᔭᑦ ᐊᑦᑕᕐᓇᖅᑐᒦᓕᙱᒃᑲᓗᐊᕐᒪᖔᑕ 
ᖃᐅᔨᓴᕐᓂᖅ. 

 
ᐃᑲᔪᖅᑐᐃᔾᔪᑎᑦ ᑎᑎᖅᑲᑦ 
ᑐᔅᓯᕋᖅᑏᑦ ᑕᑕᑎᕆᔭᕆᐊᓖᑦ ᐊᑎᓕᐅᖅᓯᒪᓗᒍᓗ ᐱᓇᓱᐊᕈᑎᖓᓐᓂᑦ, ᐊᒻᒪᓗᑦᑕᖅ 
ᑐᑭᓯᔾᔪᑕᐅᔪᓐᓇᖅᑐᓂᑦ ᕿᒥᕐᕈᔭᐅᔪᓐᓇᖁᓪᓗᒋᑦ ᐱᔪᓐᓇᕈᑎᖏᑦ ᐊᒻᒪ ᐱᔭᕆᐊᓕᖏᑦ 
ᑐᔅᓯᕋᐅᑎᓕᐅᕈᒪᔫᑉ. ᑖᓐᓇ ᐅᑯᓂᖓ ᐃᓚᖃᕈᓐᓇᖅᑐᖅ: 

(a) ᓄᓇᕗᒻᒥᐅᑕᓄᑦ ᑲᑐᔾᔨᖃᑎᒌᖑᔪᓄᑦ ᐱᔨᑦᑎᕈᑎᓕᓐᓄᑦ, ᓇᓗᓇᐃᔭᐃᓯᒪᑦᑎᐊᖅᑐᒥᑦ 
ᓇᒻᒥᓂᖅᑖᐸᓪᓕᐊᓂᕐᓄᒧᑦ ᐱᕙᓪᓕᐊᓂᐊᖅᑕᖓᓐᓄᑦ ᐸᕐᓇᐅᑎᒥᑦ, ᓇᒻᒥᓂᖁᑎᒋᔭᐅᔪᖅ 
ᑲᒪᒋᔭᐅᒃᑲᓐᓂᕆᐊᖃᓂᖓᓄᑦ, ᐅᕙᓗ ᐳᓚᕋᖅᑐᓕᕆᓂᕐᒧᑦ ᐊᑦᑕᕐᓇᖅᑕᐅᓕᒪᓂᕐᒧᑦ 
ᑮᓇᐅᔭᖁᑎᒋᔭᑦ ᐊᑦᑕᕐᓇᖅᑐᒦᓕᙱᒃᑲᓗᐊᕐᒪᖔᑕ ᖃᐅᔨᓴᕐᓂᖅ ᐱᓕᕆᐊᖑᓂᐊᖅᐸᑕ. 

ᑖᔅᓱᒥᖓ ᐸᕐᓇᐅᑎᓕᐊᖑᔪᒥᑦ ᐅᖃᖅᓯᒪᔪᖃᕐᓗᓂ ᐱᔾᔪᑎᒋᔭᖓᓐᓂᑦ ᐊᒻᒪ 
ᐃᑲᕈᑕᐅᒐᔭᖅᑐᓂᑦ ᐱᓕᕆᐊᔅᓴᖅ ᐱᓪᓗᒍ, ᓇᓗᓇᐃᕐᓗᒋᑦ ᑖᒃᑯᐊ ᐊᑐᕋᔭᖅᑐᑦ ᑖᔅᓱᒥᖓ 
ᐱᔨᑦᑎᕈᑎᒋᔭᐅᒐᔭᖅᑐᒥᑦ, ᓇᓗᓇᐃᕐᓗᒋᑦ ᐊᔪᕈᓐᓃᖅᓯᒪᔭᖏᑦ ᑖᒃᑯᐊ ᐃᓄᐃᑦ 
ᐱᔨᑦᑎᕋᐅᑎᖃᖅᑎᑦᑎᒐᔭᖅᑐᑦ, ᐊᒻᒪ ᑮᓇᐅᔭᑦ ᐊᑐᖅᑐᒃᓴᑦ ᖃᓄᐃᓕᖓᒻᒪᖔᑕ 
ᓇᓗᓇᐃᔭᖅᓯᒪᓗᒋᑦ. 

(b) ᐃᓄᓐᓄᑦ ᐊᒻᒪ ᓇᒻᒥᓂᖁᑎᓕᓐᓄᑦ, ᐱᔨᑦᑎᕋᐅᑏᑦ ᖃᓄᐃᑦᑑᒻᒪᖔᑕ ᐱᔭᐅᔪᒪᔪᑦ 
'ᓂᐅᕐᕈᑎᖃᕐᕕᐅᔪᓐᓇᖅᑐᒥᑦ', ᓇᒻᒥᓂᖁᑎᑖᕆᔪᒪᔾᔪᑎᒋᔭᖓ ᑖᒃᑯᐊ ᐱᔨᑦᑎᕋᐅᑏᑦ 
ᑭᙴᒪᒋᔭᐅᔪᑦ, ᐱᔨᑦᑎᕋᐅᑎᖃᖅᑎᑦᑎᔪᓐᓇᖅᑐᖅ ᐊᔪᓐᖏᓐᓂᕆᔭᖏᑦ, ᐊᒻᒪ ᑮᓇᐅᔭᑦ 
ᐊᑐᖅᑐᒃᓴᑦ ᓇᓗᓇᐃᔭᖅᓯᒪᓗᒋᑦ. 

 
ᑮᓇᐅᔭᑦ ᐊᒥᓲᓂᖏᑦ 
ᑮᓇᐅᔭᖅᑖᕈᓯᐊᖅᑎᑕᐅᔪᖅ ᑖᒃᑯᑎᒎᓇ ᑮᓇᐅᔭᓂᑦ ᐱᔪᓐᓇᖅᑐᖅ ᑮᓇᐅᔭᑦ ᐊᑐᖅᑐᒃᓴᑦ 
ᓇᓗᓇᐃᖅᑕᐅᒪᓂᖏᑎᒍᑦ ᐅᖓᑖᓅᖏᑦᑐᖅ ᐊᒥᓲᓂᖏᑦ $100,000. 
 
ᐊᑭᓕᐅᑎᑦ 
ᐊᑭᓕᐅᑎᑦ ᐱᔭᐅᖃᑦᑕᕐᓂᐊᖅᑐᑦ ᐊᑕᖏᖅᑕᐅᙱᓪᓗᑎᒃ, ᓇᓗᓇᐃᖅᓯᒪᔪᑦ ᒪᓕᒡᓗᒋᑦ ᑐᑭᖏᑦ 
ᐃᑲᔫᑎᓄᑦ ᐊᖏᖃᑎᒌᒍᑎᒥ. 
 
ᐃᓱᓕᕝᕕᒃᓴᓕᒃ 
ᐃᑲᔫᑏᑦ ᐊᑕᐅᓯᐊᑐᐃᓐᓇᖅ ᐱᔭᐅᓲᑦ ᑮᓇᐅᔭᑦ ᐊᕐᕌᒍᒥᑦ ᐊᑕᐅᓯᕐᒥᑦ, ᐅᓂᒃᑳᓕᐅᕆᓐᓇᖅᑐᑦ 
ᖃᖓᑐᐃᓐᓇᒃᑯᑦ ᐄᑉᐳᓘ 1ᒥᑦ ᒫᑦᓯ 31 ᐊᑯᕐᖓᓐᓂᑦ ᒐᕙᒪᒃᑯᑦ ᑮᓇᐅᔭᑦ ᐊᕐᕌᒍᖏᓐᓂᑦ ᐊᑐᓂᑦ. 
ᐱᓕᕆᕝᕕᒃ ᐊᖏᕈᓐᓇᖅᑐᑦ ᑭᓯᐊᓂ ᒪᓕᒐᓕᐅᖅᓯᒪᓗᒍ ᐊᕐᕌᒍᓄᑦ ᐊᑕᐅᓯᐅᙱᑦᑐᒧᑦ 
ᐱᓕᕆᐊᔅᓴᓄᑦ, ᑮᓇᐅᔭᖁᑎᓂᑦ ᑭᓯᐊᓂ ᐊᑐᐃᓐᓇᖅᑕᖃᕐᓂᖅᐸᑦ ᐊᒻᒪ ᐊᕐᕌᒎ ᑭᖑᓂᖓᒍᑦ. 

ᓇᖕᒥᓂᖁᑎᕋᓛᓄᑦ ᐃᑲᔪᖅᑐᐃᓂᕐᒥᒃ ᐱᓕᕆᐊᒃᓴᑦ ᐃᓚᖓ C: ᑲᔪᓰᓐᓇᕈᓐᓇᑎᑦᑎᓂᕐᒥᑦ  
 

ᐱᔾᔪᑎᖓ 
ᑲᔪᓰᓐᓇᕈᓐᓇᑎᑦᑎᓂᕐᒥᑦ ᑮᓇᐅᔭᖁᑎᒋᔭᐅᔪᓂᑦ ᐊᑐᐃᓐᓇᐅᑎᑦᑎᔪᑦ ᒥᑭᓐᓂᖅᓴᓄᑦ ᐃᑲᔫᑎᓄᑦ 
ᓴᓇᕐᕈᑎᓄᑦ, ᓱᓇᒃᑯᑖᓄᑦ ᐊᓯᖏᓐᓄᓪᓗ ᐊᑭᓕᕆᐊᓕᓐᓄᑦ ᐊᐅᓚᓂᖃᕈᓐᓇᖁᓪᓗᒍ ᑖᓐᓇ 
ᓇᒻᒥᓂᖁᑎᒋᔭᐅᔪᖅ ᒥᑭᓐᓂᖅᓴᖅ, ᓴᓇᙳᐊᓂᕐᒧᑦ ᐊᒻᒪ ᒥᖅᓱᕐᓂᕐᒧᑦ, ᓄᓇᓕᓐᓂᑦ 
ᐳᓚᕋᑦᑐᓕᕆᓂᕐᒧᑦ, ᐊᒻᒪ ᐃᓕᖅᑯᓯᑐᖃᖅᑎᒍᑦ ᑮᓇᐅᔭᓕᐅᕋᓱᐊᓂᕐᒧᑦ. ᑖᔅᓱᒪ ᐱᓕᕆᐊᔅᓴᐅᑉ 
ᐱᔾᔪᑎᒋᔭᖓ ᐃᑲᔪᖅᑕᐅᕕᖃᕈᓐᓇᖁᓪᓗᒋᑦ ᓇᒻᒥᓂᖁᑎᖃᖅᑎᐅᔪᑦ ᒥᑭᓐᓂᖅᓴᓂᑦ, 
ᐃᖅᑲᓇᐃᔮᖃᖅᑎᑦᑎᖃᑦᑕᖅᑐᑦ, ᐃᒻᒥᓂᒃ ᐃᖅᑲᓇᐃᔮᖁᑎᖃᖅᑐᖅ ᓇᒻᒥᓂᖅᑖᐸᓪᓕᐊᓇᓱᐊᖅᑏᑦ, 
ᓴᓇᙳᐊᖃᑦᑕᖅᑐᑦ ᐊᒻᒪ ᒥᖅᓱᖃᑦᑕᖅᑐᑦ, ᐅᕙᓗ ᐊᖑᓇᓱᑦᑏᑦ ᑮᓇᐅᔭᓕᐅᕋᓱᐊᕐᓂᕐᒧᑦ 
ᓂᐅᕐᕈᖃᖃᑦᑕᖅᑐᑦ. 
 
ᐱᔪᓐᓇᖅᑎᑕᐅᔪᑦ 
ᓇᒻᒥᓂᖁᑎᖃᑦᑏᑦ ᒥᑭᓐᓂᖅᓴᓂᑦ, ᓇᒻᒥᓂᖅ ᐃᖅᑲᐃᔮᔅᓴᖁᑎᓖᑦ ᓇᒻᒥᓂᖅᑕᐸᓪᓕᐊᔪᑦ, 
ᐊᐅᓪᓚᐅᔾᔨᔩᑦ, ᐳᓚᕋᑦᑐᓕᕆᔩᑦ, ᐳᓚᕋᑦᑐᓂᑦ ᓄᓇᒦᒍᔾᔨᔩᑦ, ᓴᓇᙳᐊᖅᑏᑦ ᒥᖅᓱᖅᑏᓪᓗ, 
ᐊᖑᓇᓯᑦᑏᑦ ᑮᓇᐅᔭᓕᐅᕋᓱᐊᓂᕐᒧᑦ ᓂᐅᕐᕈᑎᖃᖅᑏᑦ. 
 
ᐊᔪᙱᑦᑐᑦ ᖃᓄᐃᓕᐅᕈᑕᐅᔪᑦ 
ᑮᓇᐅᔭᑦ ᐃᑲᔫᓯᐊᕈᑕᐅᓲᑦ ᑭᓪᓕᖃᖅᑎᑕᐅᓪᓗᑎᑦ ᐱᔭᐅᔪᓐᓇᖅᑐᑦ ᒪᑯᓄᖓ ᑐᕌᖓᓗᒋᑦ: 

(a) ᐃᑲᔫᓯᐊᕈᓐᓇᖅᑐᑦ ᐊᑲᐅᖏᓗᑕᓄᑦ ᐊᓂᒍᐃᔪᑎᔅᓴᓄᑦ ᒪᓕᒐᐃᑦ ᐊᒻᒪ ᑮᓇᐅᔭᓕᕆᓂᕐᒧᑦ 
ᐊᑮᑦ ᐅᕙᓗ ᒥᑭᓐᓂᖅᓴᓄᑦ ᐊᑭᑐᔫᑎᓄᑦ ᑮᓇᐅᔭᐃᑦ ᐊᑐᖅᑐᑦ ᐅᕙᓗ ᐊᔾᔨᐅᖏᑦᑐᓄᑦ 
ᐊᑮᑦ ᐃᒪᐃᑉᐸᑦ, ᐱᑎᑕᐅᙱᑉᐸᑦ, ᑖᓐᓇ ᓇᒻᒥᓂᖁᑎᒋᔭᐅᔪᖅ 
ᑲᔪᓯᔪᓐᓇᐃᓕᑐᐃᓐᓇᕆᐊᖃᕐᓂᕐᒪᑦ. ᒥᑭᓐᓂᖅᓴᓄᑦ ᐊᑭᑐᔫᑎᓄᑦ 
ᑮᓇᐅᔭᖃᖅᑎᑕᐅᑐᐃᓐᓇᕆᐊᓖᑦ ᐱᔭᕆᐊᖃᖅᐸᑦ ᐊᒻᒪ ᐃᑲᔪᕐᓂᐊᖅᐸᑦ ᐊᓯᖏᓐᓂᑦ 
ᑮᓇᐅᔭᓂᑦ ᐱᕕᔅᓴᖅᑕᖃᖅᑎᓐᓇᒍ. 

(b) ᐃᑲᔪᕈᑏᑦ ᓴᓇᙳᐊᖅᑎᓄᑦ ᒥᖅᓱᖅᑎᓄᓪᓗ ᐊᒻᒪ ᐊᖑᓇᓱᒃᑎᓄᑦ ᑮᓇᐅᔭᓕᐅᕋᓱᐊᓂᕐᒧᑦ 
ᓂᐅᕐᕈᑎᖃᖃᑦᑕᖅᑐᓄᑦ ᓱᓇᒃᑯᑖᓂᑦ ᐱᔭᕆᐊᓕᖏᓐᓂᑦ ᑖᒃᑯᐊ 
ᓂᐅᕐᕈᑎᔅᓴᖃᒃᑲᓐᓂᕈᓐᓇᖅᓯᖁᓪᓗᒋᑦ ᐊᒻᒪ ᑮᓇᐅᔭᓕᐅᕈᓐᓇᒃᑲᓐᓂᖁᓪᓗᒋᑦ ᑕᒪᒃᑯᐊ 
ᐃᑲᔪᖅᑕᐅᔾᔪᑎᒋᓗᒋᑦ ᐊᑭᓕᕆᐊᓖᑦ ᐊᐅᓚᑦᑎᓂᕐᒧᑦ. 

 
ᐃᑲᔪᖅᑐᐃᔾᔪᑎᑦ ᑎᑎᖅᑲᑦ 
ᐱᓇᓱᐊᖅᑐᑦ ᑐᓂᓯᔭᕆᐊᓖᑦ ᐱᔭᕇᖅᓯᒪᔪᒥᑦ ᐊᑎᓕᐅᖅᑕᐅᓯᒪᓗᓂ ᑖᓐᓇ ᑕᑕᕆᐊᓕᒃ 
ᑐᔅᓯᕋᐅᑎᓕᐊᖑᓯᒪᔪᖅ. ᐱᓇᓱᐊᖃᑕᐅᔪᑦ ᓂᕆᐅᔭᐅᓂᐊᖅᑐᑦ ᑐᓂᓯᔭᕆᐊᖃᕐᒪᑕ ᒪᑯᓂᖓ:  

(a) ᑭᙴᒪᒋᔭᖏᓐᓂᑦ, ᑮᓇᐅᔭᓂᓪᓗ ᐊᓯᖏᓐᓂᑦ ᑐᔅᓯᕋᕐᕕᒋᓯᔭᖏᓐᓂᑦ ᐅᕙᓗ 
ᑮᓇᐅᔭᖅᑖᕈᓯᐊᖅᑎᑕᐅᓯᒪᑉᐸᑦ; 

(b) ᐱᓇᓱᐊᑦᑎᐊᕈᒪᓂᕆᔭᒻᒥᓂᒃ ᑕᑯᔅᓴᐅᑎᑦᑎᔪᓐᓇᕐᓗᓂ ᓯᕗᓂᔅᓴᑎᓐᓂᑦ ᓇᒻᒥᓂᖃᖅᑎᐅᓂᕐᒥ 
ᖃᓄᐃᓕᕈᑎᒋᔭᒪᔭᖏᑦ;  

(c) ᑮᓇᐅᔾᔭᓵᕆᒐᔭᖅᑕᖏᑕ ᐊᒥᓲᓂᕆᒐᔭᙳᐊᖅᑕᖏᑦ ᐊᒻᒪ 
ᐃᖅᑲᓇᐃᔮᔅᓴᖅᑖᖅᑎᑦᑎᓂᕆᒐᔭᖅᑕᖓ; 

(d) ᐊᑭᖏᑦ ᖃᑦᑎᐅᓇᔭᕐᒪᖔᑕ ᐱᖁᑎᓄᑦ ᐱᔨᑦᑎᕋᐅᑎᓄᓪᓗ ᓂᐅᕕᖅᑕᐅᔪᑦ; 

(e) ᓚᐃᓴᑖᕋᓱᓐᓂᕐᒧᑦ (ᓄᓇᕗᒻᒥ ᐊᐅᓪᓚᐅᔾᔨᔩᑦ ᐊᒻᒪ ᐳᓚᕋᐅᔾᔨᖃᑦᑕᖅᑐᑦ); ᐊᒻᒪ,  
(f) ᐊᓯᖏᑦ ᑐᑭᓯᔾᔪᑎᔅᓴᑦ ᑕᒪᒃᑯᓂᖓᓕᕆᔪᑦ ᑐᔅᓯᕋᐅᑎᒨᕆᐊᓖᑦ ᐱᓕᕆᕝᕕᒻᒥᑦ ᑐᓴᖅᑕᐅᔪᒪᔪᑦ. 

 
ᑮᓇᐅᔭᑦ ᐊᒥᓲᓂᖏᑦ 
ᐊᒥᓲᓛᖏᑦ ᐱᔭᐅᔪᓐᓇᖅᑐᑦ ᐃᑲᔫᑏᑦ ᑭᓪᓕᖃᖅᑐᑦ $10,000 ᑖᓐᓇ ᑐᔅᓯᕋᖅᑐᖅ ᐃᓅᓯᓕᒫᖓᓐᓂᑦ, 
ᐅᕙᓗ $5,000 ᐊᑐᓂᑦ ᑐᔅᓯᕋᐅᑏᑦ. ᑕᑯᔅᓴᐅᑎᑦᑎᑦᑎᐊᕈᓐᓇᑐᐊᖅᐸᑕ ᐱᔭᕆᐊᖃᓪᓚᕆᑦᑕᒥᓐᓂᒃ, 
ᑖᒃᑯᐊ ᑭᓪᓕᓕᐊᖑᓯᒪᔪᑦ ᐅᖓᑖᓃᑦᑐᓂᑦ ᐊᒥᓱᒃᑲᓐᓂᐅᓗᒋᑦ ᐱᑎᑕᐅᔪᓐᓇᖅᓯᑐᐃᓐᓇᕆᐊᓕᒃ. 
 
ᐊᑭᓕᐅᑎᑦ 
ᐊᑭᓕᐅᑎᑦ ᐱᔭᐅᖃᑦᑕᕐᓂᐊᖅᑐᑦ ᐊᑕᖏᖅᑕᐅᙱᓪᓗᑎᒃ, ᓇᓗᓇᐃᖅᓯᒪᔪᑦ ᒪᓕᒡᓗᒋᑦ ᑐᑭᖏᑦ 
ᐃᑲᔫᑎᓄᑦ ᐊᖏᖃᑎᒌᒍᑎᒥ. 
 
ᐃᓱᓕᕝᕕᒃᓴᓕᒃ 
ᐃᑲᔫᑏᑦ ᐊᑕᐅᓯᐊᑐᐃᓐᓇᖅ ᐱᔭᐅᓲᑦ ᑮᓇᐅᔭᑦ ᐊᕐᕌᒍᒥᑦ ᐊᑕᐅᓯᕐᒥᑦ, ᐅᓂᒃᑳᓕᐅᕆᓐᓇᖅᑐᑦ 
ᖃᖓᑐᐃᓐᓇᒃᑯᑦ ᐄᑉᐳᓘ 1ᒥᑦ ᒫᑦᓯ 31 ᐊᑯᕐᖓᓐᓂᑦ ᒐᕙᒪᒃᑯᑦ ᑮᓇᐅᔭᑦ ᐊᕐᕌᒍᖏᓐᓂᑦ ᐊᑐᓂᑦ. 
ᐱᓕᕆᕝᕕᒃ ᐊᖏᕈᓐᓇᖅᑐᑦ ᑭᓯᐊᓂ ᒪᓕᒐᓕᐅᖅᓯᒪᓗᒍ ᐊᕐᕌᒍᓄᑦ ᐊᑕᐅᓯᐅᙱᑦᑐᒧᑦ 
ᐱᓕᕆᐊᔅᓴᓄᑦ, ᑮᓇᐅᔭᖁᑎᓂᑦ ᑭᓯᐊᓂ ᐊᑐᐃᓐᓇᖅᑕᖃᕐᓂᖅᐸᑦ ᐊᒻᒪ ᐊᕐᕌᒎ ᑭᖑᓂᖓᒍᑦ. 

